
Монгол Улсын Их Хурлын 2021 оны хаврын ээлжит чуулганы
Хууль зүйн байнгын хорооны 6 дугаар сарын 22-ны өдөр
/Мягмар гараг/-ийн хуралдааны товч тэмдэглэл
 
            Хууль зүйн байнгын хорооны дарга С.Бямбацогт ирц, хэлэлцэх асуудлын дарааллыг танилцуулж, хуралдааныг даргалав.
 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Хууль зүйн байнгын хорооны дарга С.Бямбацогт, Улсын Их Хурлын гишүүн Н.Алтанхуяг, Л.Мөнхбаатар, Х.Нямбаатар, Б.Пүрэвдорж, Ж.Сүхбаатар, Б.Энхбаяр нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов. 


Хуралдаанд ирвэл зохих 19 гишүүнээс 10 гишүүн цахим хуралдааны программын ирцэд бүртгүүлж, 52.6 хувийн ирцтэйгээр хуралдаан 10 цаг 09 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ш.Адьшаа.
             Нэг.Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, Мэдээллийн технологийн газрын дарга Д.Ган-Эрдэнэ нар “Жанжин Д.Сүхбаатар” танхимаас, мөн яамны Хууль зүйн бодлогын газрын ахлах мэргэжилтэн Ж.Амгалан, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний хорооны Ажлын албаны дарга С.Тэнгис, Үндэсний дата төвийн захирал М.Баттулга нар цахимаар тус тус оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Төслийн үзэл баримтлалын талаар илтгэлийг Улсын Их Хурлын гишүүн, Хууль зүй, дотоод хэргийн сайд Х.Нямбаатар “Жанжин Д.Сүхбаатар” танхимаас танилцуулав.

Илтгэлтэй холбогдуулан Улсын Их Хурлын гишүүн Б.Энхбаяр, Н.Учрал, Н.Алтанхуяг, Л.Мөнхбаатар, Б.Дэлгэрсайхан, Ж.Сүхбаатар нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг нар “Жанжин Д.Сүхбаатар” танхимаас, Харилцаа холбоо, мэдээллийн технологийн газрын дарга Б.Болор-Эрдэнэ цахимаар тус тус хариулж, тайлбар хийв.


Төслийн үзэл баримтлалтай холбогдуулан Улсын Их Хурлын гишүүн Ж.Сүхбаатар, Б.Энхбаяр, Н.Алтанхуяг нар “Жанжин Д.Сүхбаатар” танхимаас, Улсын Их Хурлын гишүүн Ц.Мөнх-Оргил, Б.Дэлгэрсайхан нар цахимаар тус тус үг хэлэв.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
12

Татгалзсан:

  6

Бүгд:


18

66.7 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Л.Мөнхбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 16 минутад хэлэлцэж дуусав.

Хоёр.Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, хэлэлцэх эсэх/


Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Мэдээллийн технологийн газрын дарга Д.Ган-Эрдэнэ нар “Жанжин Д.Сүхбаатар” танхимаас, мөн яамны Хууль зүйн бодлогын газрын шинжээч Х.Сүрэнхорол, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний хорооны Ажлын албаны дарга С.Тэнгис, Цагдаагийн ерөнхий газрын Хуулийн хэлтсийн дарга Л.Нямдаваа, Хүний эрхийн Үндэсний комиссын гишүүн Д.Сүнжид нар цахимаар тус тус оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Төслийн үзэл баримтлалын талаар илтгэлийг Улсын Их Хурлын гишүүн, Хууль зүй, дотоод хэргийн сайд Х.Нямбаатар “Жанжин Д.Сүхбаатар” танхимаас танилцуулав.

Илтгэлтэй холбогдуулан Улсын Их Хурлын гишүүн Л.Мөнхбаатар, Ц.Сэргэлэн, Б.Энхбаяр, Ц.Сандаг-Очир, Н.Алтанхуяг, Н.Учрал, Ж.Сүхбаатар нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн яамны Мэдээллийн технологийн газрын дарга Д.Ган-Эрдэнэ нар “Жанжин Д.Сүхбаатар” танхимаас, Тагнуулын ерөнхий газрын Мэдээллийн аюулгүй байдлын газрын Мэдээллийн аюулгүй байдлыг хангах хэлтсийн дарга Д.Ганзориг цахимаар тус тус хариулж, тайлбар хийв.
Төслийн үзэл баримтлалтай холбогдуулан Улсын Их Хурлын гишүүн Ж.Сүхбаатар, Л.Мөнхбаатар нар “Жанжин Д.Сүхбаатар” танхимаас, Улсын Их Хурлын гишүүн Ц.Мөнх-Оргил цахимаар тус тус үг хэлэв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
13


Татгалзсан:

  5


Бүгд:


18

72.2 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ж.Сүхбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 18 минутад хэлэлцэж дуусав.

Гурав.Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, хэлэлцэх эсэх/


Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Мэдээллийн технологийн газрын дарга Д.Ган-Эрдэнэ нар “Жанжин Д.Сүхбаатар” танхимаас, мөн яамны Хууль зүйн бодлогын газрын шинжээч Х.Сүрэнхорол, Тагнуулын ерөнхий газрын Мэдээллийн аюулгүй байдлын газрын Мэдээллийн аюулгүй байдлыг хангах хэлтсийн дарга Д.Ганзориг, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний хорооны Ажлын албаны дарга С.Тэнгис, Улсын бүртгэлийн ерөнхий газрын дарга Д.Дэлгэрсайхан, мөн газрын Иргэний улсын бүртгэлийн газрын дарга Т.Нармандах нар цахимаар тус тус оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Төслийн үзэл баримтлалын талаар илтгэлийг Улсын Их Хурлын гишүүн, Хууль зүй, дотоод хэргийн сайд Х.Нямбаатар “Жанжин Д.Сүхбаатар” танхимаас танилцуулав.
Илтгэлтэй холбогдуулан Улсын Их Хурлын гишүүн Ж.Сүхбаатар, Б.Энхбаяр, Л.Мөнхбаатар, Н.Алтанхуяг нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн яамны Мэдээллийн технологийн газрын дарга Д.Ган-Эрдэнэ нар “Жанжин Д.Сүхбаатар” танхимаас хариулж, тайлбар хийв.
Төслийн үзэл баримтлалтай холбогдуулан Улсын Их Хурлын гишүүн Ж.Сүхбаатар “Жанжин Д.Сүхбаатар” танхимаас үг хэлэв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
13


Татгалзсан:

  5


Бүгд:


18

72.2 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Н.Учрал Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 52 минутад хэлэлцэж дуусав.

Дөрөв.Шүүхийн шийдвэр гүйцэтгэх тухай хуульд нэмэлт оруулах тухай хуулийн төсөл /Улсын Их Хурлын гишүүн С.Чинзориг нарын 4 гишүүн 2021.05.14-ний өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан хууль санаачлагч, Улсын Их Хурлын гишүүн С.Чинзориг, Шүүхийн шийдвэр гүйцэтгэх ерөнхий газрын Захиргааны удирдлагын газрын дарга С.Батбямба, Хууль зүй, дотоод хэргийн яамны Хууль зүйн бодлогын газрын дарга П.Сайнзориг нар “Жанжин Д.Сүхбаатар” танхимаас, Шүүхийн шийдвэр гүйцэтгэх ерөнхий газрын Хуулийн хэлтсийн дарга Ц.Очгэрэл, мөн хэлтсийн ахлах мэргэжилтэн Ж.Мөнх-Алдар нар цахимаар тус тус оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн С.Чинзориг “Жанжин Д.Сүхбаатар” танхимаас танилцуулав.

Илтгэлтэй холбогдуулан Улсын Их Хурлын гишүүн Ж.Сүхбаатар, Л.Мөнхбаатар, Н.Алтанхуяг, Ц.Мөнх-Оргил нарын тавьсан асуултад хууль санаачлагч, Улсын Их Хурлын гишүүн С.Чинзориг, Хууль зүйн байнгын хорооны дарга С.Бямбацогт нар “Жанжин Д.Сүхбаатар” танхимаас хариулж, тайлбар хийв.
Төслийн үзэл баримтлалтай холбогдуулан Улсын Их Хурлын гишүүн Ж.Сүхбаатар “Жанжин Д.Сүхбаатар” танхимаас, Улсын Их Хурлын гишүүн Ц.Сэргэлэн цахимаар тус тус үг хэлэв.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
14

Татгалзсан:

  3

Бүгд:


17

82.4 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ц.Мөнх-Оргил Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 13 цаг 16 минутад хэлэлцэж дуусав.

Тав.“Монгол Улсын Хүний эрхийн Үндэсний комиссын гишүүнд нэр дэвшигчийн хүсэлтийг хүлээн авах товыг сунгах тухай” Байнгын хорооны тогтоолын төсөл
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: “Монгол Улсын Хүний эрхийн Үндэсний комиссын гишүүнд нэр дэвшигчийн хүсэлтийг хүлээн авах товыг сунгах тухай” Байнгын хорооны тогтоолын төслийг баталъя гэсэн санал хураалт явуулъя.

Зөвшөөрсөн: 
13


Татгалзсан:

  4


Бүгд:


17


76.5 хувийн саналаар Байнгын хорооны тогтоол батлагдлаа.


Уг асуудлыг 13 цаг 18 минутад хэлэлцэж дуусав.


Зургаа.“Томилгооны сонсголын тов тогтоох тухай” Байнгын хорооны тогтоолын төсөл /Авлигатай тэмцэх газрын дэд даргыг томилох сонсгол/
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Тогтоолын төсөлтэй холбогдуулан Улсын Их Хурлын гишүүн Б.Энхбаяр, Ж.Сүхбаатар нарын тавьсан асуултад Хууль зүйн байнгын хорооны дарга С.Бямбацогт “Жанжин Д.Сүхбаатар” танхимаас хариулж, тайлбар хийв.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: “Томилгооны сонсголын тов тогтоох тухай” Байнгын хорооны тогтоолын төслийг баталъя гэсэн санал хураалт явуулъя.

Зөвшөөрсөн: 
14


Татгалзсан:

  3


Бүгд:


17


82.4 хувийн саналаар Байнгын хорооны тогтоол батлагдлаа.


Уг асуудлыг 13 цаг 28 минутад хэлэлцэж дуусав.


Долоо.“Ажлын хэсэг байгуулах тухай” Байнгын хорооны тогтоолын төсөл /Мөнгөн зээлийн үйл ажиллагааг зохицуулах тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: “Мөнгөн зээлийн үйл ажиллагааг зохицуулах тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя.

Зөвшөөрсөн: 
13

Татгалзсан:

  4

Бүгд:


17


76.5 хувийн саналаар Байнгын хорооны тогтоол батлагдлаа.

Ажлын хэсгийн ахлагчаар Улсын Их Хурлын гишүүн Д.Цогтбаатар ажиллахаар тогтов.
Уг асуудлыг 13 цаг 30 минутад хэлэлцэж дуусав.
Найм.“Ажлын хэсэг байгуулах тухай” Байнгын хорооны тогтоолын төсөл /Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Тогтоолын төсөлтэй холбогдуулан Улсын Их Хурлын гишүүн Б.Энхбаяр “Жанжин Д.Сүхбаатар” танхимаас, Н.Учрал цахимаар тус тус ажлын хэсгийн ахлагчаар ажиллах санал гаргав. 

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: Улсын Их Хурлын гишүүн Б.Энхбаярын гаргасан ажлын хэсгийн ахлагчаар ажиллах гэсэн саналыг дэмжье гэсэн санал хураалт явуулъя.

Зөвшөөрсөн: 
  9


Татгалзсан:

  8


Бүгд:


17

52.9 хувийн саналаар дэмжигдлээ.
С.Бямбацогт: “Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя.

Зөвшөөрсөн: 
13


Татгалзсан:

  4


Бүгд:


17


76.5 хувийн саналаар Байнгын хорооны тогтоол батлагдлаа.

Ажлын хэсгийн ахлагчаар Улсын Их Хурлын гишүүн Б.Энхбаяр ажиллахаар тогтов.

Уг асуудлыг 13 цаг 35 минутад хэлэлцэж дуусав.

Ес.“Ажлын хэсэг байгуулах тухай” Байнгын хорооны тогтоолын төсөл /Гэмт хэрэг, зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Бат.Баярмаа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан референт Л.Мөнхчимэг нар байлцав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

С.Бямбацогт: “Гэмт хэрэг, зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя.

Зөвшөөрсөн: 
13


Татгалзсан:

  4


Бүгд:


17


76.5 хувийн саналаар Байнгын хорооны тогтоол батлагдлаа.

Ажлын хэсгийн ахлагчаар Улсын Их Хурлын гишүүн Л.Мөнхбаатар ажиллахаар тогтов.

Хуралдаан 3 цаг 28 минут үргэлжилж, 19 гишүүнээс 18 гишүүн хүрэлцэн ирж, 94.7 хувийн ирцтэйгээр 13 цаг 37 минутад өндөрлөв.  

Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА






С.БЯМБАЦОГТ

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ

МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 6 ДУГААР САРЫН 22-НЫ ӨДӨР
/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
С.Бямбацогт: Гишүүдийнхээ энэ өглөөний амгаланг айлтгая.
Байнгын хорооны хуралдааны ирц хүрсэн байна. 
Байнгын хорооны хуралдааны ирцийг та бүхэнд танилцуулъя. 
Цахимаар Раднаасэд гишүүн, Амарсайхан гишүүн, Сандаг-Очир гишүүн, Мөнхцэцэг гишүүн, Мөнх-Оргил гишүүн нар цахимаар оролцож байна. 
Танхимаар Бямбацогт, Алтанхуяг гишүүн, Энхбаяр гишүүн, Сүхбаатар гишүүн, Нямбаатар гишүүд танхимаар оролцож байна. 
Адьшаа гишүүн чөлөө авсан байгаа. 
Ингээд Байнгын хорооны гишүүдийн олонх нь хүрэлцэн ирсэн тул Хууль зүйн байнгын хорооны 2021 оны 6 дугаар сарын 22-ны өдрийн хуралдааныг нээснийг мэдэгдье.

Байнгын хорооны хуралдаанаар хэлэлцэх асуудлыг та бүхэндээ танилцуулъя. Нэлээн олон асуудалтай байгаа. 
1 дүгээрт нь, Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүд. Засгийн газар 2021 оны 5 сарын 19-ний өдөр өргөн мэдүүлсэн, хэлэлцэх эсэхийг хийнэ. 
2 дугаарт нь, Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүд. Мөн Засгийн газар 2021 оны 5 сарын 19-нд өргөн мэдүүлсэн, хэлэлцэх эсэхийг нь хийнэ. 
3 дугаарт нь, Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Засгийн газраас өргөн мэдүүлсэн.

4 дүгээрт нь, Шүүхийн шийдвэр гүйцэтгэх тухай хуульд нэмэлт оруулах тухай хуулийн төсөл. Улсын Их Хурлын Чинзориг нарын 4 гишүүнээс санаачилсан. 5 сарын 14-ний өдөр мэдүүлсэн. Хэлэлцэх эсэхийг хийнэ. 
5 дугаарт нь, “Томилгооны сонсголын тов тогтоох тухай” Байнгын хорооны тогтоолын төслийг хэлэлцэнэ. Авлигатай тэмцэх газрын дэд даргыг томилох сонсголын тов тогтоох асуудал.

6 дугаарт нь, “Ажлын хэсэг байгуулах тухай” Байнгын хорооны тогтоол. Мөнгөн зээлийн үйл ажиллагааг зохицуулах тухай хуулийн төслийг боловсруулах, хэлэлцүүлэгт бэлтгэх ажлын хэсэг байгуулах.

7 дугаарт нь, Ажлын хэсэг байгуулах. Мөн Хуульчийн эрх зүйн байдлын тухай хуулийн төслийг бас хэлэлцүүлэгт бэлтгэх.

8 дугаарт нь, Ажлын хэсэг байгуулах. Гэмт хэрэг, зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийг хэлэлцүүлэгт бэлтгэх, бэлтгэл хангах ажлын хэсэг.

9 дүгээрт нь, “Монгол Улсын Хүний эрхийн Үндэсний комиссын гишүүнд нэр дэвшигчийн хүсэлтийг хүлээн авах товыг тогтоох тухай” Байнгын хорооны тогтоол гэсэн ийм асуудлуудыг хэлэлцэнэ.
Мөн дараагийн 1 асуудал бол Шүүхийн тухай хуулиар Дээд шүүх, Шүүхийн ерөнхий зөвлөл, Сахилгын хороо, Хүний эрхийн Үндэсний комисс зэрэг байгууллагуудын төсвийг Хууль зүйн байнгын хороо бас хэлэлцэх ёстой. Энэ Шүүхийн хууль, ажлын хэсэг гарсан, ажиллаж байгаа. 
Сүхбаатар гишүүнээр ахлуулсан ажлын хэсэгт энэ төсвийг бас хянаж, танилцуулж, Байнгын хорооноос танилцуулах ийм асуудлыг Байнгын хорооноос хуралдаад чиглэл өгчихье. Тэгээд ирэх 7 хоногт төсвөө оруулж ирээд танилцуулга хийе гэсэн ийм асуудал байгаа. 
Хэлэлцэх асуудалтай холбогдуулж саналтай гишүүд байна уу. Алга байна. 
Хэлэлцэх асуудлаа баталлаа.

Хэлэлцэх асуудалдаа оръё. 
1 дүгээр асуудал. Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх эсэх талаарх хэлэлцүүлгийг явуулъя. 
Төсөл санаачлагчийн илтгэлийг Улсын Их Хурлын гишүүн, Монгол Улсын Засгийн газрын гишүүн, Хууль зүй, дотоод хэргийн сайд Хишгээгийн Нямбаатар хийнэ. Нямбаатар гишүүнийг урья. 

Х.Нямбаатар: Байнгын хорооны дарга, эрхэм гишүүд ээ, Монгол Улсын Их Хурлаас баталсан Монгол Улсын Засгийн газрын 2020-2024 оны үйл ажиллагааны хөтөлбөрт Монгол Улсын Үндсэн хуульд заасан иргэний мэдээлэл хайх, олж авах эрхийг хэрэгжүүлэх хууль, эрх зүйн орчныг сайжруулах, төрийн үйл ажиллагааны мэдээллийн ил тод байдлыг нэмэгдүүлж, иргэд, олон нийтийн оролцоо, хяналтыг бий болгох, төрийн үйлчилгээг иргэдэд шуурхай буюу цахим хэлбэрээр хүргэх нөхцөлийг бүрдүүлж, иргэдийн цаг хугацаа, зардлыг хэмнэх, төрийн байгууллага, үйлчилгээ үзүүлэхдээ мэдээллийг иргэн, хуулийн этгээдээс өөрөөс нь шаарддаг байдлыг халах нь Засгийн газрын үйл ажиллагааны нэг томоохон зорилт байхаар дэвшүүлсэн. Мэдээллийн ил тод байдал ба мэдээлэл авах эрхийн тухай хуулийн шинэчилсэн найруулгын төсөл буюу Нийтийн мэдээллийн тухай хуулийн төслөөр төрөөс нээлттэй байлгах мэдээллийг нэмэгдүүлж байгаа бөгөөд төрийн үйл ажиллагаа, салбаруудын мэдээлэл ил тод, нээлттэй байхаар, иргэний мэдээлэл авах эрх хангагдахаас гадна төрийн үйл ажиллагаанд иргэд, олон нийт хяналт тавих, санал бодлоо илэрхийлэх зэргээр олон нийтийн оролцоо дээшлэхийн сацуу төрийн цахим шилжилт хийхэд чухал ач холбогдолтой болно. 
Хуулийн төсөлд дараах зарчмын асуудлыг тусгалаа. 
1. Мэдээлэл хариуцагч нь төрийн байгууллага, төрийн болон орон нутгийн өмчит, өмчийн оролцоотой хувийн эрх зүйн хуулийн этгээд, түүнчлэн хууль гэрээний үндсэн дээр төрийн чиг үүргийг гүйцэтгэж байгаа холбоо, төрийн бус байгууллага, олон нийтийн радио, телевиз, улс төрийн нам байхаар тусгалаа. 
2. Мэдээлэл хариуцагчид байгаа буюу нийтийн мэдээллийг нээлттэй, хязгаарлалттай, хаалттай гэж 3 ангиллаа.   

Хаалттай мэдээлэл гэж төрийн нууц болон хуулиар хаалттай гэж тогтоосон мэдээллийг, хязгаарлалттай мэдээлэл гэж хандах, ашиглахад хуулиар хязгаарлаж тогтоосон бөгөөд хүн, хуулийн этгээдийн зөвшөөрлийн үндсэн дээр хандаж ашиглаж болох мэдээлэл болон албаны нууцад хамаарах мэдээллийг ойлгохоор тусгаад байна. 
3. Төрийн үйл ажиллагааны ил тод байдлыг сайжруулах, төрийн үйл ажиллагаанд иргэдийн хяналтыг бий болгох, улмаар авлига, ашиг сонирхлоос урьдчилан сэргийлэх, эдийн засаг, бизнес, иргэдийн эрх чөлөөг хангах зорилгоор төрөөс нээлттэй байлгах мэдээллийг нэмэгдүүллээ. Тухайлбал:

1.тусгай зөвшөөрөлтэй холбоотой мэдээлэл
2.мэдээлэл хариуцагчийн эзэмшиж байгаа оюуны өмчийн эрх 
3.хот болон газар зохион байгуулалтын төлөвлөлт, түүнчлэн нэмэлт, өөрчлөлт оруулах шийдвэрийн явцын талаарх мэдээлэл, мэдээлэл хариуцагчийн эзэмшиж байгаа газрын мэдээлэл, төрийн болон орон нутгийн өмчит, төрийн болон орон нутгийн өмчийн оролцоотой хувийн эрх зүйн хуулийн этгээдийн ашиг, алдагдлын тайлан, удирдах зөвлөл, хяналтын зөвлөлийн бүтэц бүрэлдэхүүн, гишүүд болон гүйцэтгэх удирдлагын овог нэр, өөрийн авч байгаа цалин, урамшууллын дүн, стратегийн ач холбогдол бүхий ашигт малтмалын ордыг ашиглах тусгай зөвшөөрөл эзэмшигч хуулийн этгээдийн хувьд нэгдсэн төсөв болон үндэсний баялгийн санд оруулж байгаа татвар, хөрөнгийн хэмжээ, төрийн болон орон нутгийн өмчийн хөрөнгийг хувь хүн, хуулийн этгээдэд ашиглуулах, шилжүүлэх, хувьчлах, төсвийн хөрөнгийн ашиглалт болон түүнийг ашиглалтаас гаргах, ашиглалтаас гарснаас орсон орлогын талаарх мэдээлэл, Ашигт малтмалын тухай хуулийн 42 дугаар зүйлд заасны дагуу байгаль орчныг хамгаалах, уурхай ашиглах, үйлдвэр байгуулахтай холбогдсон дэд бүтцийг хөгжүүлэх, ажлын байр нэмэгдүүлэх асуудлаар нутгийн захиргааны байгууллагаас тусгай зөвшөөрөл эзэмшигчтэй байгуулсан гэрээ, барилга байгууламжийг ашиглалтад оруулахыг зөвшөөрсөн улсын комиссын дүгнэлт, тусгай хамгаалалттай газар нутаг дэвсгэрт олгосон газар ашиглах гэрчилгээ, байгуулсан гэрээ, газар ашигласны төлбөр төлөлтийн байдал, улс төрийн намын дүрэм, гишүүнчлэл, хөрөнгө, түүнд өгсөн хандив, зүй ёсны монополь давамгай байдалтай аж ахуй эрхлэгчийн үнийн бүрдлийн талаарх мэдээлэл, хуулийн этгээдийн эцсийн өмчлөгч, эцсийн өмчлөгчийн талаарх мэдээлэл, мэдээлэл хариуцагчийн зардлаар суралцагчийн талаарх мэдээлэл, нэвтрэх, ашиглахад хязгаарлалт тогтоогоогүй мэдээллийн сан дахь нээлттэй өгөгдөл гэх мэт 5 чиглэлийн 67 багц мэдээллийг нэмж тусгасан. 
4.төр цугларсан нээлттэй хязгаарлалттай, хаалттай мэдээллийг боловсруулж нээлттэй өгөгдөл бий болгох замаар эдийн засаг, бизнес, судалгаа шинжилгээг дэмжих, нээлттэй өгөгдлийг төлбөртэй болон төлбөргүйгээр ашиглуулах харилцааг тусгасан. 
5 дугаарт, төрийн үйлчилгээ, иргэн, хуулийн этгээдэд хүндрэлгүй хүргэх, төрийн байгууллагууд хоорондоо цахимаар мэдээлэл солилцох, цахим солилцох орчин, боломжийг бүрдүүлэх, нийтийн мэдээллийн дэд бүтцийн талаар буюу үндсэн хур систем болон дэмжих систем, мөн мэдээллийн сангийн талаарх зохицуулалтыг тусгалаа. 
6.дэмжих системийн нэг төрлөөр мэдэгдэл хүргэх системийг бий болгож, иргэн, хуулийн этгээдэд хамаарах хязгаарлалттай мэдээлэлд бусад этгээд хандсан бол түүнчлэн төрийн үйлчилгээ авах шаардлага гарсан бол сануулж, мөн татвар төлөлт, торгох шийтгэлийн төлбөр төлөлт, өргөдөл гомдлын шийдвэрлэлт, ард нийтийн санал асуулга, сонгуулийн өдрийн тов зэргийн талаарх мэдээллийг иргэн, хуулийн этгээдэд тус системээр хийгээд бусад боломжит арга хэрэгслээр хүргэж байхаар тусгалаа. 
7.төрийн байгууллага, албан тушаалтан албан харилцаандаа цахим шуудан дэмжих систем ашиглаж байхаар тусгалаа. 
8.нийтийн мэдээллийн системээс олж авах, солилцох боломжтой мэдээллийг хувь хүн, хуулийн этгээдээс шаардахгүй байх, бусад хуульд цаасан суурьтай, хуульд цаасан суурьтай байхаар заагаагүй бол мэдээлэл хариуцагчийн баримт бичгийг үйлдэх, дамжуулах, хүлээн авах, хадгалах, хамгаалах болон ашиглахдаа цахим баримт бичигт суурилахаар, Мөн цахим баримт бичиг, нотлох баримтын хэмжээнд үнэлэгдэх эрх зүйн үндэслэлийг тодорхой болгох зорилгоор түүний баталгаажилт хүчинтэй байдлын талаар тусгалаа. Өөрөөр хэлбэл, төрийн байгууллагуудаас иргэдэд үзүүлж байгаа үйлчилгээ нь хүнд сурталтай, цаг хугацаа их зарцуулдаг, чирэгдэлтэй, төрийн бусад байгууллагад байгаа мэдээлэл, баримт бичгийг бүрдүүлж ирэхийг шаардах зэргээр иргэдэд учирч буй хүндрэл, чирэгдлийг бууруулах ач холбогдолтой болно. 
Монгол Улсын Их Хурлын Хууль зүйн байнгын хорооны эрхэм гишүүд ээ, Мэдээллийн ил тод байдал ба мэдээлэл авах эрхийн тухай хуулийн шинэчилсэн найруулгын төсөл буюу Нийтийн мэдээллийн тухай хуулийн төсөл, үзэл баримтлалыг хэлэлцэн дэмжиж өгөхийг та бүхнээс хүсье. 

Анхаарал хандуулсанд баярлалаа. 
С.Бямбацогт: Нямбаатар сайдад баярлалаа. 
Гишүүдийг бас ирц танилцуулъя. Мөнхбаатар гишүүн танхимаар хуралд оролцож байна. Пүрэвдорж гишүүн бас танхимаар хуралд оролцож байна. Цахимаар Дамдины Цогтбаатар гишүүн, Ням-Осорын Учрал гишүүд цахимаар хуралдаа ирцдээ орсон байна. Сэргэлэн гишүүн цахимаар оролцож байгаа юм байна.

Хэлэлцэж байгаа асуудалтай холбогдуулан хуралдаанд оролцож байгаа ажлын хэсгийг та бүхэнд танилцуулъя. 
Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга оролцож байна. Пүрэвжавын Сайнзориг Хууль зүй, дотоод хэргийн яамны Хууль зүйн бодлогын газрын дарга, Даваанямын Ган-Эрдэнэ Хууль зүй, дотоод хэргийн яамны Мэдээлэл технологийн газрын дарга энэ хүмүүс танхимаар оролцож байна. 
Батцэнгэлийн Болор-Эрдэнэ Харилцаа холбоо, мэдээллийн технологийн газрын дарга цахимаар оролцож байгаа юу. Байгаа. Сүхээгийн Тэнгис Цахим хөгжлийн үндэсний хорооны Ажлын албаны дарга цахимаар оролцож байна. Бадамдоржийн Билэгдэмбэрэл Харилцаа холбоо, мэдээллийн технологийн газрын Мэдээллийн технологийн бодлого зохицуулалтын газрын дарга цахимаар оролцож байна. Мөнхдоржийн Баттулга Үндэсний дата төвийн захирал цахимаар оролцож байна. Жаргалсайханы Амгалан Хууль зүй, дотоод хэргийн яамны Хууль зүйн бодлогын газрын ахлах мэргэжилтэн цахимаар оролцож байна. 
Ийм хүмүүс оролцож байгааг та бүхэндээ бас танилцууллаа. 
Одоо төслийн үзэл баримтлалтай холбогдуулан төсөл санаачлагчаас асуух асуулттай гишүүд нэрсээ өгнө үү.

Танхимаар Сүхбаатар гишүүнээр тасаллаа. Цахимаар Учрал гишүүн. 

Энхбаяр гишүүн асуултаа асууя. 
Б.Энхбаяр: Баярлалаа. Би Засгийн газраас Хууль зүй, дотоод хэргийн яамнаас өргөн мэдүүлсэн энэ Мэдээллийн төрийн болон нийтийн болон хувь хүний мэдээллийн хуулийн багц төслүүдийг бол зарчмын хувьд дэмжиж байгаа. Энэ бол цаг үеэ олсон ийм хуулийн төслүүд байгаа. Энэ 2017 онд Бүртгэлийн багц хууль батлагдаад, тэгээд энэ нэлээн олон мэдээллүүдийг нээлттэй болгох хууль бол гарсан. Тэгээд энэ дотор нэг нээлттэй мэдээлэл болгоно гээд гаргачхаад нэг хэрэгжихгүй байгаа. Маш том дата бол юу вэ гэхээр энэ газрын мэдээлэл байгаад байгаа юм. Үндсэндээ нэг сая гаруй иргэд болон хуулийн этгээдийн газар эзэмших, ашиглах эрхийн мэдээлэл энэ газрын албаныхан оруулахгүй байгаад байгаа юм. Мэдээллийн санд. Миний ойлгож байгаагаар.

 Засгийн газар, Хууль зүйн яам бол энэ дээр нэлээн шахаад ажиллаад байдаг. Хууль зүйн яам улсын бүртгэлийн байгууллага бол энэ мэдээллийн бааз үүсгэх. Энэ дээр бол нэлээн манлайлж ажиллаж байгаа. Манлайлж ажиллаж байгаа учраас энэ и-монголиа буюу цахим систем үүсэх энэ дэд бүтцийг бол бий болгоод байгаа юм аа. Тэгээд одоо энэ бүртгэлийн 2 асуулт байх гээд байгаа юм. Энэ газрын мэдээллийг энэ газрын албаныхан яагаад оруулахгүй байна вэ? Энэ хууль хэрэгжүүлэхгүй байгаад байгаа байхгүй юу. 4 жил хууль хэрэгжүүлэхгүй. Тэгээд миний ойлгож байгаагаар бол энэ нэлээн газрын албаны том мафи ханз үсрэх гээд байх шиг байгаа юм. Ил болгохоор. Зарим хүн бол 80 гаруй газар Улаанбаатар хотын А зэрэглэлд авчихсан, тэрийгээ ингээд зарж байдаг энэ том авлигын сүлжээ байгаа байхгүй юу. Тэгээд энэ сүлжээ нь илэрчих гээд байдаг юм уу, дэлбэрчих гээд байдаг юм уу. Оруулахгүй байгаад байх шиг байгаа юм. Янз бүрийн тайлбар тавиад. Тэгээд энэ нь яагаад оруулах … /минут дуусав/

С.Бямбацогт: Нямбаатар сайд хариулъя. Энэ хуулийн төслийн үзэл баримтлалд хамгийн том тусаж байгаа асуудал бол энэ. Авлига албан тушаалын асуудлаар одоо хамгийн их яригддаг энэ газрын мэдээлэлтэй холбоотой асуудлыг мэдээлэл хариуцагч буюу төр нь ил болгох үүргийг энэ хуульд хуульчилж өгч байгаа юм. Өөрөөр хэлбэл, бүх төрлийн газар эзэмших, ашиглах, өмчлөх эрх эзэмшиж байгаа хүмүүсийн тэр мэдээллийг нийтэд ил болгож байгаа. Энэ мэдээллийг хэн дуртай хүн нь авч үзэх энэ боломжийг нээлттэй болгож байгаа. Зүгээр энэ улсын бүртгэлийн байгууллага, Газрын харилцаа, геодези зураг зүйн газар, аймаг, нийслэл, сум дүүргийн газрын албад бүгд мэдээллүүдээ шинээр олгож байгаа газар бүртээ дундын мэдээллийн санд мэдээлэл үүсгээд түүнд нь улсын бүртгэлийн дугаар өгөөд нөгөө нэгж талбарын дугаарт нь тохирсон дугаарыг өгөөд газар олголтын ажиллагаа бол яг Энхбаяр гишүүний хэлсэн хуульд заасны дагуу шинэ олголтууд бүгд улсын бүртгэл дээр нээлттэй ил тод болоод явж байгаа.

Өмнөх тэр 1990-ээд оноос хойш олгогдсон бүх газруудын мэдээллийг ил тод болгох талаар ямар ажлууд хийж байгааг Сайнзориг дарга Энхбаяр гишүүн нэмээд хариулаад өг. 
С.Бямбацогт: Ажлын хэсэг хэн хариулах вэ? 4 дүгээр микрофон.

Хууль зүй, дотоод хэргийн яам Баасандорж. Энхбаяр гишүүний асуултад хариулъя.
Одоогоос 3 жилийн өмнө буюу 6 сарын 21-ний өдөр сая яг Энхбаяр гишүүний хэлсэн Бүртгэлийн багц 4 хууль батлагдсан. Энэ хуулиар бол маш том шинэчлэлийг маш олон ололтуудыг бий болгосон байгаа. Энхбаяр гишүүний хэлсэнчлэн. Үүний нэг нь бол газрын хаягийн сан, одоо үл хөдлөхийн хаягийн мэдээллийн сан нээлттэй байна аа гэж хийж өгсөн. Үүний дагуу Засгийн газраас үе шаттайгаар ажлуудыг хийж байгаа. 
Мөн тэр хуулийн үргэлжлэл болох яг иргэдэд мэдээлэл авах эрхийн баталгаа болох энэ Нийтийн мэдээллийн тухай хууль дээр сая сайдын хэлсэнчлэн газар эзэмших, ашиглах энэ мэдээллийн сан нээлттэй байна. Ер нь 5 төрлийн 5 чиглэлийн 67 мэдээллийг энэ Нийтийн мэдээллийн тухай хуулиар нээлттэй болгож өгч байгаа. 
Ер нь барилгын одоо тэр газрын хаягийн мэдээллийн сан бол Засгийн газрын тухай хуулиар яг Барилга, хот байгуулалтын сайдын эрхлэх асуудлын хүрээнд байдаг. Гэхдээ улсын бүртгэлийн байгууллага, Газар зохион байгуулалт, геодези зураг зүйн газар яг энэ системийнхээ хөгжүүлэлтээр үе шаттайгаар хөгжүүлээд ер нь одоо тун ойрмогхон ашиглалтад орох болов уу гэсэн. Ялангуяа энэ хууль батлагдвал өшөө эрчимтэй ажиллах болов уу гэсэн бол төлөвлөлттэй байгаа. Энхбаяр гишүүн ээ. Газрын хаягийн мэдээллийн сан. 
С.Бямбацогт: Баярлалаа. Одоо Учрал гишүүн асуулт асууя. Цахимаар.

Н.Учрал: Засгийн газраас энэ 3 хуулийг оруулж ирж байгаад талархалтай байгаа. Цаг үеэ олсон ийм хуулиуд.

Эхний асуулт. Энэ Нийтийн мэдээллийн тухай хууль гэдэг нэршил дээр би бол санал нэгдэхгүй байгаа. Нийтийн мэдээллийн хууль гэж нэрлээд ингээд зохицуулалт хийх гэхээр магадгүй нөгөө нэг цахим орчин дахь мэдээ, мэдээллийг зохицуулах гээд байгаа юм шиг ийм ойлголт төрүүлээд байгаа юм. Уг нь энэ бол төрийн цахим харилцааны буюу цахим засаглалыг хөгжүүлэх төрийн мэдээллүүдийг хоорондоо хэрхэн солилцох вэ? Илүү өгөгдөл хамгаалалттай дата экс ченж хийх хууль гэж ойлгож байгаа. Энэ хууль дээр Цахим хөгжлийн үндэсний хороо гээд нэг ийм нэг бүтэц нэмэхээр орж ирээд байгаа юм. Ер нь манайх ингээд нэг цахим хөгжил яриад цахим шилжилт хийе гэхээр хүн, орон тоогоо нэмдэг ийм шинэ бүтэц бий болгодог болчихлоо. Сүүлийн үеийн хуулиуд дээр нэг ийм үндэсний зөвлөл байна, үндэсний хороо байна гээд төрийн бүтцэд хийгддэг ажлуудыг ингэж нэг авсан ийм нэг үндэсний хороо гээд шинэ нэр томьёо гараад ирчихсэн. Энэ агентлаг дээр ч гэсэн сая одоо энэ цахим хөгжлийн хороо гээд нэг юм байдаг юм шиг байна. Тэгэхээр энэ Цахим хөгжлийн үндэсний хороо гэдэг юмыг хуульчилж яах гээд байгаа юм бэ. Тэр агентлаг чинь дэргэдээ байгаа бүтэц, тэр нэгжээрээ энэ зарим ажлуудыг хийгээд явна шүү дээ. Тэгэхээр ингэж нэг дахиад нэг шинэ бүтэц бий болгох шаардлага байгаа юм уу. Бас намар бас энэ яамтай болно гэж ярьж байгаа. Тэгээд одоо бас хаана нь Цахим хөгжлийн хороо нь харьяалагдаад, хэн нь үүнийгээ удирдах гээд байгаа юм бэ. Тэгэхээр ийм хороог хуульчлах шаардлага байна уу? 
2 дахь асуулт, цахимаар үзүүлэх гэж байгаа энэ и-монголиа гээд энэ платформ хэрэгжээд амжилттай явж байгаа. Энэ бол төрийн хүнд суртлыг бууруулах зорилготой. Гэтэл дахиад энэ хууль дээр 17.1.1дээр бас л нэг мэдээлэл өгөх байна л гэнэ. Цагийн хуваарь. Байранд, байр, машинд хүн ирүүлдэг, иргэд нь цаг аваад гүйдэг нэг нөгөө л нэг чирэгдэл чинь дахиад л явах гээд байгаа юм. Тэгэхээр цааснаасаа цахим болъё, ухаалаг болъё гэж байгаа мөртөө дахиад нэг бас юун бас нэг мэдээлэл авах төв байгуулах. Элдэв зардал гаргах болчхов оо. 
Тэгээд энэ ТҮЦ машинуудынхаа системийг шинэчилье… /минут дуусав/

С.Бямбацогт: Сайнзориг дарга хариулъя. 2 дугаар микрофон.

П.Сайнзориг: Учрал гишүүний асуултад хариулъя аа. Нэршлийн хувьд энэ дээр үндсэндээ төрийн байгууллагуудаас гадна эргээд улс төрийн нам, олон нийтийн радио, телевиз буюу олон нийтийн өмчтэй, одоо ганц байгууллага болох Олон нийтийн радио телевиз. Эргээд төрийн болон орон нутгийн өмчит компани, төрийн болон орон нутгийн өмчийн оролцоотой бас компаниудад бас энэ нийтийн мэдээлэгч буюу нийтийн мэдээллийн хариуцагч болж орж ирж байгаа. Тэгэхээр ер нь зүгээр нийтийн алба гэдэг юм уу, энэ чиглэлдээ бас энэ нэр томьёо, бас манай хуульд энэ эрх зүйн тогтолцоонд бас хэрэглэгдээд ирчихсэн байж байгаа. Энэ агуулгаараа төрийн байгууллагаас гадна бусад бас энэ төрийн чиг үүргийг шилжүүлж авсан төрийн бус байгууллага ч гэдэг юм уу эдгээрийн бас харилцаа орж ирж байгаа учраас нийтийн мэдээллийн тухай гээд зохицуулалтыг орж ирж байгаа.
2 дугаарт энэ бол зөвхөн цахим харилцааг дэмжихээс гадна иргэд бас биечлэн мэдээлэл төрөөс яаж авах вэ гэдэг процедурыг бас зохицуулж өгч байгаа. Өөрөөр хэлэх юм бол заавал одоо юу гэдэг юм цахимаар авах биш биечлэн авах бас нэг ийм сонголт байхыг үгүйсгэхгүй. Үүнийг бид нар бас хуулиар бас хааж болохгүй. Ийм учраас 17 дугаар зүйл дээр бас тодорхой биечлэн яаж мэдээллийг авбал яаж зохицуулах вэ гэдэг зүйлийг бол орсон байж байгаа. 
Шинэ бүтцийн хувьд бол үндсэндээ цаашдаа бас Засгийн газрын тухай хуульд заасан журмын дагуу яам байгуулагдсан тохиолдолд бол энэ үндэсний хороо бол татан буугдаад явах байх. Өнөөдрийн түвшинд бол энэ хороо ажилладаг. Ерөнхий сайдын дэргэд ажилладаг. Эргээд энэ Засгийн газар болоод холбогдох Улсын Их Хурлаас байгуулагдах байгууллагуудын цахим шилжилттэй холбоотой үйл ажиллагааг уялдуулан зохицуулах, дэд бүтцийг холбох эргээд энэ тал талд гарч байгаа энэ үр ашиггүй зардлуудыг нэгтгэж, эдийн засгийн агуулга ач холбогдлыг нь өндөрсгөхөд энэ хорооны чиг үүрэг бас нэлээдгүй байгаа. Тэгээд мэдээж одоо юу гэдэг юм, Засгийн газрын бүтцэд өөрчлөлт ороод шинээр яам байгуулагдах тохиолдолд энэ давхардсан бүтэц бол байх цаашдаа шаардлагагүй ээ гэдэгтэй тантай санал нэг байна аа. 
С.Бямбацогт: Учрал гишүүн тодруулъя.

Н.Учрал: Хуулиар хориглож болохгүй юм бол хуулиар бас нээх шаардлага байхгүй л дээ. Наадах чинь Нийтийн мэдээллийн хууль юм бол элдэв тэр цаасаар авах тэр элдэв тэр нийтийг байгуулж байгаагаа заавал үүнийг хуульчлах шаардлага байхгүй шүү дээ. Эргээд өөрсдөө очоод тэр цэгүүдээс үйлчилгээгээ шаардлагатай бол аваад л явна биз. Тэгээд ер нь цахим руу шилжиж л байгаа бол шилжсэн шиг шилжчихвэл зүгээр байна. 
2-т тэр Цахим хөгжлийн хороо гэдэг юмаа хуульчилж, тэр агентлагийн дэргэд байгаа нэгжүүд нь хийж байгаа ажлыг давхардуулж байхын оронд наад дата төв гээд байгаа огт хуульгүй байгууллагаа ядаж хуульчилж өгөөч ээ. Тэгэхгүй бол Засгийн газрын тогтоолоор байгуулагдсан байгууллага төрийн бүх мэдээллийг хадгалж байдаг. Төрийн үйлчилгээг явуулчихсан ийм байдалтай байж шүү дээ. Тэгэхээр тэр дата төвөө ядаж хуульдаа оруулж, тодорхой эрх үүргийг томьёолж өгмөөр байна. 
С.Бямбацогт: Ажлын хэсэг Болор-Эрдэнэ дарга хариулъя. Харилцаа холбоо, мэдээллийн технологийн газрын дарга.

Б.Болор-Эрдэнэ: Сайн байцгаана уу. Энэ өдрийн мэндийг хүргэе. Учрал гишүүний асуултад нэмэлтээр хариулъя гэж бодож байна. Цахим хөгжлийн үндэсний хорооны хувьд 2019 онд байгуулагдсан. Хэрэг эрхлэх газрын даргын хажууд байгуулагдсан ийм хороо байдаг. Энэ хороон дээр бол бүх яамдын Төрийн нарийн бичгийн дарга нар орсон байдаг. Яагаад вэ гэхээр агентлагаас гадуурх, одоо дээд түвшний байгууллага хоорондын төрийн байгууллага хоорондын одоо уялдаа холбоог хангахын тулд байгуулагдсан ийм бүтэц байдаг. Тэгэхээр Цахим хөгжлийн яам байгуулагдсан тохиолдолд бол Сайнзориг дарга хэлсэн. Энэ бүтэц өөрөө байхгүй болох байх гэж бодож байна. Одоогийн байдлаар бол энэ бүтэц нь энэ төрийн байгууллага хоорондын уялдаа холбоог хангах зорилгоор байгуулагдсан. Ийм бүтэц 2019 оноос хойш явж ирсэн байдаг.

Дата төвийн хувьд бол өнөөдрийн байдлаар хур систем, дан систем, үндэсний цахим шууданг ажиллуулж байгаа. Одоо и-монголиа-ийн гол арын албыг хашиж байгаа ийм байгууллага бүтэц байгаа. Дата төв дээр байгаа энэ ТҮЦ машинуудыг бид нар шинэчлээд и-монголиа дээр орсон үйлчилгээнүүдийг нэмэхээр ажиллаж байна. Тэгэхээр энэ дээр бол ухаалаг гар утасгүй иргэд, хөдөө орон нутаг, хотын захын дүүргүүдээр энэ одоо аптет хийсэн энэ ТҮЦ машиныг бид нар байршуулж өгөхөөр нэмэлтээр одоо хөгжүүлэлтүүд хийгээд явж байгаа гэдэг мэдээллийг өгөх гэсэн юм.

С.Бямбацогт: Баасандорж дарга нэмээд хариулъя. 4 дүгээр микрофон.

Хууль зүй, дотоод хэргийн яам Баасандорж. Учрал гишүүний асуултад нэмж хариулъя. 
Сая Болор-Эрдэнэ даргын хэлсэн дээр. Үндэсний дата төвийн тухай сая Учрал гишүүн асуулаа. Яг эрх зүйн орчны талаар тэр дундаа. Үндэсний дата төвийг 2009 оны 183 дугаар тогтоолоор анх байгуулж өгсөн. Үүнээс хойш яг эрх зүйн байдлын хуулиар хууль, эрх зүйн орчинд бол тодорхой нарийвчилсан зохицуулалт бол байхгүй. Засгийн газрын тогтоолоороо өнөөдрийг хүртэл зохицуулж ирсэн. 
Харин Улсын бүртгэлийн ерөнхий хууль түрүүн Энхбаяр гишүүний хэлсэн 2018 онд батлагдсан багц 4 хуулиар яг энэ үндэсний дата төвтэй холбоотой анхны гэж хэлж болох зохицуулалтуудыг хийж өгсөн. Жишээ нь тэр цахим мэдээллийн сан гэж юу хэлэх юм, нээлттэй, хаалттай хязгаартай мэдээллийг яах юм, яг төрийн байгууллага хоорондоо мэдээллийг хэрхэн яаж солилцох юм бэ, тэр журмыг Засгийн газар баталж өгөөч ээ гэж гэж хийж өгсөн юм. 
Энэ манай Нийтийн мэдээллийн тухай хуулийн 35 дугаар зүйл дээр Учрал гишүүн ээ, яг Үндэсний дата төвийн эрх зүйн байдлыг маш тодорхой тусгаж өгсөн байгаа. Жишээлбэл, Үндэсний дата төв дараах чиг үүргийг хэрэгжүүлнэ ээ гээд. Үндэсний системээр мэдээлэл солилцох, холболт үүсгэх, үндсэн системд холбогдох хуулийн этгээдийн мэдээллийн системд тавигдах ... /минут дуусав/

С.Бямбацогт: Алтанхуяг гишүүн асуулт асууя.

 Н.Алтанхуяг: Хүний хувийн мэдээлэл хамгаалах тухай хуулийн төсөл орж ирж байгаа нь их сайн зүйл л дээ. Би зүгээр концепцын хувьд.

Би нийтийн мэдээлэл дээр ийм практик дээр байгаа бодит зөрчлүүд л үүсчхээд байгаа юм л даа. Нийтийн мэдээлэл дээр бол ингээд мэдээллийг аваачаад 3 ангилчхаж байна л даа. Нээлттэй, хязгаарлалттай, хаалттай төрд байгаа мэдээллийг. Ер нь зүгээр би энэ өмнө нь бас Их Хуралд байсан. Энэ зунаас хойш Их Хуралд орж ирээд нэг юм гайхаад байгаа. Монгол Улсын төсвөөс гаргаж энэ одоо татвар төлөгчдийн мөнгөнөөс гаргаж хийсэн ажлууд яагаад ингээд нууцад хамаараад явчхаад байдаг юм бэ? Тэгэхээр иймэрхүү харилцаагаа яг зохицуулж чадаж байна уу, үгүй юу. Энэ нийтийн. Миний одоо болгоомжлоод байгаа зүйл бол бид нарын гоё ганган хуулиуд гаргаж болно л доо. Яг амьдрал дээрээ тэр байгууллагын нөхөр чинь өөрөө хуулиар би нууцаа тогтоодог хүн гээд ингээд заагаад өгчихсөн учраас өөрсдөө ингээд Монголбанкны байшин хэдээр боссоныг одоо хүртэл надад хэлэхгүй байгаа шүү дээ. Хууль зүйн яамны байшин хэдээр боссоныг Нямбаатар сайд одоо болтол над хэлэхгүй. Энэ Баасандорж чинь худлаа тоо гаргаж өгч байна. 

3 тэрбумаар босдог байшин тийм юм байхгүй л дээ. Тэгэхээр ингээд бид нар ард иргэд байтугай Их Хурлын гишүүн нь мэдээлэл авах эрх чөлөөгүй болчихсон л байна л даа. Тэгэхээр та нар маань энэ хуулийг оруулж ирж гаргах гэж байгаа. Өмнө нэг яриад та ийм ийм хууль оруулж ирээд одоо юмыг бүгдийг нь гоё болгоод алаад өгнө гэсэн, үүнийг бол би дэмжиж байна. Гэхдээ амьдрал дээрээ алаад өгөх болов уу, хаагаад хаячих болов уу гэдэг айдас надад болбол байна. Бүтэн 8 сараас хойш л би одоо маш олон бичиг өглөө шүү дээ. Одоо хамгийн сүүлд энэ Баасандорж гэдэг энэ төрийн нарийныг халмаар байна. Би Улсын Их Хурлын чуулган дээр Улсын Их Хурлын гишүүн мэдээлэл нэхэхэд өгнө гэж хэлчхээд … /минут дуусав/

С.Бямбацогт: Алтанхуяг гишүүн тодруулъя 1 минут.

Н.Алтанхуяг: 12 сард байх аа. 12 сард төсөв мөнгө ярьж байхад би нэг асуудал хөндөөд. Ингэхэд одоо ерөөсөө эрхэм гишүүн танд бол би одоо ингээд л хуулийн дагуу өгнө гэсэн худал. Одоо өнөөдөр 6 сар гарчихсан. Үгүй ээ ийм байхад ямар элэнцгийнх нь одоо энэ нийтийн мэдээлэл ил тод болох гээд.  Аягүй гоё хууль баталдаг. Тэгээд амьдрал дээр ингэж хэрэгжүүлдэг. Тэр байтугай сайд, Төрийн нарийн бичгийн даргаас эхлээд хуулиа хэрэгжүүлдэггүй, хамаг юмыг ингээд доороо аваад дарчихдаг, нуучихдаг. Энэ бол хулгай дээрэм л хийсэн байхгүй юу. Тагнуул би одоо энэ байнга асууж байгаа шүү дээ. Тагнуулын байшин хэдээр боссон юм. Хууль зүйн байшин хэдээр боссон юм. Монголбанкны байшин хэдээр боссон юм. Бүх мэдээллийг ингээд хаачхаад байгаа байхгүй юу. Үгүй ээ, Их Хурлын гишүүнээс хаагаад байна шүү дээ. Тэгэхээр та нар маань энэ хууль дээрээ сайн ажиллаарай. Би оруулж ирж байгааг нь бол дэмжиж байгаа шүү дээ. Дотор нь ороод ярихаар зэрэг хэдүүлээ өшөө яг үнэхээр одоо ил тод болгох ийм л хэрэгтэй л байна. Миний хамгийн их харамсаж байгаа юм болбол Монгол Улсын татвар төлөгч … /минут дуусав/

С.Бямбацогт: Баасандорж дарга хариулъя. Тодорхой мэдээллүүд өгөх ёстой шүү дээ. Яагаад өгөхгүй байгаа юм. 
Алтанхуяг гишүүний асуултад хариулъя. Хууль зүй, дотоод хэргийн Баасандорж. Хуулийн төсөлтэй холбоотойгоор хэлсэн саналтай Алтанхуяг гишүүнтэй болбол санал нэг байна аа. Яг өнөөдөр яг энэ төрд байгаа мэдээллийн ямар мэдээлэл нь ер нь нууцад хамаарах юм, ямар нь хаалттай хязгаартайгаар бусдад мэдээллийг өгөх юм гэдэг нь бол яг тодорхой бус байдаг, зохицуулалтгүй байдаг. Яг энэ үүднээсээ Нийтийн мэдээллийн тухай хуулиар 5 чиглэлийн 67 багц мэдээллийг нээлттэй болгож өгч байгаа.  Тэр дундаа төрийн бүх байгууллагуудыг үүрэгжүүлээд тэр төрийн байгууллагууд өөрт томилогдсон мэдээллийн өгөгдлийг буюу статистик мэдээллээ бүгдийг нь нээлттэй болгож өгч байгаа. Тодорхой хугацаатайгаар ямар давтамжтайгаар мэдээлэх журмыг нь Засгийн газраас баталж хийх асуудлыг энэ дээр хийж өгч байгаа юм. Жишээ нь, хөдөлмөрийн яам, нийгмийн одоо Эрүүл мэндийн яам, улсын бүртгэлийн байгууллага, цагдаагийн байгууллага гэх юм уу. Одоо цагдаагийн байгууллагад галт зэвсэгтэй холбоотой хэчнээн хүн зөвшөөрөл өгсөн юм, хэчнээн сумыг импортлох тоо, тоо ширхэг нь бол нээлттэй байхаар. 
Тэр дундаа нээлттэй байх мэдээлэл дотор бол энэ төрийн болон орон нутгийн өмчийн оролцоотой хувийн эрх зүйн, хуулийн этгээдийн ашиг алдагдлын тайлан, удирдах зөвлөл, хяналтын зөвлөлийн бүтэц бүрэлдэхүүн, цалин хөлс, урамшуулал мэт мэдээлэл нээлттэй байна. Барилга байгууламжийг ашиглалтад оруулахыг зөвшөөрсөн улсын комиссын дүгнэлт нь нээлттэй байна. Үүнийг Улсын комисс авсан юм уу, үгүй юу. Мөн энэ тусгай хамгаалалттай газар нутаг дэвсгэрт ашиглах гэрчилгээтэй байгуулсан гэрээ, ашигласны төлбөр төлөлтийн байдал нь нээлттэй байя, гэх мэт ашигт малтмалын тусгай зөвшөөрлүүдийг нээлттэй байна гэх мэт 67 багц төрлийн мэдээллүүдийг нээлттэй болгож өгч байгаа. Энэ хуулийн төслөөрөө яг таны саяын хэлсний дагуу.

Алтанхуяг гишүүний чуулган дээр 2020 оны намрын чуулган дээр яг асуудал тавьсан. Энэ хүрээнд би Алтанхуяг гишүүнтэй бол мөн бас яам дээр байхад бас бичиж уулзсан. Яг энэ чиглэлээр Гадаад хэргийн яам, манай яам хоёр яг ажлын хэсэг гаргачихсан, Алтанхуяг гишүүн ээ, үүнийг эцэслэх гээд яг ажиллаж байгаа гадаад паспорттай холбоотой. Хэрвээ Байнгын хороон дээр яг горимынхоо дагуу нууцаар ярих юм бол манай яам болон Гадаад хэргийн яам, улсын бүртгэлийн байгууллага холбогдох журмын дагуу бүх мэдээллийг 2015 оноос хойш өнөөдрийг хүртэл гадаад паспорттай холбоотой ямар ажлууд явагдсан юм гэдэг … /минут дуусав/

С.Бямбацогт: Барилгын үнэ асуусан шүү дээ. Тийм ээ. Хууль зүй, дотоод хэргийн яамны барилгын төсөвт өртөг хэд вэ? Тагнуул, Монголбанк гээд яриад байгаа шүү дээ. Бэлдээд хариулчхаарай, хариулт өгчхөөрэй. Мэдээлэл.

Мөнхбаатар гишүүн асуултаа асууя. 
Л.Мөнхбаатар: Тодруулга 1 минутаа нэмээд авчихъя. Энэ бүртгэл мэдээллийн нэгдсэн тогтолцоо бий болгох ажил бол 2009 оноос эхэлсэн. Бүртгэл мэдээллийн нэгдсэн тогтолцоог бий болгох зорилтыг 25 дахь Ерөнхий сайд Баяр дарга анх дэвшүүлэн тавьсан. Энэ зорилтыг хэрэгжүүлэх үүрэг нь бол тухайн үед тухайн танхимд Тэргүүн шадар сайдаар ажиллаж байсан, Алтанхуяг гишүүн энэ асуудлыг эрхэлж байсан. Засгийн газар талаасаа байгууллагаасаа би одоо хариуцан ажиллаж байлаа. Энд бол амаргүй ажил болсон. Энэ цагаас эхлээд арваад жилийн хугацаанд маш их бүртгэл мэдээллийг цугласан. Үүнийгээ бас хэрэглээнд оруулах чиглэлээр ч гэсэн багагүй ахиц гараад байгаа юм. Тухайлбал тэр хур систем, дан систем, и-монголиа гээд одоо ашиглаж байгаа энэ бүхий л бүртгэл үйлчилгээтэй холбоотой зүйлүүд бол түүнээс улбаатай өнөөдөр ингээд хөгжөөд явж байгаа. Нэгэнт бий болсон энэ эдгээр мэдээллүүдийг цаашид хэрхэн ашиглах вэ, түүний мэдээллийнх нь аюулгүй байдлыг хэрхэн хангах вэ гэдгийг одоо хуульчлах зайлшгүй шаардлага байгаа. Ийм учраас энэ орж ирж байгаа энэ 2 хуулийг бол дэмжиж байгаа юм. 
Би яах вэ, тухайн хуулийн төсөл тус бүрд нь бол асуудал саналуудаа бас хэлээд явъя гэж бодож байна. Нийтийн мэдээллийн тухай хууль дээр бол нэг хоёр зүйл харагдаж байна. Тодруулах зүйлүүд байна. Нийтийн мэдээлэл хариуцагч гээд энэ 6 дугаар зүйл дээр байна л даа. Ийм шинэ ойлголт орж ирж байгаа юм байна. Төрийн байгууллага болон төрийн болон орон нутгийн өмчит, төрийн болон орон нутгийн өмчийн оролцоотой, хувийн эрх зүйн хуулийн этгээд гэх мэтээр ийм одоо нийтийн мэдээлэл хариуцагч этгээд гээд заагаад оруулсан байна. Төр гэхээр чинь их явцуураад байна аа. Явцуу харагдаад байна. Эд нар хоёр зүйл орхигдсон юм болов уу гэж би одоо хараад байгаа юм. 
1 дүгээрт нь энэ нийтийн мэдээлэл хариуцагч гэдэг утгаараа энэ төрийн бус байгууллагыг оруулах нь зүйтэй. Иргэний хуулиар энэ ашгийн төлөө бус хуулийн этгээд гээд энэ холбоо, сан, хоршоо нийлбэрээр байгуулагддаг шүү дээ. Үүнийг оруулах нь зүйтэй. Яагаад гэхээр эдгээр байгууллагууд олон нийтийн төлөө нийтийн үйл ажиллагаа явуулдаг гэж байна шүү дээ. Тэгээд энэ хэд чинь одоо ажиллагаа нь ил тод байх ёстой юм. Мөн тэр байгууллага нь нийгэмд ямар үйл ажиллагаа явуулах юм, гадаад, дотоодын ямар санхүүжилтээр үйл ажиллагаагаа явуулж байгаагаа тайлагнаж байх ёстой. Энэ агуулгаар төрийн бус байгууллагууд байх ёстой гэж үзэж байгаа юм. 
2 дугаарт нь хувьцаат компаниуд нийтийн мэдээлэл эзэмшигч шүү дээ. Хувьцаат компаниуд. Энэ бас ялгаагүй энэ жагсаалтад орох ёстой гэж би хараад байна. Одоо хөрөнгийн бирж дээр бүртгэлтэй олон компаниуд байна. Эдгээр нт бол өөрсдийнхөө технологи, үр ашгаа сайжруулах гээд хөрөнгө оруулалт хийгээд энэ мэдээллээ хувьцаа эзэмшигчдэдээ тайлан тавьдаг. Энэ агуулгаараа энэ хоёр субъект бол би орхигдсон байна аа гэж үзэж байна. Энэ 2-ыг оруулж байж бүрэн болох ёстой юм биш үү гэдэг энэ асуултыг тавьж байна. 
2 дугаарт нь энэ 7.4 дүгээр зүйлд нь энэ хуульд хаалттай байхаар заасан. Эсвэл төрийн нууцад хамаарах мэдээллийг хаалттай мэдээлэл гэж үзнэ ээ гэсэн байна. Тэгэхээр энэ хуульд хаалттай байхаар заасан гэдэг ийм бүлэг ойлголт гарч ирээд байна л даа. Миний ойлгож байгаагаар болбол энэ хаалттай мэдээлэл гэдэг чинь төрийн нууц, албаны нууц, хувийн нууц байх ёстой. Үүнээс бусад нь бүгд нээлттэй байх ёстой гэж ойлгоод байгаа юм. Гэтэл энэ ийм хаалттай мэдээлэл гэсэн ийм категори гаргаж ирээд энэ дотор бол бөөн мэдээлэл … /минут дуусав/
С.Бямбацогт: Сайнзориг дарга хариулъя. 3 минут.
П.Сайнзориг: Өмнөх мэдээллийн ил тод байдал ба мэдээлэл авах эрхийн тухай хуулиар бол зөвхөн төрийн байгууллагуудын үйл ажиллагааг зохицуулсан бол энэ удаад төрийн өмчит компаниуд, хууль эсвэл гэрээний үндсэн дээр төрийн чиг үүрэг шилжүүлж авсан төрийн бус байгууллагууд. Одоо жишээ нь Худалдаа үйлдвэрийн танхим, Хуульчдын холбоо, Өмгөөлөгчдийн холбоо ч гэдэг юм уу. Олон нийтийн радио телевиз. Төрийн эрх мэдлийн төлөө эвлэн нэгдэж бас улс төрийн сонгуульд оролцож байгаа гэдэг утгаараа улс төрийн нам, эдгээрт өгч байгаа хандив, гишүүнчлэлийн мэдээллүүдийг ил тод энэ мэдээлэл хариуцагчаа байхаар ингээд оруулж байгаа юм аа. 
Төрийн бус байгууллагуудыг бас зүгээр таны саналуудыг бас анхаарч авч үзье. Ер нь бол тусдаа хуулиар нь зохицуулах бүрэн бололцоотой гэж харж байгаа. Ашгийн төлөө бус хуулийн этгээдийн тухай хууль өргөн барьсан. Төрийн бус байгууллагын үйл ажиллагааны тайлан, авч байгаа санхүүжилт, юунд зарцуулав гэдэг мэдээллийг бол ил тод болгох ёстой гэдэг зүйлийг бас олон улсын байгууллагаас ч тавьдаг. Ер нь бид ч гэсэн хуулийн төслөө энэ чиглэлдээ боловсруулж, Засгийн газраас өргөн барьсан байгаа. 
Хувьцаат компанийн асуудал бол Үнэт цаасны тухай хууль болоод Компанийн тухай хуулиараа ингээд одоо ч явдаг ийм харилцаа байгаа. Тэгэхээр ерөнхийдөө бусад асуудлууд бол холбогдох хуулиудаар бол бас мэдээллийн ил тод байдлаа хангаж, үйл ажиллагааныхаа тайланг хувьцаа эзэмшигч, гишүүнчлэл болоод олон нийтийн санхүүжүүлэгч этгээдүүдтэй нээлттэй байх ийм зарчмаар цаашдаа явах ёстой. Энэ дээр бол тантай санал нэг байна. 
Хаалттай мэдээлэл хуульд хаалттай байхаар заасан мэдээлэл гэдэгт бол төрийн нууц байгаа, дээрээс нь одоо жишээ нь Улсын бүртгэлийн хуулиар бид нар гарын хурууны хээ буюу энэ бие нь давхцахгүй өгөгдөл нь бол хаалттай мэдээлэл байна аа гээд заачихсан. Энэ мэдээллүүдийг цаашдаа ойлгож байгаа. 
Албаны нууц болбол хаалттай биш. Энэ бол үндсэндээ хязгаарлалттай мэдээлэл байгаа. Ер нь энэ хуулиуд батлагдсаны дараагаар бас бид төрийн болон албаны нууцын хуулийг бас тодорхой эргэж харахгүй бол байгууллагууд ерөнхийдөө албаны нууц нэрээр маш их мэдээллүүдийг хаалттай горимд оруулж хэрэглээнд оруулахгүй байх, мэдээлэл өгөхгүй байх ийм нөхцөл байдал бол үндсэндээ практик дээр үүсээд байгаа. Бид хэд үүнийг бас дахиад тодорхой судалгаатай хэрэгжилтийн үр дагавар нь үнэлж байж Засгийн газраас бие даасан байдлаар оруулж ирнэ. 
С.Бямбацогт: Нямбаатар сайд нь нэмээд хариулъя.

Х.Нямбаатар: Мөнхбаатар гишүүний саяын асуусан тэр Сайнзориг ерөнхийдөө хэлчихлээ дээ. Хуучин мэдээлэл хариуцагч гэдэгт хэнийг хамруулж ойлгож байсан бэ гэвэл зөвхөн төрийг хамааруулж ойлгож байсан. Одоо мэдээлэл хариуцагч гэдэгт төр, төрийн өмчийн оролцоотой компани, хуулийн этгээд, төрийн чиг үүргийг хэрэгжүүлж байгаа гэрээний үндсэн дээр хэрэгжүүлж байгаа олон нийтийн байгууллагууд бүгд энэ мэдээлэл хариуцагч болж байгаа юм. Мэдээлэл хариуцагчид 3 төрлийн үндсэн мэдээлэл байгаа. Нээлттэй, хаалттай, хязгаартай.

Нээлттэй мэдээллийг ерөөсөө ямар ч тохиолдолд иргэн, хуулийн этгээдээс шаардахгүй байна аа л гэж байгаа юм. 
Хязгаартай мэдээллийн тухайд заавал тухайн мэдээллийн эзний зөвшөөрлийн үндсэн дээр авдаг, эсхүл хэрэг хянан шийдвэрлэх юм уу, бусад хуульд заасан арга хэмжээний дагуу уг мэдээлэлд хууль ёсны дагуу халддаг л болох ёстой. Хэрэв хууль бусаар хэн нэг хүний улсын бүртгэл дэх мэдээлэлд халдсан тохиолдолд тухайн мэдээллийн эзэнд notifacation хэлбэрээр сэрэмжлүүлэг нь очдог. Таны мэдээлэлд Дорж гэдэг хүн ийм улсын байцаагч үндэслэлгүйгээр халдлаа шүү гэдэг ийм notifacation мессеж ирдэг. Ийм байдлаар зохицуулалт хийж байгаа.

Зүгээр Мөнхбаатар гишүүний хэлж байгаа шиг нээлттэй компаниудын мэдээлэл, угаасаа нөгөө өөрийнхөө салбарын хуулиудаар хувьцаа эзэмшигчид, мэдээлэл нь нээлттэй байх зохицуулалттай учраас хэт хувийн эрх зүйн субъектын үйл ажиллагаа, ялангуяа компанийн дотоод үйл ажиллагаанд Нийтийн мэдээллийн тухай хуулиар халдах нь өөрөө зохимжгүй ээ гэж үзсэн. 
С.Бямбацогт: Одоо Дэлгэрсайхан гишүүн асуулт асууя.

Б.Дэлгэрсайхан: Өнөөдрийн энэ оруулж ирж байгаа хуулийг дэмжиж байна аа. Тэгэхдээ бид энэ хэтэрхий ерөнхий яриад байх юм аа. Сүүлийн үед бол энэ сошиалаар явж байгаа мэдээлэл чинь одоо хувь хүний нууц, нөгөө хүний хувийн амьдрал руу хэтэрхий их ордог болсон. Та нар бүгдээрээ л мэдэж байгаа. Подъездны камер хүртэл хөдөлгөөнтэй болоод л түүнийгээ бусдын энэ олон юуг юм хэвлэл мэдээллийг олж авсан энэ тэр гээд л ийм инээдэмтэй юм их ярьдаг болсон юм. Тэгээд энэ цагдаагийн болон энэ бусад хууль хүчний байгууллагын гүйцэтгэх ажил чинь бүүр хувь хүн хийдэг болсон шүү дээ. Энэ нууц биш болчихсон шүү дээ. Тэгээд үүнийгээ ер нь яаж хязгаарлах юм? Энэ чинь үүнээсээ үүнээсээ тусдаа л байх л даа. Тэгэхээр Хууль зүйн сайд байгаа дээр үүнийг би асууж байгаа юм.

  Яах вэ өнөөдөр бид төр барьж байгаа улсуудын хувьд энэ асуудал ингээд ямар нэгэн байдлаар дарагдаад ч юм уу ингээд өнгөрч болно оо. Дараа нь та нарыг өөрсдийг чинь яг ингээд л хянадаг, ухдаг, энд тэнд явж байгаа чинь бүгдийг нь бичдэг, ийм л болж хувирна шүү дээ. Тэгээд одоо энэ Хууль зүйн сайд зарим юманд өөрөө ч гэсэн өртсөн ийм юм гарч л байсан. Тэгээд үүнийгээ яаж шийдэх юм. Ялангуяа бусдыг элдвээр гутаан доромжлох. Энэ хэлж байгаагаа бол одоо бид мэдээлэл хүргэж байна гэж ярьдаг болсон шүү дээ. Тэгээд энэ нь хэвээрээ цаашаа үргэлжлэх юм уу. Сүүлийн үед зарим Их Хурлын гишүүд төрд ажиллаж байгаа, Их Хуралд гишүүн болсон бол доромжлуулж болно. Энэ бол таны бараг хохь шахуу юм яриад байгаа юм. Тэгээд Их Хурлын гишүүн болсон, сайд болсноороо хүнд доромжлуулах тийм ёстой юм бол тэгээд цаашдаа энэ чинь бид хуультай байгаад яах юм тэгвэл.

С.Бямбацогт: Нямбаатар сайд хариулъя.
Х.Нямбаатар: Дэлгэрсайхан гишүүний яг саяын ярьж байгаа асуудлыг бид нар дараагийн танилцуулах хуулийн төслөөр зохицуулахаар бас танилцуулга бэлдсэн байгаа. Энэ бол хувь хүний нууцын тухай хууль буюу хувь хүний нууцыг хязгаарлагдмал хүрээнд тогтоож, тэр хувь хүний чөлөөт орон зайг бий болгох, тодорхой орон зай байршлуудад хяналтын камер зоохыг хориглох, түүнтэй холбоотой мэдээллийг задруулсан тохиолдолд хүлээлгэх хариуцлагыг чангатгасан ийм дараагийн хуулийн төслийн танилцуулга байгаа. 
Одоо бид нарын хэлэлцэж байгаа бол энэ Нийтийн мэдээллийн тухай хууль. Нийтийн мэдээллийн тухай хуулиар түрүүн үзэл баримтлалыг танилцуулахад би танилцуулсан. Тэр хүрээнд харилцаануудыг зохицуулна аа. Хувь хүний нууцын тухай хуулиар бол саяын Дэлгэрсайхан гишүүний хөндсөн асуудлыг ярих учраас үүнийг дараагийн хуулийн төслийн танилцуулга дээр дэлгэрэнгүй танилцуулъя аа гэж хэлэх гэсэн юм. 
С.Бямбацогт: Дэлгэрсайхан гишүүн тодруулъя. 

Б.Дэлгэрсайхан: Үгүй ээ, яах вэ, дараа нь орж ирвэл сайд байна. Хууль зүйн яамныхан мэдэж байгаа байх аа. Тэгвэл энэ Улсын Их Хурал одоо энэ зарим мэдээллээ ингээд ер нь бүх л болж байгаа юмаа ингээд илэн далангүй цацаад байдаг энэ юмаа ер нь хэзээ хязгаарлах юм, тэгвэл. Энэ бас Улсын Их Хурлын тусдаа хуулиар явах уу, дэгээр явах уу? Одоо бид нарын чинь энэ Байнгын хороо, дээр нь бусад ярьж байгаа бүх л зүйл нээлттэй яваад, тэгээд энд чинь маш их алдаа оноо гараад гадагшаа задардаг. Ер нь Монгол Улсад мэдээллийн нууц гэж юм ерөөсөө байхаа больсон шүү дээ. Тэгээд үүнийгээ ямар хуулиар зохицуулах юм вэ тэгвэл. Үүнийг нэг хариулж өгөөч. Тэгэхгүй бол сүүлийн үед энэ Их Хурал дээр ч гэсэн зах замбараагаа алдсан шүү дээ. Ярих хөөрөх юм нь улсад нууц гэж ер нь юм байдаг юм уу? Энэ Монгол Улсад чинь, ер нь. Бүх л юм, энэ ардчиллын зарчмаар одоо нээлттэй гэдэг нэрэн дор нуудаг, хаадаг юм байхгүй болсон шүү дээ. Одоо зарим юмаа бол ярьж хэлж чадахаа ч байсан шүү дээ. Ялангуяа … /минут дуусав/

С.Бямбацогт: Нямбаатар сайд хариулъя.

Х.Нямбаатар: Төрийн болон албаны нууцын тухай хууль өнөөдөр ч гэсэн хүчин төгөлдөр үйлчилж байгаа Дэлгэрсайхан гишүүн ээ. Таны хэлж байгаа наад асуудал бол Улсын Их Хурлын чуулганы хуралдааныг нээлттэй, хаалттай аль хэлбэрээр явуулах вэ гэдгийг энэ хуулиар шийдэх боломжгүй ээ. Энэ бол Улсын Их Хурлын чуулганы хуралдааны дэгийн тухай хуулиар энэ асуудлыг бид нар Үндсэн хуульд оруулсан нэмэлт, өөрчлөлтийн дараа чуулганы дэгийн тухай хуулийн шинэчилсэн найруулгыг хэлэлцэх үед бас яригдаж байсан асуудал. Зүгээр улс орнуудын парламентыг харахад яг манайх шиг ийм, одоо бүх талаараа нээлттэй хуралдааны үйл ажиллагаа явдаг ийм парламентын дэгтэй орон бол их цөөхөн юм байна лээ. Жишээлбэл дийлэнх улс орнууд ардчилсан улс орнуудын парламентын чуулганы хуралдаан бол хүн болгоны өмнө о микрофон ярих тийм спикер байдаггүй. Урьдчилж заавал цаг мэдүүлдэг, тэгээд индэрт гарч хэлэх үгээ хэлдэг, ийм зохицуулалтууд ихтэй явдаг юм байна лээ. Европ чиглэлийн нөгөө сонгодог парламент … /минут дуусав/

С.Бямбацогт: Сүхбаатар гишүүн асуулт асууя.

Ж.Сүхбаатар: Хэдүүлээ, өнөөдөр болбол юу байж байна аа? Маш чухал хуулийн төслийг хэлэлцэж эхэлж байна. Хууль зүйн байнгын хороо. Би 10 жилийн өмнө Улсын Их Хурлын Төрийн байгуулалтын байнгын хорооны дарга байхдаа Мэдээллийн ил тод байдал, мэдээлэл авах эрхийн тухай хуулийг анх батлуулж байсан хүн. Яг энэ чиглэлээр хэлэлцүүлэг эд нар хийгээд бүр өөрөө биечилж яваад, харамсалтай нь тэр хуулийг сайн хэрэгжүүлж амжаагүй байхад өмнөх одоо Ерөнхийлөгч байсан Элбэгдорж Ерөнхийлөгч Шилэн дансны хууль гээд популист маягаар ашиглаад тэр хуулийн хаа гуяыг нь салгаж хаяад ингээд явчихсан юм. Тэрийгээ цоо шинэ хууль мэтээр тайлбарлаад. Тэгээд одоо энэ хуулийг яах вэ, өөрчлөх гэж орж ирж байгаа юм байна. Нэрийг нь өөрчилье гэж байгаа юм байна. Агуулгыг нь өөрчилж байгаа юм байна, тодорхой хэмжээнд. 
Гэхдээ 1 юм дутуу байна. Хариуцлагын юман дээр. Жишээлбэл 1 чухал зарчим байгаа байхгүй. Нийтийн мэдээллийн дэд бүтцийг ашиглан олж авах, солилцох боломжтой мэдээллийг хүн, хуулийн этгээдээс шаардахгүй байх гэж. Зарчим болгочихсон байгаа байхгүй юу. Энэ бол зарчмаасаа гадна заалт байхгүй юу. Үүнийг өгөөгүй бол ажлаасаа халагддаг байх хэрэгтэй юу шаардаж байгаа болбол ажлаас нь халдаг байх хэрэгтэй. Тэгэхээр энэ Төрийн албаны хуулиар зохицуулна. Эрүү зөрчлийн хуулиар зохицуулна гэхээр энэ дотор чинь байгаа зарим байгууллагууд чинь Төрийн албаны хуулийн хариуцлагын систем байхгүй. Нэг ийм асуудал байгаа. Үүнийгээ яаж тооцсон юм бэ? Хариуцлага.

2 дугаарт, Монголд мэдээллийн хулгай, мэдээллийг паразитлах явдал болбол манай төрд байгаа хамгийн том эмгэнэл байгаа. Хүний нийтийн энэ мэдээллийн хүрээнд олж авсан мэдээллүүдийг бизнесийн болон хувийн зорилгоор маш их ашиглаж байгаа. Тэгэхээр энэ ардчиллын амин сүнс бол энэ дарангуйлалгүй нийгэм ч гэсэн сүүлийн үед яриад байна. Одоо бид нарыг ч гэсэн болгоомжлоод л ингээд л яриад байгаа. Одоо энэ хууль чинь л одоо амин чухал асуудал шүү дээ. Мэдээлэл, нийтийн мэдээлэл бол иргэдийг хамгийн хүчирхэгжүүлдэг, хамгийн гол зэвсэг хамгаалалт нь энэ хуулийн төсөл. Одоо энэ хуулийн төслийг бид чанарын шинэ шатанд гаргаж чадах юм бол дараачийн бас 2 дахь хууль байгаа. Хувь хүний нууцыг хадгалах, хамгаалах, энэ хоёрыг хийх юм болбол тэр дарангуйлалтай нийгэм чинь бий болохгүй. Тэр ардчилсан дэглэмийг чинь мэдээллийн … /минут дуусав/

С.Бямбацогт: Сүхбаатар гишүүн 1 минут тодруулъя.

Ж.Сүхбаатар: Тэгэхээр энэ хуулийн талаар бол их олон зүйлийг ярьж хэлж болмоор байгаа юм. Тэгээд би энэ асуух гэж байгаа асуулт бол энэ агуулга дээр чинь нэг юм их явах ёстой шүү. Мэдээллийн ил тод байдал, мэдээлэл авах эрхийн тухай хуулийг та нар нэрийг нь сольж байна. Нийтийн мэдээлэл. Энэ зөв байх, паблик информэйшн, паблик дата, эд нар гээд явж байдаг. Тэгэхдээ үүний агуулга нь ингээд жоохон хэлтийгээд байгаа юм нь төрийн байгууллагын илүү талд нь анхаарах гээд байгаа шүү. Мэдээлэл хүлээн авах тэр эрх, эрх чөлөөг нь хангах талд нь илүү анхаарах ёстой шүү. Тэгэхээр энэ дотрын одоо тэр хамгийн баримталж байгаа тэр зарчим дотор та хэд маань хуульд өөрөөр заагаагүй бол мэдээлэл ил тод нээлттэй байх гээд тавьчхаж байгаа байхгүй юу. Хамгийн гол амин сүнс нь юу юм бэ гэхээр мэдээлэл чөлөөтэй хүлээн авах эрх л байгаа юм. Үндэслэлгүй хязгаарлалт тавихгүй байх ёстой гэдэг. Тэгээд энэ талд нь одоо та бүхэн яаж анхаарч байна. Тэгээд түүнээс биш нээлттэй, хязгаарлалттай, хаалттай гээд л. Ингээд л үндсэндээ тийм журамлах маягаар ингээд явчхаж байгаа байхгүй юу. Тэгээд энэ хууль чинь явж явж одоо Монгол … /минут дуусав/

С.Бямбацогт: Нямбаатар сайд хариулъя. 
Х.Нямбаатар: Сүхбаатар гишүүнтэй санал нэг байна аа. Бид нар энэ нөгөө мэдээлэл хариуцагч гэдэг маань олон төрлийн субъект байгаа учраас хариуцлагын тогтолцоог нь хуулийг хэлэлцэх эсэхийг дэмжээд ажлын хэсэг гараад явахаар бас тал талаас нь ярих зүйлүүд байгаа юм аа. Төрийн албан хаагчид бол Төрийн албаны тухай хуулиар хариуцлага хүлээлгээд, төрийн жинхэнэ албан хаагчид. Бусад нийт эрх зүйн субъектүүдэд Зөрчлийн хуулиар хариуцлага хүлээлгэе ээ гэдэг ийм концепцоор явж байгаа. Цаашид бид нар энэ Нийтийн мэдээллийн тухай хуулийн гол агуулга, амин сүнс нь юу вэ гэвэл ерөөсөө энэ ардчилсан нийгэмд хүн мэдээлэл авах эрхээрээ хангагдана аа л гэсэн үг. 
Бусдын тэр давуу байдалтай олж авсан тусгай зөвшөөрөл, лиценз, энэ зүйлүүд ямар байдлаар энэ хүнд ирсэн юм бэ гэдэг. Энэ мэдээллүүдээс эхлээд тэр 5 төрлийн 67 багц мэдээллийг энэ хуулиар анх удаа бүр үүрэгжүүлж бүх нийтийн мэдээлэл болгож, нээлттэй мэдээллийн тэр ангилалтад оруулж өгч байгаа юм. Хууль хэлэлцэх явцад бас шаардлагатай бол энэ мэдээллүүдийг хүрээг өргөтгөх ийм боломжууд шаардлагууд байгаа гэж ойлгож байна. Тэгээд ажлын хэсэг гараад энэ дээр тал талаасаа ярих ёстой. Нийтийн мэдээллийн тухай хууль өөрөө нийлээд Цахим гарын үсгийн тухай хууль, Хувь хүний мэдээлэл хамгаалах тухай хууль, Кибер аюулгүй байдлын хууль гэсэн энэ 3 хуультай уялдаж байж нөгөө Монгол Улс цахим шилжилт рүү шилжих цахимын дөрвөн үндсэн суурь хууль болж байгаа. Энэ 4 хууль нэг нэгээрээ одоо амилахад их төвөгтэй. 10 жилийн өмнө тэр энэ нийтийн мэдээллийн хуулийн анхдагч хууль батлагдаж байсан гээд сая Сүхбаатар гишүүн хэлж байгаа юм. Энэ хуулийг дэмжиж цахим орчин, дэд бүтцийг холбосон нөгөө икс роут холболт хийгдсэн ийм эрх зүйн орчин бүрдээгүйгээс 10 жилийн хугацаанд энэ хууль бас хэрэгжихэд нэлээд төвөгтэй байсан. Одоо бол бид нар энэ 4 хуулийг бүхэлд нь энэ намартаа багтаагаад баталж чадсанаар энэ хуулиуд бүрэн тал талаасаа хэрэгжих ийм одоо үндсэн структур нь бүрдэж байгаа юм аа гэдгийг хэлье. 
С.Бямбацогт: Баярлалаа.
Гишүүд асуулт асууж, хариулт авч дууслаа. 
Хуулийн төслийн үзэл баримтлалтай холбогдуулж үг хэлэх гишүүд байвал нэрсээ өгье. 
Цахимаар Мөнх-Оргил гишүүн, Дэлгэрсайхан гишүүн байна. Сүхбаатар гишүүн асуулт асууя. 
Ж.Сүхбаатар: Түрүүний хэлдгээр энэ бол ардчиллыг хамгаалах, цаашдаа одоо хамгийн гол дархлаа бол иргэд байдаг аа. Иргэдэд мэдээлэл авах эрх чөлөө байж байж эрх зүйн соёл, эрх зүйт төрийн асуудал гарч ирдэг. Бид бол олон юм хэлдэг. Үндсэндээ энэ ардчилсан нийгмийн гол, хамгийн чухал юм нь болбол мэдээлэл л байдаг. Мэдээллийг нууцлах, мэдээллийг зүй бусаар ашиглах явдалтай тэмцэнэ гэдэг бол бид ардчиллын төлөө тэмцэж байгаа л хэлбэр. Тэгэхээр энэ хуулийн утга агуулга бол ингээд маш чухал учраас тэр ажлын хэсэг байгуулаад хэлэлцүүлэг сайн хийх ёстой. Яаран сандран төрийн байгууллагын үйл ажиллагааг сайжруулах гэж байгаа гэдэг утгаар хандаж болохгүй. 
Энэ хуулийн зорилго нь бол төрд тавих иргэний хяналтыг бэхжүүлэх зорилготой хууль. Үүргээ биелүүлж байна уу, албан тушаалтан. Одоо энэ ковидын үед бол хамгийн чухал болж байна шүү дээ. Хүний эрх. Бид хүний эрхийг их ярьдаг боловч хүний эрхийн хамгаалалтын нэг хэсэг нь иргэдийн идэвхтэй, өөрийнх нь хамгаалалт буюу мэдээлэл авч ашиглах тэр эрхээр хэрэгждэг. Тэгэхээр энэ асуудал дээр бол, бид онцгой анхаарах ёстой учраас энэ чиглэлд нь үндэслэлгүй хязгаарлалт тавихаас бид сэргийлж энэ хуулиа гаргах ёстой. Нэг.

2 дахь юм нь бол, бид нар энэ Нийтийн мэдээллийн тухай хуулиар энэ төрд байгаа энэ шимэгчилсэн паразитладаг, мэдээллийг паразиталж ашиглаж амьдардаг тодорхой хэсэг байгаад байгаа юм. Тухайлбал миний одоо ойрын хүмүүсээс ч гэсэн улсын бүртгэл дээр байж байсан. Компанийнх нь мэдээллийг нь өөрчлөөд ингээд дээрэмдчихсэн, кино шиг. Одоо хүртэл тэр бодвол бүртгэлийн байгууллагадаа шигдэж суугаа л байх. Тэгэхээр тийм хулгайч паразитуудыг болбол юу одоо тэднийг одоо амьдрах хөрс нь болж байна вэ гэхээр энэ мэдээллийн хаалттай байдал. Ашиглах боломж. Жилээс жилд бид бол үүнийг сайжирч байгаа. Энэ нийтийн мэдээллийн дэд бүтцийг ашиглаад явж байгаа систем бол иргэдээс илүү дутуу мэдээлэл шаардахгүй гэж байгаа юм болбол түүнийг яг баталгаатай энэ хуульд хийж өгөх ёстой. Энэ хууль гарлаа, иргэдээс нэмэлт мэдээлэл шаардах боломж нь энэ хуулиар хязгаарлагдах ёстой. Наад зах нь.

3 дугаарт, мэдээлэл хүлээн авахад бид зүгээр одоо хуульд өөрөөр заагаагүй бол гэж биш, заавал нээлттэй байлгах мэдээллүүд гэж, хүний нөөцийн жишээлбэл ил тод байдал бол өнгөрсөн жилүүдэд муу явсан. Хэнийг ажилд авах гээд байгаа юм, ямар хүмүүс ажиллаад байгаа юм, ганцхан мөнгө л яриад байсан. Хамгийн хаалттай юм чинь бол хүний нөөцийн бодлого, менежментийн асуудал ил тод бус байна шүү. Тэр байгууллага салбарын хүний нөөцийн менежментийн, ил тод байдал хүмүүсийнх нь тэр байгаа албан тушаал хэн юм гэдэг тэр анкетын нэлээд хэсэг нь бол ил тод байх ёстой. Тэгж байж шаардлага тавина. Тэр одоо шахаа, намын шахаагаар гэнэ үү, хувь хүний шахаагаар гэнэ үү, бизнесменүүдийн шахаагаар гэнэ үү. Төрд орж байгаа хүмүүсийг ил болгох, гэрэл цохиулах юм болбол ил заавал байлгах нийтийн мэдээлэл. Тэр жагсаалтууд. Нууцалдаг юмаа бид бас энэ хуулийг дагалдуулаад төрийн нууцыг тэр хуулийн хүрээ хэмжээг бас хязгаарлах ёстой. Энэ хуулиас эхлээд бид хувь хүн … /минут дуусав/

С.Бямбацогт: Мөнх-Оргил гишүүн саналаа хэлье.
Ц.Мөнх-Оргил: Баярлалаа. Би Сүхбаатар гишүүний саяын хэлсэн дээр нэгдүгээрт санал нэгтэй байгаагаа хэлээд, өөрөөр хэлбэл энэ бол зүгээр төрийн байгууллагын үйл ажиллагааг сайжруулах тухай асуудал биш шүү. Энэ бол үндсэндээ Монгол Улсад цаашид ардчилал дарангуйлалгүй нийгэм тогтох, хөрс суурь нь бэхжих үү, үгүй юу гэдэг дээр л ярьж байгаа чухал асуудал шүү гэдгийг хэлэхийн ялдамд 2 санаа хэлэх гэсэн юм аа. Хуулийн одоо мэдээллийн эрх чөлөөний тухай хуулийн хэрэгжилтийг бид нар их сайн дүгнэж үзмээр байгаа юм аа. 10-аад жилийн өмнө хууль батлагдаад л одоо яг Нямбаатар сайдын ярьж байгаа шиг ийм үр дүн гарна гээд бид нар хүлээгээд л хуулиа баталсан. Хэрэгжилт бол наанатай цаанатай, нэмэхтэй хасахтай байсан. Үүнийг дүгнэж үзмээр байгаа юм. Тэгээд гол юм миний бодлоор шүү. Би буруу бодож байж магадгүй. Гол юм бол энэ мэдээллийн эрх чөлөөний хуульд хэрэгжилтийг сааруулсан юм бол энэ Төрийн нууцын тухай хууль, Байгууллагын нууцын тухай хууль, Хувь хүний нууцын тухай хууль. Ялангуяа Төрийн нууцын тухай хууль болон Байгууллагын нууцын хуулиуд, энэ мэдээллийн эрх чөлөөний хуулийн хэрэгжилтийг таг гацаасан. Яагаад вэ? Яагаад гэвэл Төрийн нууцын хуульд бүр хэрэгтэй хэрэггүй бүр өчнөөн юм оруулчихдаг. Интернет дээр ил дэл сул байж байгаа, зүгээр сансрын хиймэл дагуулаас аваад одоо интернет гүүгл ойсоор хүртэл харагдаж байгаа юмнуудыг хүртэл ингээд л бүр томоос нь авахуулаад жижиг хүртэл бүгдийг нь нууцалчихсан. Төрийн нууц гээд нэг.

2-т, байгууллага болгон юуг нууцлахаа өөрөө шийддэг учраас байгууллага ерөөсөө бүх асуудлаа нууцалчихдаг. Түрүүн Сайнзориг хэлээд байна л даа. Бүх юмаа нууцалчихсан юм чинь байгууллагын нууц болчихсон юм чинь. Тэр мэдээллийн эрх чөлөөний хууль ямар ч нэмэргүй болчхоод байгаа байхгүй юу. Тэгэхлээр энэ хоёр хуулиа хувь хүний нууцын хувьд орж ирж байгаа юм байна. Тэр Дэлгэрсайхан гишүүн маш чухал асуудлууд хэлж байна. Тэгээд энэ 3 хуулиа бид нар янзлахгүйгээр энэ мэдээллийн эрх чөлөө гэж нэрлэнэ үү. Нийтийн эрх нийтийн мэдээллийн тухай хууль гэж нэрлэсэн үү. Хаалттай, нээлттэй, хязгаарлалттай гэж нэрлэнэ үү. Энэ хэрэгжилт бүтэхгүй ээ. Тийм учраас энэ хуулиа хэлэлцээд явъя. 

Засгийн газар нэн яаралтай энэ Төрийн нууцын тухай хууль, Байгууллагын нууцын тухай хуулийг оруулж ир ээ. Оруулж ирэхгүй бол гишүүд санаачлаад үүнтэй хамт батлуулах хэрэгтэй. Тэгж байж энэ хэрэгжилт хангагдана аа. 
Нэршлийн хувьд энэ Төрийн мэдээллийн тухай хууль гэж нэрлэх нь зөв үү, буруу юу? Би Учрал гишүүний яриад байгааг бодоод л сууж байна. Бас нэр нь жоохон зохимжгүй санагдаад байгаа юм аа. Ерөнхий гол санаа, агуулга бол төрийн болон төрийн нэрийн өмнөөс үйл ажиллагаа явуулж байгаа байгууллагуудын мэдээлэл ил тод байх тухай л агуулга ярьж байгаа шүү дээ бид нар. Тийм ээ, тэгэхээр төрийн мэдээлэл ил тод байх, төрийн мэдээллийг чөлөөтэй олж авах эрхийн тухай л асуудал. Бид нар энд ярьж байгаа байхгүй юу. Түүнээс биш нийтийн мэдээлэл гэдэг чинь одоо паблик информэйшн гэдэг чинь арай жоохон өөр … /минут дуусав/

С.Бямбацогт: Баярлалаа. Мөнх-Оргил гишүүн бас үг хэллээ. Энхбаяр гишүүн үгээ хэлье. 
Б.Энхбаяр: Баярлалаа. Би сая яг Мөнх-Оргил гишүүний хэлснийг бас үргэлжлүүлж давтаж хэлэх гэж байгаа юм. Энэ хуулийг бол Төрийн болон албаны нууцын тухай хуультай хамт шийдэхгүйгээр хэрэгжихгүй. Сая яг хэлсэн энэ албаны нууцын хуулийг төрийн байгууллагын дарга нар өөрсдөө тогтоодог. Энэ хуулийн хэрэгжилтийн үнэлгээний тайлан дээр юу гэж гарч ирээд байна вэ гэхээр ерөөсөө энэ төрийн байгууллагууд мэдээллээ өгөхөө больчихсон. Яагаад. Албаны нууц. Ерөөсөө байгууллагын дарга үзэмжээрээ бүх мэдээллээ албаны нууц гээд өгдөггүй, хаалттай болгочихсон. Энэ одоо над дээр хүртэл гарсан. Улсын Их Хурлын гишүүн чинь хяналт шалгалтынхаа хүрээнд асуулга болон асуулт тавих хэрэгтэй юм байна лээ. Бичгээр. Асуултыг 14 хоногийн дотор ямар ч сайд бичгээр өгөх үүрэгтэй юм байна лээ. Тэгээд 1 сайдаас асуулт тавьсан чинь надад албаны нууцын тамгатай асуултын хариу өгчхөж байгаа байхгүй юу. Тэгээд би нөгөө хариултаасаа мэдээлэл аваад ярих гэхээр би албаны нууц задруулсан гээд шоронд орчих гээд байдаг. Эрүүгийн хуулиар. Түүнд нь ерөөсөө нууцлаад байгаа юм юу ч байхгүй. Хэдэн машинтай юм. Тэдний компани, төрийн өмчит компани. Ажилтан нь ямар цалин урамшуулал авч байгаа гэдэг ердийн мэдээлэл өгсөн чинь албыг нууц дараад өгчхөж байгаа байхгүй юу. Тэгээд би энэ хууль, албаны нууцын хууль бол ерөөсөө огт болохгүй, бүх юмыг хаасан, тэгээд зөрчвөл эрүүгийн хариуцлагатай шоронд орно. 5 жилээр шууд. Ийм хуулийн өндөр хариуцлагатай. Тэгээд нэг байгууллагын даргын хуудсан үзэмжээрээ нэг тамга дарж нуусан цалингийн мэдээллийг ярьсныхаа төлөө 5 жил шоронд орох юм уу? Ийм хаалттай систем бол байж таарахгүй. 
2 дугаарт, энэ нийтийн мэдээллийн хуулийн 9.6, 9 дүгээр зүйл ер нь. 13 дугаар зүйлд байгаа энэ хязгаарлалттай мэдээлэл гэдгийг нэлээн сайн хэлэлцүүлгийн явцад авч үзэхгүй бол энэ дотор жишээлбэл ийм мэдээллүүд байгаа байхгүй юу. Төрийн хяналт шалгалтын явцад цуглуулсан мэдээллийг хязгаарлалттай мэдээлэл гээд. Тэгээд үүнийг зөвхөн мэдээлэл авах зорилгоо танилцуулж байж, бүх хаяг юмаа өгч байж, нөгөө хяналт шалгалт хийсэн, төрийн байгууллагын бичгээр гаргасан зөвшөөрлийг үндэслэж байж ил болгоно. Энэ бол болохгүй. Төрийн хяналт шалгалтын байгууллага чинь бүх төрийн байгууллага. Энэ аудитынхан хяналт, мэргэжлийн хяналтын шалгалтын мэдээлэл бол ил байх ёстой байхгүй юу. Харин. Энд ч тэр мэргэжлийн хяналтын даргаас нь зөвшөөрөл авч байж мэдээллийг нь ил болгодог ийм систем бол байж болохгүй. Тийм учраас энэ дээр бол онцгой анхаарах ёстой. 
2 дугаарт, энэ бизнесийн гэрээнд зааснаар задруулах нь бизнесийн нууцыг зөрчиж болзошгүй мэдээллийг бас оруулчихсан байгаад байгаа юм. Үүнийг бас жоохон учиртай үзмээр байна. Төр өөрөө төрийн өмчит компаниараа дамжуулаад иргэний буюу хувийн эрх зүйн харилцаанд бас ордог. Төрийн өмчит компаниуд хувийн эрх зүйн хэлцлүүд хийгддэг … /минут дуусав/

С.Бямбацогт: Алтанхуяг гишүүн саналаа хэлье. 
Н.Алтанхуяг: Одоо дандаа бас муушаагаад яах вэ, сайшаая даа. Ингээд Хүний хувийн мэдээлэл хамгаалах тухай хууль орж ирж байна. Нийтийн мэдээллийн тухай гээд. Энэ болбол би их тулгуур хууль гэж үзэж байгаа. Яг л энэ саяын Сүхбаатар гишүүн, Энхбаяр гишүүнтэй би санал нэг байгаа. Тэр ардчилал, ардчилал элдвийн юм яриад байна. Үүнийг чинь хэрэгжүүлдэг механизм нь энэ 2 гол хууль байна. Сая Хүний эрхийн Үндэсний комиссын илтгэл орж ирэхэд би бас Үндсэн хуулиараа манай иргэдэд олгогдсон 18 эрх байдаг юм байна лээ. Тэр эрхийн 5-ыг нь та нар нэг хэрэгжүүлэхэд дэмжлэг туслалцаа үзүүлээч ээ гэсний 2 нь бол өнөөдөр бас орж ирж байна аа. Нямбаатар сайд аа. Энд бас би баярлаж байна. Би ер нь ажлын хэсэгт нь орж ажиллая гэж бодож байна. Хэдүүлээ нэг жаахан тийм зөв юм гаргачихмаар байна. 
Ер нь би бас энэ Сүхбаатар гишүүний хэлсэн нэг юмтай адилхан төрийн байгууллагад ажиллаж байгаа бүгдээрээ биш л дээ. Чааваас. Тэгэхдээ паразит. Паразит гэж одоо шимэгч хорхой л гэж хэлэх байх. Шимэгч хорхой нар их байна. Тэр бүртгэлийн байгууллагын мэдээллийг ашигладаг. Өөрснөө, өөрсдийнхөө хамаарал бүхий компанид ашигтай шийдвэр гаргуулах гэж даргыг нь хүртэл сольж байсан. Ийм түүх бас бий л дээ. Тэгэхээр энэ дээр бид нар анхаармаар байна. 
Энхбаяр гишүүний хэлж байгаа нэг юмтай санал нэг байна. Тэгээд 3 ангилаад байна шүү дээ. Нээлттэй, хязгаарлагдмал, хаалттай гээд. Тэгээд би энэ дотор нэг ингэж л хууль завхардаг гэж би нэг юм хэлэх гээд байна. Та нар 10.1-ийг хар даа. Би одоо концепц хэлж байна шүү. 10.1 дээр ингээд хаалттай мэдээлэл гэдэг дотор 10.1.3-т хуульд заасан бусад мэдээллийг хэлнэ ээ гэж байгаа юм. Ингээд л нэг хууль гаргаад л, түүн дотор ингээд л нэг юм хийгээд л оруулаад л, ингээд л эргээд харсан чинь бид нарын нөгөө нээлттэй байдаг хууль чинь хаалттай болоод хувирч байна. Тэгэхээр би концепц ярьж байна шүү, би сайн мэдэхгүй юм чинь та нар хэлээрэй. Ийм заалтыг авч хаямаар байна. Хувь хүний нууц энэ олон нийтийн, нийтийн мэдээллийн тухай хууль дээр 2 үндсэн гол хууль гэж үзээд энэ дээр л оруулж ирж заамаар байна. Бусад хуулиудад оруулчхаар л нэг өдөр орчихсон. Бид нар тэгээд мэддэггүй, хэрэлдээд сууж байдаг байхгүй юу. Үгүй ээ, хэзээ хаана ямар хуулиар орчихсон юм гэхээр салбар хуулиар орчихсон байхгүй юу. Тэгэхээр энэ болбол хүний эрхтэй холбоотой Үндсэн хуулиар олгогдсон эрхтэй холбоотой хууль учраас Нямбаатар сайд аа, энэ хоёр хууль руу л юмаа хиймээр байна. Ийм цоорхой өгмөөргүй байна. 
Тэгээд би ажлын хэсэгт орж ажиллая, баярлалаа. 

С.Бямбацогт: Баярлалаа. Дэлгэрсайхан гишүүн үгээ хэлье. 
Б.Дэлгэрсайхан: Баярлалаа. Би энэ Сүхбаатар гишүүнтэй бас санал нэг байна л даа. Зүгээр урьд нь ийм юм зөндөө гарч ирсэн. Одоо гарч байгаа эсэхийг бол мэдэхгүй байна. Зүгээр урьд нь бол бүртгэл дээр энэ мэдээллийг хольж сольдог ийм их гарч байсан. Тэгээд ялангуяа энэ компаниудын бүртгэлийн мэдээллийг хольж, солиод гэмт хэргийн нотлох баримт болгож ашиглаж байсан явдал маш их гарч байсан. Одоо эрх биш нэг гайгүй болсон байлгүй гэж бодож байна. Тэгээд энэ бас өөрчлөгдсөн үү, үгүй юу.
Дээрээс нь энэ хэрэг бүртгэлт, мөрдөн байцаалт гүйцэтгэх ажлын мэдээлэл чинь одоо уул нь бол байгууллагынхаа хуулиар ч тэр хаалттай баймаар юм. Сүүлийн үед ийм мэдээллийг энэ хэвлэл мэдээллийнхэн хамаагүй их гаргадаг болчихлоо. Тэгээд үүнд өгдөг, ийм тусдаа мэдээлэл өгдөг хууль хяналтын байгууллагын ажилтан байна л даа. Дотроосоо мэдээлэл өгдөг. Тэгээд үүн дээрээ ямар арга хэмжээ авах юм. Энэ чинь одоо тэгээд нэг зүгээр нэг сахилгын ч юм уу арга хэмжээ аваад ингээд өнгөрчихдөг. Тэгээд нөгөө хэрэг бүртгэл, мөрдөн байцаалт нь дөнгөж эхэлж байтал шууд хэвлэлээр цацаад тийм муухай юм гарч байсан. Урьд нь та бүгд санаж байгаа байх. Отгонбаяр гишүүн дээр энэ элчин сайд байгаа. Нэг о мөрдөн байцаагч билүү төлөөлөгч гараад хэвлэлийн мэдээлэл хийхдээ орон тоо алдаж хэлээд л. Тэгээд л хүнийг орвонгоор нь тэр айлын амьдрал ахуйг эргүүлсэн шүү дээ. Тэгээд ийм мэдээлэл энэ тэрийн төлөө ямар хариуцлага хүлээх юм бэ. Энэ санкц ерөөсөө байхгүй юм байна шүү дээ, энэ чинь. 
Тийм учраас энэ төрийн болон албаны нууц энэ Энхбаяр гишүүний ярьж байгаа ч гэсэн бас үнэн. Ялангуяа төрийн өмчийн компаниуд бол бүгд хаалттай. Нэг мэдээлэл авъя гэхээр, бүх юм нь нууц үйл ажиллагаа явуулж байгаа, алдагдалтай ажиллаж байгаа компаниудын мэдээлэл бол бүр нууц. Хулгай хийж байгаагаа нуудаг юм байна л гэж одоо бодоод л өнгөрдөг. Тийм учраас энэ мэтийгээ тэр нууцлалаас нь энэ хасдаг юм уу, эсвэл заавал өгөх ёстой гэдэг юм уу тэр байгууллагын албаны нууц гэдгийг юун дээр дарах юм, юун дээр дарахгүй байх юм энэ тэр гэдгээ бас энэ хуульдаа зааж өгөх хэрэгтэй байх аа. Тэгэхгүй бол төртэй холбогдсон бүх л зүйл нууц болоод байдаг. Тэгээд дээрээс нь хувь болоод компанийн хүний мэдээллийг хольж сольдог юмаа л одоо энэ хуульдаа нэлээн сайн зааж өгөхгүй бол болохгүй байх аа гэж бодож байна. Баярлалаа.
С.Бямбацогт: Хуулийн төслийн үзэл баримтлалтай холбогдуулж гишүүд үг хэлж дууслаа. 
Одоо санал хураалт явуулна.
Бүртгэлийн санал хураалт эхлээд явуулчихъя. Гишүүд ай падаараа санал өгнө. Тийм ээ.

Бүртгэлийн санал хураалт.

Ганбат гишүүн, Пүрэвдорж гишүүн, Раднаасэд гишүүн, Сэргэлэн гишүүн, Учрал гишүүн, Энх-Амгалан гишүүн, Амарсайхан гишүүд ирцдээ орохыг хүсэж байна аа. Гишүүдийг ирцдээ орохыг хүсэж байна. 
Санал хураалт явуулчихъя. 
Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд дэмжиж, чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя.

Санал хураалтад 18 гишүүн оролцсоноос 12 гишүүн буюу 66,7 хувийн саналаар энэ санал дэмжигдэж байна. 
Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх талаарх хэлэлцүүлэг явуулж дууслаа.

Хуулийн төслүүдийн хэлэлцэх эсэх талаарх Байнгын хорооны санал, дүгнэлтийг чуулганы нэгдсэн хуралдаанд Их Хурлын гишүүн Мөнхбаатар гишүүн танилцуулчихъя.
Дараагийн асуудалд оръё.

Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх эсэх талаарх хэлэлцүүлгийг явуулъя.

Төсөл санаачлагчийн илтгэлийг Улсын Их Хурлын гишүүн, Монгол Улсын Засгийн газрын гишүүн, Хууль зүй, дотоод хэргийн сайд Хишгээгийн Нямбаатар танилцуулна. 
Х.Нямбаатар: Хууль зүйн байнгын хорооны дарга, эрхэм гишүүд ээ, Монгол Улсын Их Хурлын 2020 оны 24 дүгээр тогтоолын хавсралтаар баталсан Монгол Улсын Засгийн газрын 2020-2024 оны үйл ажиллагааны хөтөлбөр, Монгол Улсын Их Хурлын 2020 оны 52 дугаар тогтоолын 1 дүгээр хавсралтаар баталсан Алсын хараа 2050, Монгол Улсын Их Хурлын 2021 оны 12 дугаар тогтоолын хавсралтаар баталсан Монгол Улсын хууль тогтоомжийг 2024 он хүртэл боловсронгуй болгох үндсэн чиглэл зэрэг бодлогын баримт бичгүүдээр, хүний эрхийг дээдэлсэн, цахим засаглалыг дэмжсэн, технологийн аюулгүй зохистой харилцааг зохицуулсан хууль, эрх зүйн орчныг бүрдүүлэх, дэвшүүлсэн зорилтыг хэрэгжүүлэх хүрээнд Хувь хүний нууцын тухай хуулийн шинэчилсэн найруулгын төсөл буюу Хувийн мэдээлэл хамгаалах тухай хуулийн төслийг боловсруулан танилцуулж байна.
Монгол Улсын Үндсэн хуулиар Монгол Улсын иргэн халдашгүй, чөлөөтэй байх, хувь хүний нууцтай байх, үүнийг хуулиар тогтоон хамгаалахаар заасны дагуу Монгол Улсын Их Хурал 1995 оны 4 дүгээр сарын 21-ний өдөр Хувь хүний нууцын тухай хуулийг баталж, мөн оныхоо 7 дугаар сарын 01-ний өдрөөс дагаж мөрдөгдөж эхэлсэн бөгөөд хувь хүний нууцыг хамгаалахтай холбогдсон харилцааг зохицуулж байгаа суурь эрх зүйн зохицуулалт юм аа. 
Энэ хууль нь 3 бүлэг, 9 зүйлээс бүрдэх бөгөөд тус хуулиар хувь хүний нууцыг тодорхойлж, захидал харилцаа, эрүүл мэнд, хөрөнгө, гэр бүл, хуулиар тогтоосон бусад нууцыг хувь хүний нууцад хамруулахаар тогтоож, хувь хүний нууцыг хуулийн дагуу болон итгэмжлэлээр олж мэдсэн этгээд бусдад задруулахыг хориглох. Энэ хуулиар хамгаалсан эрх, эрх чөлөө нь зөрчигдсөн гэж үзвэл шүүхэд гомдол гаргах эрхийн талаар зохицуулсан нь Монгол Улсын Үндсэн хуулиар тогтоосон хүний эрх, эрх чөлөөг баталгаажуулахад томоохон хувь нэмэр оруулсан хэдий ч нийгмийн харилцаа тасралтгүй хөгжиж байгаа, технологийн хөгжлийг дэмжсэн энэ цаг үед нийгэмд үүсээд байгаа зарим төрлийн асуудлыг хувь хүний нууцын тухай хуулиар зохицуулахад бэрхшээлтэй нөхцөл байдлууд үүссээр байгааг дурдах нь зүйтэй. Жишээ дурдвал, хувь хүний нууцын тухай хуулиар хувь хүний нууцыг хязгаарлагдмал хүрээнд тогтоож, хувь хүнийг тодорхойлох боломжтой бусад мэдээллийг хэрхэх талаар тусгаагүй, хувь хүн нууцаа өөрөө хамгаалахаар заасан нь хувь хүний мэдээллийг хариуцаж байгаа этгээд үүрэг хүлээж байгаа олон улсын жишиг зохицуулалттай нийцээгүй. Мөн хуулиар хувь хүний нууцыг задруулснаар тухайн хүнд илтэд хохирол учруулж болзошгүй гэх хэт өндөр стандартыг тогтоож, хүний эрх, эрх чөлөө зөрчигдөхөд, түүнийг хамгаалах боломжгүйд хүргэх зэргийг дурдаж болно. 
Иймд Хувь хүний нууцын тухай хуулийг шинэчлэн найруулах нь зүйтэй гэж үзэн хүний хувийн мэдээлэл хамгаалах тухай хуулийн төслийг боловсрууллаа. 
Хуулийн төсөл нь нийт 8 бүлэг, 32 зүйлтэй. Хуулийн төсөлд зарчмын шинжтэй асуудлуудыг тусгасан. Үүнд:

1 дүгээрт, хуулийн төсөлд нэр томьёоны тодорхойлолт оруулж, хувь хүний мэдээлэл, хүний эмзэг мэдээлэл биометр, генетикийн, эрүүл мэндийн мэдээлэл зэрэг зэрэгт юуг хамруулах, эдгээр мэдээллийн эзэн хэн болох, мэдээллийг цуглуулах, боловсруулах, ашиглах ойлголтыг нарийвчлан бусад улс орны жишигт тулгуурлан нарийвчлан тодорхойллоо.

2. хувь хүний мэдээлэл цуглуулгад мэдээллийн эзнээс авдаг байх, эсхүл хуульд заасан үндэслэлээр хувь хүний мэдээлэл цуглуулах, боловсруулах, ашиглах тохиолдлыг тогтоож, хүний эрүүл мэнд, хөрөнгө, захидал харилцаа, генетик, биометр, цахим гарын үсэг, бэлгийн чиг хандлага, бэлгийн харилцааны талаарх хүний эмзэг мэдээлэл нь хувь хүний нууцад хамааруулахаар тусгасан.

3. мэдээлэл цуглуулах, боловсруулах, ашиглахад мэдээллийн эзний эдэлж болох эрх, хүлээх үүргийг тогтоож тухайн эрх нь зөрчигдсөн тохиолдолд эрхээ хамгаалуулах талаар оруулж өгсөн.

4. мэдээлэл хариуцагч буюу мэдээллийн эзний мэдээллийг цуглуулж, боловсруулж, ашиглаж байгаа этгээдийн мэдээллийн эзний өмнө хүлээх үүргийн талаар тусгасан. Мэдээлэл хариуцагч болон түүний үүргийг гэрээний үндсэн дээр шилжүүлэн авч байгаа мэдээлэл боловсруулагч, хувь хүний, хүний хувийн мэдээлэл цуглуулах талаар аюулгүй байдлын арга хэмжээ авах, мэдээллийн эзэнд мэдээлэл цуглуулах, боловсруулах, ашиглахтай холбоотой болон илэрсэн зөрчлийг мэдэгдэх талаар оруулсан.
5. хувь хүний мэдээлэл хамгаалах эрх бүхий байгууллагыг тогтоож, Хүний эрхийн Үндэсний комисс энэ хуулийн хэрэгжилтэд хяналт тавих, харилцаа холбооны асуудал хариуцсан төрийн захиргааны байгууллага болон төрийн бусад байгууллага, энэ хуулийн хэрэгжилтийг зохион байгуулахтай холбоотой харилцааг зохицуулсан.

 6. дуу, дүрсний бичлэгийн төхөөрөмжийг байршуулах тохиолдолд дууны, дүрсний, дуу дүрсний бичлэгийн системд тавигдах шаардлага, хориглох, хяналт тавих зохицуулалтыг тусгасан. Тухайлбал ариун цэврийн өрөө, хувцас солих өрөө, нийтийн үйлчилгээний газрын тусгай зориулалтын үйлчилгээний өрөө, караоке, зочид буудлын өрөө, эрүүл мэндийн тусламж үйлчилгээг үзүүлэх, хэвтүүлэн эмчлэх өрөө зэрэг хувь хүний халдашгүй, чөлөөтэй байх эрхэд илтэд халдахаар байршилд дүрс бичлэгийн төхөөрөмж байршуулахыг хориглохоор заасан. 
Хуулийн төсөлтэй холбогдуулж хувь хүний нууцын тухай хуулийг хүчингүй болсонд тооцох тухай, Эрүүгийн хууль, Зөрчлийн тухай хууль, Зөрчил шалган шийдвэрлэх тухай, Хүний эрхийн Үндэсний комиссын тухай хууль болон хуулийн нэршлийг өөрчилж байгаатай уялдуулан холбогдох бусад хуулиудад өөрчлөлт оруулахаар төсөлд хавсаргасан болно. 
Хууль зүйн байнгын хорооны дарга, эрхэм гишүүд ээ, Хүний хувь хүний нууцын тухай хуулийн шинэчилсэн найруулгын төсөл буюу хувь хүний мэдээлэл хамгаалах тухай хуулийн төсөл болон төслийн үзэл баримтлалыг хэлэлцэх эсэхийг шийдвэрлэж, дэмжиж өгөхийг та бүхнээсээ хүсье. Анхаарал хандуулсанд баярлалаа. 
С.Бямбацогт: Нямбаатар сайдад баярлалаа. 
Хэлэлцэж байгаа асуудалтай холбогдуулан хуралдаанд оролцож байгаа ажлын хэсгийг та бүхэнд танилцуулъя. 
Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүд дээр ажлын хэсгийн гишүүд Дугарын Сүнжид цахимаар оролцож байна. Камераа нээцгээнэ шүү. Ажлын хэсгийн гишүүд. Пүрэвжавын Сайнзориг танхимаар оролцож байна. Ган-Эрдэнэ Хууль зүй, дотоод хэргийн яамны газрын дарга танхимаар оролцож байна. Ганзориг Тагнуулын ерөнхий газрын Мэдээллийн аюулгүй байдлын хангах хэлтсийн дарга цахимаар оролцож байгаа. Камераа нээсэн үү. Лхамдоржийн Нямдаваа Цагдаагийн ерөнхий газрын Хуулийн хэлтсийн дарга, цагдаагийн хурандаа цахимаар оролцож байна. Бадамдоржийн Билэгдэмбэрэл Харилцаа холбоо, мэдээллийн технологийн газрын Мэдээллийн технологийн бодлого зохицуулалтын газрын дарга цахимаар оролцож байна. Харилцаа холбоо, мэдээллийн технологийн газрын дарга Болор-Эрдэнэ бас цахимаар оролцож байгаа. Хаш-Эрдэнийн Сүрэнхорол Хууль зүй, дотоод хэргийн яамны Хууль зүйн бодлогын газрын шинжээч цахимаар оролцож байна. Ийм ажлыг их суралцаж байгаа юм байна. 
Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалтай холбогдуулж төсөл санаачлагчаас асуух асуулттай гишүүд нэрсээ өгнө үү.
Сүхбаатар гишүүнээр тасаллаа. Цахимаар Сэргэлэн гишүүн, Сандаг-Очир гишүүд асуулт асууя гэсэн байна. Одоо Сэргэлэн гишүүн асуултаа асууя. Цахимаар. 

Сэргэлэн гишүүн бэлэн болтол түр танхимаас асууж байя. Мөнхбаатар гишүүн асуулт асууя. 
Л.Мөнхбаатар: Хүний хувийн мэдээлэл хамгаалах тухай хуулийн төслийг хэлэлцэх эсэхийг бол дэмжиж байгаа. Хуулийн төсөлтэй танилцсан. Хэд хэдэн тодруулах асуултууд байна. 
Хувийн мэдээллийн тухайд өнөө цагт бол энэ иргэдэд үйлчилгээ үзүүлдэг бараг бүх байгууллагууд л энэ хувь хүний мэдээллийг цуглуулдаг, боловсруулдаг болчихсон. Одоо иргэд үйлчилгээ авахын тулд эмнэлэг, дэлгүүр, банк, санхүүгийн байгууллага, сургууль гэдэг юм уу одоо бүх байгууллагуудад мэдээллээ өгөөд байгаа шүү дээ.
Үүнээс гадна төрийн цуглуулсан мэдээллийг өөрийнх нь бас зөвшөөрөлтэйгөөр бас авч ашиглаж байгаа. Түүнээс гадна иргэд өөрсдөө ч мэдээгүй байхад нь одоо тухайн мэдээллийг нь ашиглаад үйлчилгээ үзүүлж байгаа. Үйлчилгээ үзүүлж байгаа юм. Ингэхээр энэ нь нэг талаасаа яах вэ, иргэнийг таних, нөгөөтээгүүр түргэн шуурхай үйлчлэхэд бол чухал байх. Гэхдээ энд бол нэг хөндөгдөж ярих ёстой нэг зүйл бол 1 дүгээрт энэ эдгээр энэ хувийн олон байгууллагууд зөвхөн өөрт шаардлагатай мэдээллээ цуглуулж байна уу, иргэдээс цуглуулж байна уу үгүй юу. Үүнээс гадна илүү олон илүү мэдээллүүдийг нэмж цуглуулаад байна уу гэдэг асуудлыг бол хөндөгдөх сэдэв мөн гэж бодоод байгаа юм. 
Тухайлбал ингэдэг шүү дээ. Нэг үйлчилгээ авахад, нэг дугаар өгөхөд заавал өөрийнхөө хамааралтай нэг хүний дугаарыг өг гэдэг. Нэг хөнгөлөлтийн карт авахад регистрийн дугаар, гэрийн хаяг шаарддаг, тухайлбал зарим банкнууд байна, ийм асуулт байгаа шүү дээ. Тэр карт авахад. Танд улс төрд нөлөө бүхий, хамаарал бүхий хүн байна уу гэсэн ийм асуулт байгаа. Үүнийг бөглөж байж энэ картаа авч байх жишээтэй. Энэ мэдээллүүдийг ингэж цуглуулаад байна шүү дээ. Ийм учраас энэ хуулийн төсөлд гол яригдах зүйл бол нэг талаасаа энэ зайлшгүй хэрэгтэй мэдээллүүдээ авах ёстой байх. Түүнээс гадна аль болохоор хувь хүний мэдээллийг бага цуглуулдаг.  Үүнд нь яаж хяналт тавих, энэ зохицуулалт орсон бэ гэдэг 1 дүгээр асуулт байна. 
2 дугаар асуудал бол энэ гүйцэтгэх ажлын тухай хуулиар тодорхой хувь хүний мэдээллийг цуглуулах, боловсруулах асуудал нь бол зохицуулагдана аа гэсэн байна. Энэ гүйцэтгэлийн тухай хуулийн 26 дугаар зүйлээ бид нар бас эргэн харж … /минут дуусав/

С.Бямбацогт: Нэмэлт нэг минут. Асуултаа гүйцээж асууя. Мөнхбаатар гишүүнд.
Л.Мөнхбаатар: Тэгээд энэ гүйцэтгэх ажлын тухай хуулиа үүнтэй бас хамтад нь бас авч үзэх ёстой. Түрүүн гишүүд бас яриад байгаа. Ер нь бол хэн нэгэн хуулиас гадуур гүйцэтгэх ажиллагаа явуулах, ямар нэгэн байдлаар мэдээлэл цуглуулах, энэ зүйлээс хувь хүн хэрхэн яаж хамгаалагдах вэ? Нэг талаасаа яах вэ, гэмт хэрэг зөрчлийн асуудал юм шиг боловч нөгөө талаасаа энэ хувь хүний өгөгдөл, энэ мэдээллийг хамгаалах үйл ажиллагаатай холбоотой гэж үзэж байгаа. Энэ зохицуулалтууд хэрхэн орсон бэ гэдэг асуулт байна. 
3 дугаар асуулт нь, бид нар өөрсдөө ингээд эрүүл мэндийн юм уу, даатгалын юм уу, банк санхүүгийн үйлчилгээ авахдаа маш их мэдээллүүдийг өгөөд байна аа. Маш их мэдээллүүдийг. Санхүүгийн байгууллагаас авахад өөрийнхөө төдийгүй өрхийнхөө бүх мэдээллүүдийг өгчхөж байгаа шүү дээ. Тэгэхээр энэ хуулиудад нь ажил үүргээ гүйцэтгэх явцдаа олж авсан мэдээллийг задруулахгүй байх гэсэн ийм л нэг ерөнхий заалт ордог. Гэтэл үүний механизм байхгүй байгаа юм. Задруулахгүй бол яах юм. Хэдийгээр яах вэ, Зөрчлийн хуулиар хариуцлага хүлээнэ гэж байгаа боловч чиг үүнийг залруулахгүй байхад механизмыг нь энэ хуульд оруулж өгөх ёстой. Энэ чиглэлээр одоо ямар зүйл заалтууд тусгагдав аа гэдэг энэ зүйлийг асууя аа. 
С.Бямбацогт: Нямбаатар сайд хариулъя. 
Х.Нямбаатар: Мөнхбаатар гишүүний асуултад хариулъя аа. Ер нь одоо манайд ерөөсөө хувь хүний мэдээллийг төрийн байгууллагуудаас гадна энэ үйлчилгээний бүх байгууллагууд ямар нэгэн тийм хуулийн хориг хязгааргүйгээр цуглуулж байгаа. Ялангуяа хүний биометрикүүдийг. Энэ хурууны хээг Номин худалдааны төв ч цуглуулж авч байна. Бусад үйлчилгээний байгууллагууд цуглуулаад авч байгаа юм. Тэгэхээр цаашид бид нар энэ хууль батлагдсанаар энэ мэдээллүүдийг ерөөсөө хувийн байгууллагуудад энэ хүний биометрикүүдийг ерөөсөө цуглуулахыг хориглож байгаа юм. Яагаад гэвэл энэ цаашаа алдагдвал яах вэ, хэргийн газрын үзлэг дээр энэ биометрик хурууны хээ янз бүрийн байдлаар хуулбарлагдаж, хүн хилс хэрэгт хэлмэгдэл яах вэ гээд ийм олон асуудал байгаа. Биометрик гэдгийг бид нар бас энэ хууль боловсруулж байх үед нэлээн дэлхийн бусад улс орнууд биометрик гэдэг мэдээлэлд ямар ямар мэдээллүүд байхыг судалж үзсэн. Энд одоо хүний хөдөлгөөн, алхаа гишгээнээс авахуулаад дахин давтагдашгүй тэр бүх зүйл биометрик мэдээлэлд ордог юм байна лээ. Хамгийн сүүлд Бүгд найрамдах Хятад ард улсад хүний тэр цусны урсцыг дахин давтагдашгүй байдаг биометрик мэдээлэл гээд 6 дахь төрөл болгож бас тооцсон байна лээ. 
Тэгээд энэ хууль дээр маш тодорхой зааж өгсөн. Тэр хувь хүний мэдээллийг цуглуулах, боловсруулахад ашиглахад баримтлах зарчмуудыг зааж өгсөн. Саяын тэр таны хэлж байгаа тэр улс төрд нөлөө бүхий хүн тантай хамааралтай байна уу, үгүй юу гэдэг энэ зүйлийг энэ хуулийн тэр мэдээлэл цуглуулах, боловсруулахад ашиглах зарчмаараа хязгаарлаж өгч байгаа. Дээр нь энэ мэдээллийн эзнээс нь зөвшөөрөл авах байдлаар тэр хүнтэй холбоотой янз бүрийн мэдээллийг цуглуулж, боловсруулалт хийлгүйгээр олон нийтэд түгээхтэй холбоотой энэ харилцааг бас давхар зохицуулахыг зорьж байгаа. 
Сайнзориг нэмээд гүйцэтгэх ажлын тухай хууль болон бусад Эрүү, зөрчлийн хуулиудтай яаж уялдуулж … /минут дусав/

С.Бямбацогт: Сайнзориг дарга. 2 дугаар микрофон нэмж хариулъя.
П.Сайнзориг: Мөнхбаатар гишүүний асуултад хариулъя аа. Гүйцэтгэх ажлын явцад хүний хувийн мэдээллийг цуглуулах, боловсруулах, ашиглах, хамгаалахтай холбоотой харилцааг холбогдох хуулиар нь зохицуулж байгаа. Гүйцэтгэх ажлын хуулийг бас боловсронгуй болгох ажлын хэсэг Засгийн газрын түвшинд бол ажиллаж байгаа гэдэг зүйлийг танд бас хэлье ээ. 
Ер нь бол аливаа зүгээр байгууллага, хувийн хэвшил, хүний хувийн мэдээллийг цуглуулж болно. Яг авах гэж байгаа зорилго, авсан зорилгынхоо хүрээнд л ашиглах ёстой. Өөр зорилгоор ашиглаж болохгүй. Одоо таны гар утсан дээр магадгүй өөр нэг одоо юу гэдэг юм, зар сурталчилгааны компаниас ингээд мэдээллүүд ирдэг. Энэ өөрөө эргээд та хаа 1 газар гар утасны мэдээллээ өгөхөд үүнийг нь бусад этгээдүүд дамжуулсан байна аа л гэсэн үг. Тэгэхээр бид цаашдаа энэ байдлыг бас хална аа гэж үзэж байгаа.

2 дугаарт, түрүүн Нямбаатар сайд биометрик мэдээллийг ерөнхийдөө хувийн хэвшлийнхэнд ашиглуулахгүй, үүнийгээ нөхөж бид нар Цахим гарын үсгийн хуулийг оруулж ирж байгаа. Тэгэхээр бид хэд бас хувийн хэвшил, энэ технологийг дэмжиж үйлчилгээ үзүүлж байгаа байгууллагууддаа бас эрх ашигт нь хөндөхгүй байх бодлогоор бас хандаж байгаа. 
2 дугаарт энэ хувийн мэдээллийг цуглуулсан байхад дахин дахин энэ хувийн мэдээллээ өгөх биш тэнд цугларчихсан байгаа мэдээллийг нөгөө байгууллага руу шилжүүлэх эрхтэй байхаар зохицуулалт өгч байгаа. Тэгэхээр 1995 оны хууль маань бол хувийн мэдээллээ, та өөрөө хамгаалаарай гэсэн бол, үүнийг та өөрөө хамгаалахаасаа гадна эргээд нөгөө мэдээллийг чинь цуглуулсан байгууллага бас хамгаалах энэ аюулгүй байдлаа хангаж ажиллах нь ээ. Тэгэхээр энэ мэдээллийг хэрэглээнд зохистой оруулах, үүнээс цаг хугацаа, эдийн засгийн үр өгөөжийг хүртэх энэ байдлыг л хангасан ийм зорилгоор энэ хуулийн төсөл бол боловсруулагдсан гэдэг төсөөллийг танд хэлье. 
С.Бямбацогт: Баярлалаа. Сэргэлэн гишүүн цахимаар асуултаа асууя.

Ц.Сэргэлэн:  Баярлалаа. Тэгэхээр энэ хууль орж ирж байгаа дээр би их талархалтай байгаа. Энэ бол яалт ч үгүй бид ярихаас өөр аргагүй ийм асуудлуудыг хөндсөн зохицуулалтыг оруулж ирж байгаа юм. Ялангуяа хувь хүний нууцтай холбоотой асуудал. Бид аман яриагаар ярьдаг шүү дээ. Хувийн нууцыг хуулиар хамгаална аа гэж. Тэгэхээр энэ хувь хүний нууцыг хамгаалах асуудал бол төрийн үүрэг. Төр энэ хувь хүний нууцыг хамгаалах үүрэгтэй. Энэ үүргээ хэрэгжүүлэх нэг томоохон алхмыг хийж байна гэж би харж үзэж байна. Тэгэхээр концепцын хүрээнд бол би дэмжиж байгаа. Энэ хуулийг.

Энэ дээр нэг л зарчим би хэлье гэж бодоод байгаа юм. Ерөөсөө хувь хүний нууцын тухай асуудлыг бол хувь хүн өөрөө зөвшөөрсөн тохиолдолд 1 дүгээрт, 2 дугаарт, хууль хяналтын байгууллага, тэр дундаа шүүх, прокурор зөвшөөрсөн тохиолдолд энэ хувь хүний асуудлыг хөнддөг. Бусдад өгдөг ийм л байх ёстой. Тэгэхгүйгээр, хувь хүний нууцтай холбоотой олон мэдээллийг агуулж байгаа. Төрийн ч болон хувийн хэвшлийн олон аж ахуйн нэгжүүд байж байгаа. Жишээлбэл Монгол Улсын хилээр нэвтэрсэн эсэх тухай лавлагааг авдаг. Зүгээр ажлын байдлаар ярьж байгаад одоо бол шүүх, прокурорын шатанд л энэ асуудлыг гаргаж өгдөг. Лавлагаа. 

Эцэст нь энэ лавлагааг гаргаж өгсөн тухайн албан тушаалтан хууль шүүхийн өмнө тухайн мэдээллийнхээ үнэн зөвийг хариуцдаг. Ийм учиртай. Тийм учраас энэ хувь хүний нууцтай холбоотой бүхий л мэдээллийг ер нь зарчмын хувьд зөвхөн өөрөө зөвшөөрсөн тохиолдолд, 2 дугаарт, хууль хяналтын байгууллагын зөвшөөрлөөр л бусдад дамжуулдаг байхгүй бол хэн нэгний зөвшөөрөлгүйгээр дураараа хэвлэн нийтэлдэг, олон нийтийн мэдээллийн хэрэгслээр тараадаг. Тэгээд ийм байдал хавтгайрчихлаа шүү дээ. Тэгээд үүнээс болоод асар их маргаан дагуулдаг. Хувь хүний нэр төр сэвтдэг. Ийм асуудал үүсээд байна аа. Тийм учраас энэ хуулиараа яг миний хэлдэг саяын энэ зарчим … /минут дуусав/

С.Бямбацогт: Тодруулах уу. Хэн хариулах вэ? Нямбаатар сайд. Сайнзориг. 2 дугаар микрофон.

П.Сайнзориг: Сэргэлэн гишүүний асуултад хариулъя. Сэргэлэн гишүүн бас энэ хуулийн бас гол үзэл санааг ярьж байна. Эргээд энэ хувь хүний мэдээллийг цуглуулах боловсруулахдаа тухайн хүний зөвшөөрлөөр, эсвэл үнэхээр тухайн тэр төрийн болоод хувийн хэвшлийн байгууллага хуульд заасан чиг үүргээ хэрэгжүүлэх хүрээнд байна уу. Жишээ нь банк бол мэдээж тодорхой мэдээллүүдийг харилцагч үүсгэхийн тулд бол хуульд заасны дагуу харилцагчаа таньж болох үүднээс цуглуулж байгаа. Ийм хүрээндээ авч байна уу гэдэг асуудал дээр энэ хяналтаа тавина. 
Нөгөөтээгүүр би түрүүн хэлсэн. Энэ мэдээллийг бас авахыг тас хориглоод байж болохгүй, өгч болно, өгсөн мэдээллийг яг зорилгын дагуу ашиглаж байна уу? Хуульд заасан үндэслэлийн дагуу ашиглаж байна уу гэж байгаа. Үүнээс мэдээлэл алдагдсан тохиолдолд ямар хариуцлага хүлээлгэх вэ, хэнд гомдол гаргах вэ гэдэг процедурыг нь энэ хуулиудаар тодорхой болгож өгч байгаа. Өмнөх 1995 оны хувь хүний нууцын тухай хуулиар эдгээр асуудал байдаггүй. Эргээд яг хувь хүний нууцын мэдээлэл алдагдсан тохиолдолд шүүхээр явсан хэрэг маргаан маш цөөхөн байдаг. Ерөнхийдөө энэ эргээд шүүх, хууль сахиулах байгууллагын түвшинд ч гэсэн яг хүний хувийн мэдээлэл гэдгийг яг хэрхэн яаж тодорхойлох вэ гэдэг асуудал ч гэсэн нэлээн хүндрэлтэй, бэрхшээлтэй, маргаантай ийм асуудал байгаа. Тэгэхээр цаашдаа энэ хувийн мэдээллийг хүний зөвшөөрлөөр тухайн байгууллага дамжуулж бас үүний хэрэглээг бас авах ёстой. Жишээ нь тухайн нэг хүн эрүүл мэндийн шинжилгээ хийлгээд тухайн мэдээллийг нь нөгөө эмнэлэг рүү шилжүүлэх асуудлыг зөвшөөрлөөр нь шилжүүлчих болно. Тэгэхээр давхар давхар шинжилгээ өгөөд байхгүй, тухайн иргэндээ, бас эдийн засаг, цаг хугацааны хувьд ч гэсэн хэмнэлт үүсгэх энэ бололцоо бол бүрдэнэ ээ гэж харж байгаа. Тэгэхээр эргээд үүнийг л одоо зохистой түвшинд менежмент хийж зохицуулах, эргээд энэ дээрээсээ цаг хугацаа, зардал мөнгө хэмнэдэг эргээд хүний халдашгүй хувийн мэдээлэл, тэр орон зайг бас хамгаалсан ийм л одоо үзэл санаагаар энэ хуулийн төслийг харж байгаа. 
С.Бямбацогт: Хариулт хангалттай юу. Тодруулъя. Сэргэлэн гишүүн тодруулъя.

Ц.Сэргэлэн: Ерөнхийдөө бол ойлгож байна аа. Гэхдээ би нэг л зарчим яриад байгаа юм аа. Энэ төрийн байгууллагууд хувь хүний бүхий л нууц мэдээллүүдийг агуулсан олон төрийн байгууллагууд байж байгаа шүү дээ. Улсын бүртгэлийн газар, хил хамгаалах байгууллага, Гадаадын иргэн харьяатын байгууллага гээд, би мэддэгээсээ хэлье. Гэх мэтчилэн энэ олон байгууллагууд хэрвээ хувь хүний нууцтай холбоотой мэдээллийг бусдад дамжуулах зайлшгүй шаардлага гардаг юм бол зөвхөн хууль хяналтын байгууллагын хүсэлтээр байхаар тэр дундаа би хэлээд байна. Шүүх, прокурорын зөвшөөрлөөр үүнийг дамжуулдаг байхгүй бол эцэст нь энэ томоохон асуудалд хүрнэ ээ. Үүнийг энэ хуулиараа зохицуулж өгөх нь зүйтэй гэсэн би саналыг хэлээд байгаа юм шүү. Үүнийг бас анхаарч үзээрэй гэж ажлын хэсгийн гишүүддээ зөвлөж байна аа. Баярлалаа.

С.Бямбацогт: Нямбаатар сайд хариулъя. 
Х.Нямбаатар: Баярлалаа. Би Сэргэлэн гишүүний асуултад маш товчхон хариулъя. Бид нарын энэ Хувь хүний мэдээлэл хамгаалах тухай хууль, Нийтийн мэдээллийн тухай хууль, Кибер аюулгүй байдлын хууль, Цахим гарын үсгийн хуулийн эцсийн зорилго бол яг Сэргэлэн гишүүний хэлж байгаа тэр том үр дүнд хүрэх гээд байгаа юм. Өөрөөр хэлбэл төрд агуулагдаж байгаа хувь хүний мэдээлэл рүү халдаж орж байгаа тохиолдол болгонд тухайн хүнд гар утсанд нь мессеж notpacation ирдэг, ийм л зохицуулалтыг энэ 4 хуулиар хийж өгч байгаа. Өөрөөр хэлбэл хувь хүний мэдээлэлд зөвхөн хуульд заасан тэр хэмжээ хязгаарын хүрээнд халдана уу гэхээс биш эс үгүй бол улс төрийн зорилгоор юм уу, эс үгүй бол янз бүрийн субъектив зорилгоор, тэр хүний мэдээлэл рүү хэн нэг албан тушаалтан халдаж, орж байгаа тохиолдол болгонд дансыг нь үзэж байгаа тохиолдол болгонд тэр хүнд л хариу мессеж ирдэг. Түүнийгээ дагуулаад гомдол гаргаж эрхээ хамгаалуулдаг энэ механизмыг технологийн дэвшилтэй уялдуулж бий болгохоор зорьж байгаа гэдгийг хэлье.
С.Бямбацогт: Баярлалаа. Одоо Энхбаяр гишүүн асуултаа асууя. 
Б.Энхбаяр: Монгол Улсын Үндсэн хуулийн Арван зургадугаар зүйлийн хүний үндсэн эрх, эрх чөлөөний хэсгийн 13-т Монгол Улсын иргэн халдашгүй, чөлөөтэй байх эрхтэй. Хуульд заасан үндэслэл, журмаас гадуур дур мэдэн хэнийг ч нэгжих, баривчлах, хорих, мөрдөн мөшгөх, эрх чөлөөг нь хязгаарлахыг хориглоно. Иргэний хувийн ба гэр бүл, захидал харилцааны нууц, орон байрны халдашгүй байдлыг хуулиар хамгаална аа гэсэн Үндсэн хуулийн заалт байгаа юм. Энэ үндсэн эрх бол бидний одоо хэлэлцэж байгаа хүний хувийн мэдээлэл, хамааруулах тухай хуулийн төслийн гол суурь юм аа. Өөрөөр хэлбэл яг энэ Үндсэн хуулийн үзэл санааны хүрээнд хуулийн төсөл маань батлагдах учиртай гэдгийг эхлээд хэлье. Ингээд 2 асуулт байна. 
Эхлээд энэ ажлын хэсэгт бас Тагнуулын байгууллагын төлөөлөл байна гэсэн. Энэ төлөөлөл болон Хууль зүйн сайдаас энэ Улсын Их Хурлын гишүүний халдашгүй байдалд халдаж, утсан харилцааг нь прокурорын зөвшөөрөлгүйгээр хянасан, бичсэн тухай мэдээлэл, та бүхэнд бүртгэгдсэн зүйл байна уу? гэдэг нэг асуулт байна. 
2 дугаарт нь, энэ ковид цар тахалтай холбоотойгоор Засгийн газраас энэ иргэдийн хөдөлгөөний мэдээллийг хянаж, бүртгэж байгаа аппликейшн буюу цахим программ хангамжийг нэвтрүүлсэн. Ингээд цар тахлын сэжигтэй тохиолдолтой хавьтсан байна аа гээд 1 метрийн 1 дотор уулзалдаад өнгөрөхөд утсан харилцаагаар нь дамжуулаад тухайн 1 иргэдэд мэдээлэл өгөөд байгаа. Энэ бол хэрэг дээрээ иргэдийн хаана явж байгааг … /минут дуусав/

С.Бямбацогт: Энхбаяр гишүүн тодруулъя.

Б.Энхбаяр: Энэ аппликейшн бол иргэдийн хаана явж байгааг өөрөөс нь зөвшөөрөл авахгүйгээр хянаж байгаа ийм ер нь бол тагнуулын программ. Одоо бол яах вэ, ковид цар тахал гээд иргэд бол сайн ингээд бүртгүүлээд аппликэйшн суулгаад байх шиг байгаа юм. Энэ мэдээлэл хаана одоо хадгалагдаж бүртгэгдэж байна аа. Монгол улсын иргэд хаана хэнтэй уулзаж байна, ямар хүмүүс хоорондоо харьцаж байна, ойртож байна гэдгийг өөрийнх нь зөвшөөрөлгүйгээр шууд хянах боломжтой ийм программ байгаа. 
И-баримт.мн гэж мэдээж энэ НӨАТ-ын том Монгол Улсын хамгийн өндөр хандалттай, ийм программ байгаа, хаяг байгаа. Үүгээр бол иргэд хаана юу худалдаж авч байгаа вэ, ямар үйлчилгээ худалдаж авч байгаа вэ гэдгийг бүрэн хянаж байгаа. Энэ мэдээллийн аюулгүй байдал хэр баталгаатай байгаа вэ? Миний сураг сонссоноор зарим хакердаад … /минут дуусав/

С.Бямбацогт: Нямбаатар сайд хариулъя. Дараа нь Тагнуулын ерөнхий газар.

Х.Нямбаатар: Би тэр эхний асуултад хариулт өгөх боломжгүй. Хууль зүй, дотоод хэргийн яам мөрдөн шалгах ажиллагаа, гүйцэтгэх ажлыг гардан зохион байгуулахгүй. Зөвхөн хууль зүйн бодлогын хувьд одоо тэдгээр байгууллагуудад дэмжлэг үзүүлж ажилладаг байгууллага байгаа. Би ийм зүйл сонсоогүй байгаа. 
2 дахь асуултаас хариулж эхэлье. 2020 онд Улсын Их Хурлын гишүүн асан Жадамбаагийн Энхбаяр гишүүн бид хоёр хамтраад энэ ковид 19-ийн цар тахлын тэр тархалтыг бууруулах, эдийн засагт үзүүлэх сөрөг нөлөөллийг бууруулах, энэ Ковидын тухай хуулийг санаачилж батлуулсан. Энэ хуулиар бүх нийтийн бэлэн байдлын зэрэг, өндөржүүлсэн бэлэн байдлын зэрэгт шилжсэн үед Улсын онцгой комисс, түүний салбар комиссуудаас ямархуу байдлаар хөл хорио тогтоох, эрхийн хязгаарлалтууд хийх энэ зохицуулалтуудыг хийж өгсөн. Сүүлийн үед дэлхийн бараг бүх улс оронд ковидын үед ийм аппликэйшнүүдийг ашиглаж иргэдийн хөдөлгөөнийг тандах, хавьтлыг тандах ийм аппликэйшнуудыг ашиглаж байгаа. Энэ нь бол нэг талдаа Энхбаяр гишүүний хэлж байгаатай адилхан нөгөө талаар урвуугаар ашиглах юм бол хүнийг мөрдөн мөшгөх энэ бүх боломжуудыг гаргаж ирж байгаа л зүйл. Гэхдээ дэлхийн бусад улс орнууд өнөөдөр бараг бүгдээрээ ковидын үед яг энэ аппликэйшнуудыг ашиглах замаар иргэддээ сэрэмжлүүлэг өгдөг. Ийм зорилгоор энэ аппликэйшнуудыг ашиглаад явж байгаа. Энэ талын зохицуулалт өнөөдөр бас манай хууль тогтоомжид төдийлөн нарийн зохицуулагдаагүй байгаа. Ялангуяа Гамшгийн тухай хуульд энэ асуудлыг бас зохицуулах замаар үүнийг эрх зүйн зохицуулалттай болгох шаардлага байна аа гэж би харж байгаа. 
Нөгөө асуудлыг энэ тагнуулын байгууллагыг төлөөлж байгаа ажилтан хариулах байх аа. 
С.Бямбацогт: Ганзориг хариулъя. Цахимаар. Тагнуулын ерөнхий газар.

Д.Ганзориг: Сайн байна уу, эрхэм гишүүний асуултад хариулъя аа. Тэгэхээр гүйцэтгэх ажилтай холбоотой асуудлыг бол манай байгууллагын удирдлага Тусгай хяналтын дэд хорооноос өгсөн чиглэлийн дагуу танилцуулж байгаа. Гэмт хэрэгтэй холбоотой асуудлыг бол прокурорын байгууллагын зөвшөөрлөөр мөн танилцуулдаг байгаа. Тэгэхээр энэ дээр яг үүнтэй холбоотой асуудлыг шууд хэлэх эрх бүхий албан тушаалтан бий биш ээ гэдгийг танд танилцуулъя аа. 
С.Бямбацогт: Одоо цахимаар Сандаг-Очир гишүүн асуулт асууя.
Ц.Сандаг-Очир: Баярлалаа. Хувь хүний мэдээллийн нууцын тухай хуулийн асуудал дээр энэ хамгийн их одоо төрийн байгууллагууд, хувь хүний мэдээллийг авдаг юм байна. Нөгөө талаар бас хувийн байгууллагууд авч байгаа шүү дээ. Хамгийн их 7 булчирхайг нь тооцож авч байгаа газрууд бол энэ банкнууд байна. Үүрэн одоо телефон операторууд байна. Одоо дугаар нээе гэхэд л үйлчилгээ авъя гэхэд л одоо бүх талын мэдээллээ өгч байгаа. Тэр тусмаа банкнууд бол одоо хувь хүний бүх талын мэдээллүүдийг авч байгаа. Энэ тал дээр энэ хуульд ер нь яаж тусгаж байгаа юм. Хэрвээ энэ ажил хариуцсан улсуудаас хувь хүний мэдээлэл, нууц алдвал хариуцлага хүлээсэн юм байдаг юм уу? Өнгөрсөн хугацаанд ер нь энэ хувь хүний нууцтай холбоотой асуудлаар улс төрийн хүрээнд ч, бусад салбарт ч гэсэн ер нь хариуцлага хүлээсэн хүн байна уу. Эрүүгийн хуулиар юм уу, Зөрчлийн хуулиар юм уу, Захиргааны ерөнхий хуулиар юм уу хариуцлага хүлээсэн тохиолдол байдаг юм уу. 

Ингээд бүх шатны сонгууль болдог. Нэр дэвшигч нарыг цахим орчинд хэлэх, хэлэхгүй үгээр доромжилдог, хувь хүний нууцад ханддаг, нэр хүндэд халддаг, алдар хүндэд халддаг асуудлууд байдаг. Тэгээд сонгуулийнхаа хуулиар ингээд нэг олигтой ингээд юм байдаггүй, нэг торгосон болоод өнгөрдөг. Тэгээд энэ хуулиар энэ харилцаануудыг ер нь яаж зохицуулж, яаж сайжруулж байгаа вэ? Энэ ажил хариуцсан улсууд хувь хүний яриаг хүртэл чагнах, мессежийг унших хүртэл үйлчилгээнүүд байдаг гэж ярьдаг шүү дээ. Тэгэхээр энэ тал дээр энэ оператуудын аюулгүй байдал, нууц хадгалалт хамгаалалт дээр одоо ер нь яаж зохицуулалт хийсэн юм бэ гэдгийг тодруулж асууя аа. 
С.Бямбацогт: Сайнзориг дарга хариулъя. 2 дугаар микрофон.

П.Сайнзориг: Сандаг-Очир гишүүний асуултад хариулъя. Хуулийн төслийн, таны эхний асуулт буюу яг ямар горимоор, ямар зарчмаар энэ мэдээллийг цуглуулах юм бэ гэдэг асуудал байна. Өнөөдөр бол бид хэд өдөр тутам магадгүй өнөөдөр ажилд ороход хүртэл яг ажил олгогчдоо хувийн мэдээллээ өгдөг. Энэ хэрхэн яаж хамгаалагдаж байгаа юм бэ гэдэг асуудлыг бид мэддэггүй. Зарим талаараа. Магадгүй өнөөдөр банк, худалдааны төвүүдээр ордог, танд урамшуулал бонус өгөх гэж байна аа, мэдээллээ өгнө үү гэдэг. Энэ нь эргээд цуглуулагдаад, ямар хамгаалалттай байгаа юм бэ гэдгийг бид мэддэггүй. Хэнд дамжуулагдаж байгааг бид бас мэдэхгүй байна. Тэгэхээр өнөөдөр энэ үйл ажиллагаануудыг зохицуулах, цаашдаа хүний эрх зөрчигдөхөөс урьдчилан сэргийлэх, халдашгүй чөлөөтэй байх, магадгүй энэ хувийн мэдээлэл алдагдсанаар хүн эдийн засаг, санхүү, сэтгэл санааны хохирол хүлээх бүрэн бололцоотой. Нийгмийн статусаа алдаж болно. Ийм олон хор үр дагавартай байдаг учраас үүнийг зохицуулж өгье өө гэдэг зорилгоор энэ хууль боловсруулагдаж байгаа. 
Мэдээж мэдээллийн эзний зөвшөөрлийг авч мэдээллийг цуглуулах ёстой. Мэдээллийг цуглуулахдаа ямар зорилгоор, ямар үндэслэлээр авах гэж байгаа юм.  Мэдээлэл хариуцагчийн нэр. Хуулийн этгээд бол оноосон нэр нь хэн юм. Ерөнхийдөө боловсруулах мэдээллийн жагсаалт, мэдээллийг боловсруулаад тухайн байгууллага хэчнээн хугацаанд хадгалах гэж байгаа юм. Мэдээллийг ил болгох эсэхээ 2 тал бас тохирох ёстой. Мэдээллийг бусдад дамжуулах уу, үгүй юу гэдгээ тохиролцох ёстой. Мэдээлэл өгсөн хүн хэзээ, ямар байдлаар мэдээллийн зөвшөөрлөө цуцалж болох юм бэ гэдэг зүйлийг харилцан тохиролцож байж энэ мэдээллээ бас өгдөг болъё оо гэж байгаа юм. Мэдээж бид хэд энэ олон нийгмийн харилцаанд орсон мэдээллээ зайлшгүй өгнө. Үүнийгээ бас бусдад дамжуулж энэ мэдээллээ хэрэглээнд оруулах нь бас нэг талдаа бид нарт ч гэсэн шаардлага болоод байгаа. 
Энэ утасны оператор, банкны асуудал дээр бол мэдээж аюулгүй байдал энэ тэрээ бас хангаж ажиллах ёстой. Дээрээс нь энэ хувийн хэвшил гэлтгүй төрийн байгууллагууд, энэ мэдээллийг цуглуулж байгаа этгээдүүд энэ аюулгүй байдал талдаа ямар … /минут дуусав/

С.Бямбацогт: Одоо Алтанхуяг гишүүн асуулт асууя. 
Н.Алтанхуяг: Энэ хуулийн төслийг дэмжинэ ээ. Орж ирээд хэдүүлээ ярья. Надад тэгэхдээ ийм хэд хэдэн эргэлзээтэй асуудлууд байна шүү. Энэ хууль дотор ингээд биччихээд байна л даа. Нямбаатар сайд аа, мэдээлэл цуглуулах, боловсруулах, ашиглах энэ үгнүүд надад таалагдахгүй байна л даа. Та нар хэдүүлээ яах вэ, ажлын хэсэг дээр ажиллаад явахаар яах вэ. Энэ юу гэсэн хууль надад сонсогдож байна вэ гэхээр хувь хүний нууцыг хамгаалах биш. Харин мэдээлэл олж цуглуулж авна, боловсруулна ашиглана гээд байх юм. Би банкан дээр очоод мэдээлэл өгөхөд тэр цуглуулаад, боловсруулаад, ашиглаад байх юм байхгүй шүү дээ. Тэгэхээр энэ нэр томьёоноос эхлээд л энэ надад эсрэг нь сонсогдоод байна шүү. Би тэнд жаахан санаа зовж байна. Би бас ажлын хэсэгт нь орж ажиллана аа. Тэгээд дэмжиж байгаа юм. Ингэмээр байгаа юм. 
Энэ хоёр төрлийн мэдээлэл байна шүү дээ. Биометрик ба эмзэг мэдээлэл гээд байна. Миний бодлоор болбол бусад газрын хуулиудыг үзье. Ерөөсөө хүний энэ энэ мэдээлэлд бол хэн ч хэзээ ч халдаж болохгүй гэж заамаар байна. Тэр тухай мэдээллийг хэн ч цуглуулж болохгүй. Ялангуяа одоо энэ би сонссон. Одоо сургийн л юм хэлчихье. Тэгэхдээ анхаарна биз. Энэ хүний эрүүл мэндийн мэдээлэл гэж байгаа юм. Хэзээ ямар эмнэлэгт үзүүлсэн, ямар юм нь ямар шинжилгээгээр юу гарсан юм. Нууц шүү дээ. Тэгээд энэ дан нь бол нэг газар байгаа юм байна лээ. Хувийн компаниуд дээр байгаа юм байна лээ. Эд нар үүнийг буруугаар ашиглахгүй гэх газар байхгүй. 
Биометрикийн мэдээлэл гэдэг юм уу эмзэг мэдээллийг зохицуулж байгаад л би нэг тодорхой тооны мэдээлэлд огт гар хүрэхгүй шүү гээд хэлмээр байна. Одоо бид нар их гоё юм бодож хууль гаргадаг. Амьдрал дээрээ болбол жинхэнэ дампууруулдаг. И-баримт гэдэг юм болбол маш их чухал ач холбогдолтой болсон. Төсвийн орлогоо нэмэгдүүлсэн, иргэдэд бас, ер нь бизнест ч нэмэртэй болсон. Гэтэл энэ И-баримттай холбоотой бүх мэдээллийн бааз болбол уг нь нууц. Бид нар тэгж гаргасан. Гэтэл татварын дарга нь … /минут дуусав/

С.Бямбацогт: Алтанхуяг гишүүн нэмэлт, асуултаа гүйцээе, минут сунгая.
Н.Алтанхуяг: Татварын дарга нь энэ мэдээллийг гаргачихсан байгаа юм. Албан бичиг нь байж байгаа юм. Ингэж болохгүй шүү дээ. Энэ бол өрсөлдөгч компаниудын хувьд асар үнэ цэнтэй мэдээлэл. Монголд ямар хэмжээний юм, ямар үнэ өртгөөр орж ирж байна, хаана яаж борлож байна. Асар том мэдээллийг болбол ингээд л ил болгоод л хийчхэж байгаа юм. Тэгээд л ажлаа хийгээд л давхиж явдаг. Тэгэхээр энэ дээр хэдүүлээ хамтраад ажиллаад юм хийе ээ. Энэ хууль бусаар одоо энэ хүний хориглосон мэдээллийг олж авсан нөхдүүдийг яах юм. Хатуу хориглоно, ял өндөр өгнө. Ер нь хууль бусаар олж авсан мэдээллийг болбол бид нар шүүх дээр л нотлох баримт биш гэж үзээд хууль бусаар мэдээлэл олж аваад, түүнийг олон нийтэд тараасан байвал тэр ял шийтгэлийг нь оноож олон нийтэд харуулмаар байна. Одоо бол би бараг дээрээсээ эхлээд энэ дээр буруу үлгэр жишээ үзүүлж байна гэж харж байгаа шүү. Одоо хэрүүл хийгээд яах вэ. Ер нь наадах цаадахаа бодоцгоогоорой. Энэ нэг жаахан тийм ардчилсан маягийн ... /минут дуусав/

С.Бямбацогт: Сайнзориг дарга хариулчихъя.
П.Сайнзориг: Алтанхуяг гишүүний саналуудыг бид нар ажлын хэсэг гарсан тохиолдолд бас харгалзаж үзье ээ. 
2 дугаарт яах вэ. Түрүүн бас Сандаг-Очир гишүүний асуултад би бас гүйцэд хариулж чадсангүй. Алтанхуяг гишүүн бас хөндөж байна. Энэ хариуцлагын асуудал. Эргээд энэ зөвшөөрөлгүй авч байгаа этгээдүүдийг яах юм. Хууль бусаар авч байгаа этгээдүүд яах юм. Зөвшөөрөл өгөөгүй байж байхад бусдын мэдээллийг бусдад дамжуулсан бол яах юм гэдэг асуудал байгаа. Тэгэхээр энэ дээр мэдээж эрүү болон зөрчлийн хууль дээр нэлээн хатуухан хариуцлагууд оноож ирж байгаа. Ялангуяа биометрик генетик мэдээллүүдийг цаашид дамжуулсан, эсвэл задалсан байх юм бол эргээд энэ дээр бол эрүүгийн хариуцлага хүлээлгэхээр ингэж орж байгаа. 
Өнөөдөр эрүүгийн хуулиар бол хүний хувийн нууцад халдах, хувийн нууцыг задруулах гэсэн 2 гэмт хэрэг бол байдаг. Жилд үндсэндээ 2019 оны байдлаар 5, 6 орчим бүртгэгддэг. Жилийн дундаж нь ийм байдалтай байгаа. Ер нь энэ 1995 оноос хойш энэ хувь хүний нууцад халдах гэдэг юм уу, энэ хувийн нууцыг задруулсан гэмт хэргүүдийн бүртгэл тийм их байдаггүй. Хүмүүс ер нь энэ чиглэлийн мэдлэг их хомс байдаг юм байна лээ. Яг миний мэдээлэл алдагдчихлаа, задруулчихлаа гэдэг асуудлаа өөрсдөө мэддэггүй. Үүнийгээ хууль сахиулах байгууллагад гомдол гаргаж мэддэггүй учраас бас асуудлууд үүсдэг. Тэгэхдээ эргээд энэ асуудлыг бид нар хууль сахиулах цагдаагийн байгууллага гэхээсээ илүүтэй Хүний эрхийн Үндэсний комиссод гомдлоо гаргаж бас тодорхой хэмжээний урьдчилан шийдвэрлэх ажиллагаа явуулдаг. Үүнээсээ улбаалж эдийн засаг болон бусад хохирлоо барагдуулах бололцоог нь бас бүрдүүлэх чиглэлдээ энэ хуулийн төсөлд бас зохицуулалт орж байгаа гэдэг зүйлийг танд хэлье ээ. Баярлалаа.
С.Бямбацогт: Баярлалаа. Одоо цахимаар Учрал гишүүн асуулт асууя.
Н.Учрал:  1995 оноос хойш энэ хувь хүний нууцын хууль болбол хэрэгжиж ирсэн. Тэгэхээр одоо энэ хуулийг шинэчилж найруулах цаг бол ирсэн гэдэгтэй бол санал нэгдэж хуулийн төслийг бол дэмжиж байгаа. Гэхдээ 1 зүйл байна. 
Саваа бэлдээгүй үед саалиа бэлдэж болохгүй ээ. Нэг ёсондоо тагнуулын байгууллага бас энд бас ирсэн байна. Тэгэхээр мэдээллийн аюулгүй байдлын хуулийг оруулж ирэхгүйгээр хувь хүний нууцыг хамгаална гэж болбол байхгүй шүү. Өнөөдөр дэлхий дахинд мэдээлэлд анализ хийдэг ийм компаниуд бий болоод эдийн засгийн том салбарыг бий болгож байна шүү дээ. Тэгээд үүнийг нь дагаад одоо тэр мэдээллийг хууль бусаар аваад үүнд нь анализ хийгээд бусдад зарж борлуулдаг ийм гэмт хэрэг хүртэл бий болчихлоо. Тэгэхээр мэдээллийн аюулгүй байдлаа хамгаалах чиглэл рүү нь анхаарсан хуулиа зэрэг оруулж ирэхгүй болбол энэ хууль батлагдсанаар маш олон хүн эрсдэлд орох магадлалтай. Жишээ нь энэ хуулийн 10.6 дээр байсан, 14.1 дэх заалтууд бол байсан. 
10.6 дээр болохоор юу гэж байгаа юм бэ гэхээр хэрвээ одоо нөгөө мэдээлэл хариуцаж байгаа тал нь мэдээллийн аюулгүй байдлын шаардлагыг хангасан, мэдээлэл алдагдсанаас үүсэх хариуцлагаас чөлөөлөх үндэслэл болохгүй гээд хэрвээ давагдашгүй үзсэн зүйл тулгараад мэдээллийг халдах юм болбол энэ нь одоо тухайн хүнд нь хариуцлага хүлээлгэнэ гээд байгаа байхгүй юу. Тэгээд мэдээллийн аюулгүй байдлаа бүрэн хангаж чадахгүй байгаа манай улсын нөхцөл байдалд бол маш олон хүн, албан тушаалтнууд бол үүнээс болоод бас ийм буруутай тогтоогдох ийм нөхцөл байдал болбол байгаа юм. Тэгэхээр аюулгүй байдлын хуулийг зэрэг оруулж ирэх шаардлагатай. 
Дээрээс нь мэдээллийг мэдээллийн эзний бичгээр өгсөн зөвшөөрлөөр эсхүл хуульд заасан үндэслэлээр хилийн чанадад дамжуулна гэдэг нэг ийм заалт байгаа. Энэ нь болохоор банк санхүүгийн байгууллагууд бол гадаадын сервер дээр одоо мэдээллүүдээ байршуулчихдаг тохиолдлууд байгаа шүү дээ. Гэтэл тэр банк санхүүгийн байгууллагад эзэмшиж байгаа хэрэглэгч нарынхаа заавал зөвшөөрлийн үндсэн дээр тэр мэдээллийг хилийн чанадад дамжуулна гэхээр жишээ нь гадаадад сервертэй байгаа тохиолдолд бол тэр хэрэглэгч нар чинь бүгдээрээ мэдээлэл … /минут дуусав/

С.Бямбацогт: Асуулт болчихсон уу. Нямбаатар сайд хариулъя.

Х.Нямбаатар: Учрал гишүүний асуултад хариулъя аа. Кибер аюулгүй байдлын тухай хууль Засгийн газрын хуралдаанаар орсон. Одоо Улсын Их Хурлын даргаас цаг өргөн мэдүүлэх тов хүсээд цагаа тохирчих юм бол өргөн мэдүүлнэ. Тэгээд энэ хуулиуд ингээд 4 хууль зэрэгцэж хэлэлцэгдэж явна аа. Энэ 4 хуулийг бие биеэсээ салгах аргагүй нэг нь аюулгүй байдал, нэг нь цахимд орж ирэх нэвтрэлтийн гол баталгаа. Нөгөөдүүл нь хувь хүний нууцыг хамгаалах, нөгөөдөх нь нийтийн мэдээлэл гээд. Энэ 4 хууль өөр хоорондоо уялдаатай гэдгийг хэлье. 
2 дугаарт тэр Учрал гишүүний хөндөж байгаа, гадаадад серверт байршуулж байгаа мэдээллийн аюулгүй байдалтай холбоотой асуудлыг энэ ерөөсөө дэлхий нийтээрээ л нэг ийм стандартыг бариад явж байгаа. Энэ бол серверийн аюулгүй байдлаа хаана хамгаалуулах вэ гэдгээ тэр мэдээлэл дата баазыг эзэмшиж байгаа нөхдүүдийн л одоо шийдвэрлэх өөрсдийнх нь асуудал байгаа. Манай улсын хувьд бол яах вэ, одоо энэ кибр аюулгүй байдлын хуулийн үзэл баримтлал дээр нэг зарчмын бас нэг эцэслэн шийдээгүй 2 асуудал байгаа юм. Энэ кибер аюулгүй байдлынхаа одоо үндсэн манаачаар нь ямар байгууллага байх вэ гэдэг бас нэг тийм хоёр талын зөрчилдөөнтэй асуудал орж ирж байгаа юм. Үүнийг бас Их Хурал дээр эцэслэж шийдэх нь зөв байх гэж ойлгож байгаа. Кибер аюулгүй байдлын хууль өөрөө энэ 4 хуулийнхаа аюулгүй байдлыг хангахаас гадна бусад дата мэдээллүүдийн аюулгүй байдал, гаднын халдлага довтолгооноос урьдчилан сэргийлэх бүх зохицуулалтыг давхар бас тусгасан. Ийм зохицуулалттай хууль болж орж ирж байгаа гэдгийг хэлье. 
Сайнзориг нэмээд хариулъя.

С.Бямбацогт: 2 дугаар микрофон нэмж хариулъя. 
П.Сайнзориг: Учрал гишүүний асуултад хариулъя. Тэр нийтийн мэдээллийн хууль дээр дурдагдсан зарим асуудлыг бас ярьж байна. Ерөнхийдөө үндсэн систем буюу энэ бол Монгол улсын нутаг дэвсгэр дээрээ байх юм. Дэмжих болон бусад системүүд, угаасаа энэ технологийн шийдлээсээ хаана ч байж болохоор ийм зүйл байж байгаа. 
Хувь хүний мэдээллийг хилийн чанадад өгч болох уу гэдэг асуудал байгаа юм. Эсвэл өөрийнх нь зөвшөөрлөөр юм уу, олон улсын гэрээ контрактад заасны дагуу. Өнөөдөр яах вэ, Зүгээр нэг жишээ дурдахад, магадгүй хувь хүн тодорхой нэг гадаад улсад эмчилгээ хийлгэх эсвэл боловсролын байгууллагад элсэн суралцахтай холбоотой мэдээллийг энэ дээр шилжүүлчих асуудал бас байгаа. Ялангуяа эндэх эмнэлгийнхээ шинжилгээний хариуг нөгөө Солонгос ч гэдэг юм уу, аль нэг улсад эмчилгээ хийлгэж байхдаа тэр эмнэлэг рүү шилжүүлдэг. Тэгэхээр үүнийг өөрийнх нь зөвшөөрлөөр хувь хүний мэдээллийг шилжүүлж байна аа гэж үзэж байгаа. 
2 дугаарт, магадгүй олон улсын байгууллага, олон улсын гэрээгээр хүлээсэн үүргийн дагуу зарим мэдээллийг шилжүүлж болно. Өөрөөр хэлэх юм бол интерпол ч байдаг юм уу. Эргээд энэ зарим статистик мэдээллүүдийг бас энэ НҮБ-ын төрөлжсөн байгууллагуудад бид хэд гаргаж өгдөг. Энэ хүрээндээ тодорхой мэдээллүүдийг бас олон улсын гэрээ конвенц заасны дагуу бас хүргүүлдэг. Энэ зохицуулалт бас орсон байгаа. Энэ агуулгаар.

С.Бямбацогт: Хариулт хангалттай юу Учрал гишүүн ээ. Хангалттай юм шиг байна. Одоо Сүхбаатар гишүүн асуултаа асууя. Гар өргөж байна уу. Тодруулъя.
Учрал гишүүн нэмэлт юмнууд тодруулъя.
Н.Учрал: Улсын бүртгэлийн хуулийг өмнө нь батлахад кодлогдсон хараат бус технологиор суурилж бүртгэнэ ээ гээд х нөгөө блокчэйн технологийг Монголоор орчуулаад ингээд тэр нэг заалт оруулсан. Тэгээд сүүлд энэ ёсчлохдоо энэ заалтыг аваад хаячихсан юм уу, яачихсан юм. Тэгэхээр ер нь энэ кодлогдсон технологид ч гэдэг юм уу, энэ засаж залруулахгүй байх үүднээс нь нэлээн анхаарах хэрэгтэй байна аа. Дээрээс нь энэ төрийн байгууллагуудад хэлэхэд цахим шилжилт хийх нэрийдлээр мэдээлэл технологийн олон төв байгуулж, хүн хүчийг улам зузаатгаж, хүнд суртлыг улам нэмэгдүүлж, хүний нөөцөө нэмэгдүүлж, цалин хөлс нэмж байснаас чинь болоод хувь хүний маш олон мэдээллүүдийг тал талд цуглуулдаг. Энэ байдал чинь бол хэрээс хэтэрлээ. Үүнээс болж маш их мэдээлэл алдагдаж байна аа. Үүнийг хуулиар зохицуулах бас шаардлагатай шүү. Тэгээд үүнийг ажлын хэсэг дээр заавал одоо ярилцах шаардлагатай байна аа. 
С.Бямбацогт: Ган-Эрдэнэ 6 дугаар микрофон хариулъя.

Д.Ган-Эрдэнэ: Учрал гишүүний асуултад хариулъя аа. Төрийн байгууллага хоорондоо мэдээлэл солилцохдоо, ер нь бол энэ мэдээлэл цуглуулах, боловсруулах, ашиглахтай холбоотой асуудлыг цуглуулсан мэдээллийг бусдад дамжуулахдаа заавал эзнээс нь зөвшөөрөл авахтай холбоотой асуудлыг энэ дээр оруулсан байгаа. 
18 дугаар зүйл дээр бол энэ цуглуулахтай холбоотой асуудлыг нэлээн дэлгэрэнгүй, өөр олон зүйл заалтаар оруулж өгсөн байгаа. 
Мөн Архивын тухай хууль 12 сард батлагдсан. Үүгээр бол төрийн байгууллага хоорондоо үйл ажиллагаа явуулахдаа мөн хувь хүний, байгууллагын нууцтай холбоотой асуудлыг хэрхэн яаж дамжуулах вэ гэдэг асуудал. 

Цахимаар албан хэрэг хөтлөлттэй холбоотой асуудал дээр хувь хүний нууцтай холбоотой мэдээллийг хүний мэдээлэл, байгууллагын нууцтай холбоотой асуудлыг хэрхэн яаж цахимаар дамжуулах вэ гэдэг тэр эрх зүйн боломжийг нь бол Архивын хуулиар бол нээж өгсөн байгаа. 
Түрүүн тэр өмнөх Учрал гишүүний асуусан тэр гадаадад байгаа мэдээллийн сантай холбоотой асуудалд эргэж хэлэхэд Нийтийн мэдээллийн тухай хууль дээр бол суурь, төрөлжсөн бүртгэл мэдээллийн сан гэж 2 байдлаар хүргэж өгсөн. 
С.Бямбацогт: Сүхбаатар гишүүн асуулт асууя.

Ж.Сүхбаатар: Би 1 асуулт л асууя гэж бодож байгаа юм. Энэ хуулийн хувьд бол үнэхээр цаг үеэ олсон байгаа. Сая бид нар Хүний эрхийн Үндэсний комиссын хүний эрх, эрх чөлөөний төлөв байдлын 19, 20 дугаар илтгэлийг ингээд хэлэлцээд явж байгаа. Улсын Их Хуралд танилцуулах байх гэж бодож байна. Байнгын хороо бол танилцчихсан. Тэгээд түүн дээр бол байсан юм. Хувь хүний нууцын тухай асуудал дээр болбол их ерөнхий заагдсан байна аа гээд энэ хүний эрхийн комиссоос орж л дээ. Тэгэхээр энэ илтгэлийнхээ амийг одоо хэр тусгасан бол оо? Ямар ч байсан Хүний эрхийн Үндэсний комиссын гишүүн тодорхой чиг үүрэг эд нар хариуцна гээд бас эзэнтэй. Өмнөх хуулиа бодвол бас жоохон нарийвчилсан юм бол байна. Энэ талаас нь болбол бас энэ Хүний эрхийн Үндэсний комиссын илтгэлтэй нь холбож өг гэж, бас яаж энэ асуудлуудаа авч үзэж байна гэдэг асуудлыг асууя.
2 дугаарт, нэг анхаарал татаж байгаа юм байгаа. Одоо үүнийг Байнгын хорооны хуралдааныг үзэж байгаа хүн болгон нэг л юм байгаа юм. Энэ Монголд нэг утсаар нэг чөлөөтэй ярьж болж байна уу, үгүй юу гэж жирийн иргэн хүртэл чагнаж байгаад л гэдэг. Хүний хувийн амьдрал гэдэг бол хүний оршихуйн хүний эрхийн хамгийн чухал орон зай. Тэр хүний одоо банкаар хийсэн гүйлгээг нь нэг цахим дээр хэн нэгэн нөхөр авчраад л тавьчихдаг. Хоорондоо харилцсан фэйсбүүк мессенжер дээр бичсэн юмыг нь ингээд тавьчихдаг. Скрин шотуудыг нь гаргаад тавьчихдаг. Тэгээд эрүүгийн хууль дээр болохоор мундаг том ялтай л гээд байгаа юм. Жишээлбэл хувь хүний нууцыг задруулах дээр албан тушаалтан биш хүн задруулсан бол 450 000-5400 000 төгрөгөөр торгоно. Тэгээд нэг хэдэн цаг нийтэд тустай ажил хийлгээд, эсхүл 1 сараас 1 жил хүртэл зорчих эрхийг нь хязгаарлах ял шийтгэл гэчихсэн. Задруулбал албан тушаалтан бус хүн байвал хорих ял байхгүй. Тэгээд хүний хувийн амьдралд халдаж, хүний хувийн амьдрал бусниулж байгаа этгээд шүү дээ тэр чинь. Амь насанд нь халдсанаас дутахгүй. Тэгээд үүгээр ингээд аваад үзэх юм бол эрүүгийнх нь өмнө ч гэсэн эргэлзээтэй. 
С.Бямбацогт: Сүхбаатар гишүүн тодруулъя.

Ж.Сүхбаатар: Хүмүүс бол мэдээж хандахгүй байгаад байгаа нь тэгнэ шүү дээ. Сайнзориг оо. Хэдхэн хүн л ханддаг юм байна шүү дээ. Нэг хэдхэн шиг. Үгүй ээ, тэр чинь угаасаа хариуцлага хүлээхгүй юм чинь. Олигтой ч ял байхгүй. Тэгээд тэр нь ч тодорхойгүй. Тэгээд энэ хууль зүйн салбар бол Хууль зүйн сайд үүнийг анхаарах хэрэгтэй. Хэний үед одоо нэг утсаар чөлөөтэй ярьж болдог болох болов оо. Утсаараа ярьж болохгүй шүү дээ, хүмүүс чинь. Гүйцэтгэх ажил хий, энэ одоо гүйцэтгэх ажлын хуультай холбогдож байгаа шүү дээ. Энэ хувь хүний нууц хамгаална гээд элэнцийг нь хамгаалах вэ дээ. Бид нар чинь. Хүн утсаараа ч ярьж чадахгүй, хувиараа хоорондоо ярьж байгаа утсаа олигтой ярьж чадахгүй ийм орчинд байгаад байгаа байхгүй юу даа. Тэгээд энэ орчныг устгаж үгүй хийх хэрэгтэй байна шүү дээ. Үүнийг зөрчиж байгаа этгээдүүд ял авмаар байна шүү дээ. Өөрсдөө амьдралгүй болмоор байна шүү дээ. Тэгээд үүнийг л хийх ёстой байхгүй юу. 
Тэгээд л хүний одоо захидал харилцааны нууцыг ингээд л задлаад л, сүүлдээ банкны хуулгыг нь ч гэсэн ингээд л гаргаж тавиад л. Энд бол хатуу ял цээрлэл хүлээдэггүй болбол бид … /минут дуусав/

С.Бямбацогт: Нямбаатар сайд хариулъя.

Х.Нямбаатар: Сүхбаатар гишүүний асуултад хариулъя. Ер нь бол юу шүү дээ. Бидний яриад байгаа бүх зүйл нэг өнцөг дээр л цугларч байгаа. Энэ бол хүний өөрийн тэр хувийн орон зай гэж нэг юм зайлшгүй байх ёстой. Өнгөрсөн жилүүдэд тагнуулын дарга асан хүн Улсын Их Хурлын гишүүн, тухайн үеийн Хэрэг эрхлэх газрын дарга, одоогийн Ерөнхий сайд болон намайг бас тагнаж чагнасан асуудал яригдаад тэр хэрэг тэр хуулийн байгууллага дээр аль шатанд байгаа нь мэдэгдэхгүй дүлийрчихсэн. Яагаад гэвэл Хууль зүй, дотоод хэргийн сайд аливаа байгууллагын мөрдөн шалгах ажиллагаа, гүйцэтгэх ажилд хөндлөнгөөс оролцох ямар ч тийм зохицуулалтгүй л байгаа. Тэгэхээр цаашид энэ гүйцэтгэх ажил явуулдаг, энэ чиг үүрэгтэй байгууллагууд энэ гүйцэтгэх ажлын хууль тогтоомжийг хэмжээ хязгаарыг хэтрүүлэх эсхүл хууль бусаар энэ гүйцэтгэх ажиллагаа явуулж байгаа тохиолдолд оногдуулдаг ял шийтгэлийн бодлогоо чангатгая гээд Монгол Улсын Эрүүгийн хуульд оруулж байгаа нэмэлт өөрчлөлт, түүн дээр нэмээд эрүүдэн шүүлттэй холбоотой ялын бодлогыг чангатгах гээд ийм суурь эрүүгийн хуулийн өөрчлөлтийг оруулахаар бид бэлтгээд ажиллаж байгаа. 
Дээр нь нэмээд энэ хувь хүний мэдээлэл хамгаалах тухай хууль дээр энэ зохицуулалтаа маш тодорхой болгож өгье өө. Энэ дээр Сүхбаатар гишүүнийг хамтраад ажиллаач ээ. Энэ ажлын хэсэгт ороод хэдүүлээ энэ хууль тогтоомжуудаар хүний эрхийг хангах тал дээр хамтарч ажиллахад нээлттэй байна аа. 
С.Бямбацогт: Баярлалаа. 
Гишүүд асуулт асууж, хариулт авч дууслаа. Хуулийн төслийн үзэл баримтлалтай холбогдуулж үг хэлэх гишүүд нэрсээ өгнө үү. 
Мөнхбаатар гишүүнээр тасаллаа. Цахимаар Мөнх-Оргил, Дэлгэрсайхан, Учрал гишүүд багаа юм уу. Сүхбаатар гишүүн асуулт асууя. 
Ж.Сүхбаатар: Би энэ сая Нямбаатар сайд надад санал тавьж байна. Тэгээд би энэ ажлын хэсэг, хэд хэдэн ажлын хэсэг ахалж байгаа л даа. Гэхдээ энэ бол миний хувьд болбол одоо нийтийн өмнө хүлээсэн үүрэг учраас, магадгүй бусад гишүүд хэн нь санал гаргах ажлын хэсэг байгуулахад би энэ ажлын хэсгийг ахалмаар байна. Ерөөсөө хүн өөрсдийгөө манай Хууль зүйн сайд бол өөрсдөө өөрийгөө би одоо хохирогч шүү дээ. Би өөрийгөө ч хамгаалж чадахгүй байгаа гэж ярьж байна шүү дээ. Тэгэхээр одоо хамгаалж сурах эрхтэй. Хууль зүйн сайд нь ч өөрийгөө хамгаалж чаддаггүй, Их Хурлын гишүүд нь ч одоо өөрсдийгөө хамгаалж чаддаггүй. Тэгчхээд, иргэдийн эрх, хувийн мэдээлэл, орон зай, амьдралыг нь хамгаална гээд ингээд үлгэрийн юм ярьцгаагаад. Нөгөө үлгэрийн баатрууд шиг юм болчхоод байна шүү дээ. Тэгэхээр энэ удаагийн Улсын Их Хурал энэ хүний хувийн мэдээллийг хамгаалсан шиг хамгаалъя, тодорхой зааж өгье. Тэгээд үүнийг зөрчсөн этгээд нь ял хариуцлага аваад жинхэнээсээ асуудалд өөрөө ордог байя. Утсаар ярьж байгаа хүн, иргэн айж утсаар ярьж амьдардаг биш, тэрийг чагнах гэж байгаа, тэрийг задруулах гэж байгаа этгээд айж амьдардаг, ажилладаг байх ёстой. Айдас хүйдэс бол албан тушаалтан энэ хувийн мэдээллүүдийг ашиглах гэж байгаа этгээдэд байх ёстой байхгүй юу. Энэ хувийн мэдээллээ хамгаалж, энэ орон зай дээрээ амьдрах гэж байгаа этгээд нь өөрөө үргэлж айдас дунд байж болохгүй. Юуны дарангуйлал манай нийгэмд байна уу гээд тэгэхээр энэ улс төрийн утгаар нь яриад байгаа болохоос биш үнэндээ бол дур зоргоороо авирладаг, давуу мэдээлэл эзэмшдэг, түүнийг ашиглаад сурчихсан, гарчихсан цахим орчинд хийгээд төрийн албанд, хувийн хэвшилд ашиглаад сурчихсан, энэ мэдээлэл дээр ажилладаг сүлжээ байна шүү дээ. Гаршсан. Дата төвийн хамгаалалт ч ямар байгаа юм бүү мэд. Бүртгэл дээр ямар байгаа юм бүү мэд. Зарим бүлэглэлүүд ингээд хууль шүүхэд байхаас гадна мэдээллийн сүлжээнүүд дээр хүмүүсээ байршуулчихсан. Тэгээд хүний мэдээллийг өөр жирийн иргэдээр дамжуулж тараасан маягаар цахим орчинд хаяггүй маягаар ингэж цацдаг. Тэгээд ийм этгээдүүдийг таслан зогсоохын тулд бол би энэ дээр бол ажиллана гэж бодож байна. 
Энэ ойрын 3 жилд бол энэ Улсын Их Хурал бол хүний хувийн мэдээллийг хамгаалах тал дээр урьд хожид байгаагүй хэмжээнд дэвшил гарах ёстой. 
Хууль зүйн сайд, Их Хурлын гишүүн нь хувийн мэдээллээ хамгаалж чаддаггүй ийм улс оронд амьдраад яах юм. Ямар Орос, Хятадад амьдарч байгаа биш. 
С.Бямбацогт: Мөнх-Оргил гишүүн саналаа хэлье.
Ц.Мөнх-Оргил: Баярлалаа. Засгийн газраас оруулж ирсэн хуулийн төслийг хэлэлцэхийг дэмжиж байгаа юм аа. Тэгээд бид нар энэ хуулийг шинэчилж янзалж гаргахгүй бол үнэхээр цадигаа алдаад байна л даа. Ер нь бол энэ хувь хүний нууцын тухай хууль Монголд огт хэрэгжээгүй хуулиудын нэг байгаа юм. Ерөөсөө огт хэрэгжээгүй. Тэр нь юутай холбоотой юм гэхээр ер нь манай нийгэмд энэ хувь хүний яг өөрийнх нь бусдад хамаагүй, зөвхөн өөрт нь хамаатай нэг ийм орчин хүрээлэн байх ёстой. Хувь хүний нууц гэж байх ёстой гэдэг энэ соёл байхгүйтэй холбоотой байгаа юм аа. Тэгээд хэдүүлээ энэ соёлыг бий болгож, хууль тогтоомжоороо хамгаалж хадгалахгүй бол энэ техник технологийн хөгжил чинь бол үүнийг шаардаад байна л даа. Бүх юм мэдээлэл дээр суурилдаг болчхоод байгаа учраас. Тэгээд энэ хамгийн үнэтэй цэнтэй юм чинь мэдээлэл болчихлоо шүү дээ, тийм ээ. Хүнийг дарамталж ч болдог, баяжуулж ч болдог. Одоо энэ гүүгл фэйсбүүк, твиттер эд нар чинь яагаад үнэд ороод байна. Үнэтэй том компаниуд болчхов, яагаад гэвэл хүний нууцыг л хадгалж байгаа байхгүй юу. Хүний тухай мэдээлэл цуглуулж байгаа учраас л тэгээд тэрийгээ нөгөө маркетинг, бараа бүтээгдэхүүнээ борлуулдаг, маркетин хийдэг компаниуд зарж л эд нар чинь ашиг олоод байна шүү дээ. Тэгэхлээр үүнийг л цэгцлэх хэрэгтэй байна аа. 
Тэгээд би над нэг ийм санал байгаа юм. Ер нь ялангуяа манай энэ Хууль зүйн байнгын хороо Улсын Их Хурлаар орж хэлэлцэгдэж байгаа хууль болон Улсын Их Хурлын бусад шийдвэрийн төсөл болгон дээр энэ мэдээлэл хамгаалах асуудал, хувь хүний нууцыг хамгаалах асуудал яаж тусгаж байна гэдгийг бүр нэг зүйл заалт болгож шалгаж үзэж харж баймаар байгаа юм аа. Жишээ нь, удахгүй батлагдах гэж байгаа энэ Хөдөлмөрийн тухай хуульд бид нар ажлын хэсэг дээрээ ярьж байгаад Нийгмийн бодлогын байнгын хороон дээр ярьж байгаад 2 шинэ том зүйл оруулсан. Нэг нь 5 заалттай нь, нөгөөдөх нь 2 заалттай том зүйл, 3 зүйл оруулсан. 44, 45, 46 гээд. Тэгээд 44 дүгээр зүйл нь бол ажил олгогч, ажилтны мэдээллийг авах, боловсруулах, хадгалах, ашиглахад тавигдах нийтлэг шаардлага гээд. Тэгээд энэ зөвхөн ажил үүрэгтэй нь холбоотой мэдээллийг авна шүү. Зөвхөн ажил үүрэгтэй нь холбоотой мэдээллийг авч өөр мэдээлэл нэхэж болохгүй шүү. Нэхэх юм бол тэрийг өгөхгүй байж болно. Тухайлбал улс төрийн нам, олон нийтийн байгууллага, үйлдвэрчний эвлэлийн гишүүнчлэлийн талаар мэдээлэл авах, боловсруулах асуухыг хориглоно гээд. Гарах зардлыг нь ажил олгогч хариуцна гээд. Тэгээд гагцхүү төрийн эрх бүхий байгууллага шаардсан тохиолдолд мэдээллийг өгнө, өөр ямар ч тохиолдолд мэдээллийг бусад этгээдүүдэд өгч болохгүй гээд. Тэгээд энэ чинь нөгөө сонгуулийн үеэр та нар санаж байна уу, үгүй юу, нөгөө их сургууль төгсөгчдийн холбоо, их сургууль төгссөн оюутнуудынхаа мэдээллийг улс төрийн намуудад, нэр дэвшигч нарт тараасан хэрэг гараад сошиалаар нэг хэсэгтээ л … /минут дуусав/

С.Бямбацогт: Мөнх-Оргил гишүүнд баярлалаа. Мөнхбаатар гишүүн үгээ хэлье. 
Л.Мөнхбаатар: Хүний хувийн мэдээллийг хамгаалах энэ хуулийг хэлэлцүүлгийн явцад бас 2 зүйлийг чухалчлан оруулах шаардлага байна аа гэж бодож байна. Орчин үед бол энэ мэдээлэл хариуцагч байгууллагууд хувийн мэдээллийн аюулгүй байдлыг хангах талаар тавигдаж байгаа нэг чухал шаардлага байгаа. Энэ бол энэ мэдээллийг устгах процессыг хялбар болгох ёстой гэж. Яагаад вэ гэхээр буруу зөрүү ташаа мэдээллүүд гарна. Сая гишүүд бас ярьж байна. Одоо хүний хувийн эрүүл мэндтэй холбоотой мэдээлэл ч гэдэг юм уу. Одоо хуулиар шаардагдаагүй мэдээлэл ил гарчихсан тохиолдолд түүнийг устгах процесс нь хялбар байх ёстой юм. Энэ процессыг энэ хуульдаа маш сайн зохицуулж оруулж ирэх ёстой. Энэ бол өөрөө хувийн мэдээллээ устгуулах, хүсэлт нь процесс нь ч хялбар байх ёстой. Түүнийг шийдвэрлэх журам нь бол хялбар байх ёстой гэсэн энэ зүйлийг 1 дүгээрт оруулах хэрэгтэй. 
2 дугаарт, ер нь бусдын хувийн мэдээлэл, хувийн нь эмзэг мэдээлэлд халддаггүй байх, нийтэд түгээдэггүй байх, хүний нэр төр, алдар хүндийг унагаахгүй байх чиглэлээр хүний гэр бүлийн хувийн нууцыг хадгалах, хамгаалах, бусдад задлахгүй байх гэсэн энэ ухамсар төлөвшлийг бол багаас нь эхлэх нь зүйтэй. Ийм учраас энэ соён гэгээрүүлэх чиглэлийн ажлуудыг яаж хийх вэ гэдгээс хамаараад энэ хуулийн хэрэгжилт, энэ суурь ойлголт чинь бий болно оо. Ийм учраас энэ өөрөө энэ хувийн мэдээллийг хамгаалах суурь болох энэ заалтуудыг энэ хэлэлцүүлгийн явцад энэ хуулийн төсөлд тусгаж өгөх нь зүйтэй гэсэн ийм саналтай байгаагаа хэлье ээ. 
С.Бямбацогт: Учрал гишүүн үгээ хэлье. Учрал гишүүнээр ингээд үг хэлэх хүмүүс дуусаж байгаа. Үүний дараа санал хураалт явагдана. Гишүүд бэлтгэлээ хангаж байгаарай. Учрал гишүүн үг хэлэхгүй юм шиг байна аа. 
Хуулийн төслийн үзэл баримтлалтай холбогдуулан гишүүд үг хэлж дууслаа. 
Одоо санал хураалт явуулъя. Бүртгэлийн санал хураалт. Гишүүдийг ирцдээ бүртгүүлнэ үү гэж хүсье ээ. 
Бүртгэлийн санал хураалт. 
Амарсайхан гишүүн, Дэлгэрсайхан гишүүн, Пүрэвдорж гишүүн, Сүхбаатар гишүүн, Учрал гишүүн, Цогтбаатар гишүүн, Энх-Амгалан гишүүн, Энхбаяр гишүүн ирцдээ анхааръя.

Одоо санал хураалт явуулъя. 
Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд дэмжиж, чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя.

Санал хураалтад 18 гишүүн оролцсоноос 13 гишүүн буюу 72,2 хувийн саналаар энэ санал дэмжигдлээ.

Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалын хүрээнд хэлэлцэх талаарх хэлэлцүүлэг явуулж дууслаа. 
Хуулийн төслүүдийг хэлэлцэх эсэх талаарх Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Сүхбаатар танилцуулъя.

Дараагийн асуудалд оръё.

Цахим гарын үсгийн тухай хуулийн төслийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх эсэх талаарх хэлэлцүүлгийг явуулъя. 
Төсөл санаачлагчийн илтгэлийг Улсын Их Хурлын гишүүн, Монгол Улсын Засгийн газрын гишүүн, Хууль зүй, дотоод хэргийн сайд Хишигээгийн Нямбаатар танилцуулна. 
Х.Нямбаатар: Хууль зүйн байнгын хорооны дарга, эрхэм гишүүд ээ, Цахим гарын үсгийн тухай хууль нь 2011 онд батлагдсан 6 бүлэг, 33 зүйлтэй. Энэ хуулиар цахим болон тоон гарын үсэг хэрэглэх эрх зүйн үндсийг тогтоож, тоон гарын үсгийн нийтийн түлхүүрийн дэд бүтцийг бий болгохтой холбоотой харилцааг зохицуулж байна. Уг хуульд заасны дагуу 2015 онд Монпасс хязгаарлагдмал хариуцлагатай компани, 2018 онд Трейдин секрет компани, Би эс эм хязгаарлагдмал хариуцлагатай компани, Нью компос гэсэн 4 байгууллага Харилцаа холбоо, мэдээлэл технологийн газраас сонгон шалгаруулалтын үндсэн дээр тусгай зөвшөөрөл авч, нийтдээ 30399 тоон гарын үсгийн гэрчилгээг иргэн, хуулийн этгээдэд 2021 оны 3 дугаар сарын байдлаар олгоод байна аа. Түүнчлэн Үндэсний дата төв Улсын үйлдвэрийн газар 8000 гаруй тоон гарын үсгийн гэрчилгээг төрийн албан хаагчдад олгосон мэдээ байна аа. Энэ хууль батлагдсанаас хойш 9 жилийн хугацаанд иргэн, хуулийн этгээдэд нийт 38407 гарын үсэг олгогдсон байгаа нь практикт тус хуулийн хэрэгжилт туйлын хангалтгүй байгааг бодитойгоор харуулж байна аа. 
Өөрөөр хэлбэл, эдгээр олгосон тоон гарын үсгийн ихэнх нь аж ахуйн нэгж, байгууллагад олгогдож, иргэн бүрийг тоон гарын үсэгтэй болгох ажил ихээхэн удаашралтай байна. Гадаад улс орнуудын туршлагаас харахад Эстони улс хуулийн этгээдэд хуулийн этгээд бүртгүүлэх, банк санхүү, сонгууль, татварын бүртгэл хийлгэх зэрэг гарын үсэг шаардаж байгаа аливаа үйлчилгээг төрийн байгууллагаас цахим хэлбэрээр авахад болон бусад үйлчилгээнд 2021 оны байдлаар нийтдээ 900 саяас дээш тооны тоон гарын үсгийг хэрэглээнд гаргасан байна аа. Ингэхдээ тоон гарын үсгийг тохиромжтой гэж үзсэн хэрэгсэл буюу иргэний үнэмлэхийн санах ой, гар утасны сим картад тоон гарын үсгийг байршуулах зэргээр олгодог байна. 
Иймд цахим гарын үсгийн тухай хуулийн зохицуулалтыг олон улсын жишигт нийцүүлэн өөрчлөх, практикт үүсээд байгаа хүндрэлтэй асуудлыг шийдвэрлэх замаар цахим орчинд цахим гарын үсгийг хэрэглэн үйл ажиллагаа явуулах боломжийг сайжруулах, түүний хэрэглээг нэмэгдүүлэх шаардлагатай байгаа тул хууль тогтоомжийн хувь тухай хуулийн 22 дугаар зүйлийн 22.1.3 дахь хэсэгт заасны дагуу Цахим гарын үсгийн тухай хуулийн шинэчилсэн найруулгын төслийг боловсруулан танилцуулж байна аа. 
Төсөлд дараах өөрчлөлтүүдийг тусгалаа. 
1. цахим гарын үсгийн тухай хуулийн зорилтыг өөрчилж, цахим орчинд хүн, хуулийн этгээдэд цахим гарын үсэг хэрэглэх, түүнд тавигдах эрх зүйн болон техникийн шаардлагыг тогтоох талаар нэмж хууль, үйлчлэх хүрээг тогтоохдоо төрийн нууцад хамаарснаас бусад цахим мэдээлэлд цахим гарын үсэг хэрэглэхтэй холбогдсон харилцааг зохицуулахаар тусгасан.
2. одоо хүчин төгөлдөр үйлчилж байгаа хуулиар Монгол Улсын иргэн, хуулийн этгээдэд тоон гарын үсэг хэрэглэхээр заасныг өөрчилж, гадаадын иргэн, харьяалалгүй хүн тоон гарын үсэг, хуулийн этгээд цахим тамга хэрэглэхээр тусгалаа. Ингэхдээ Монгол Улсын 16 насанд хүрсэн иргэн бүрд тоон гарын үсгийн гэрчилгээг үнэ төлбөргүй болгож, түүний иргэний үнэмлэхний санах ойд тоон гарын үсгийг хэрэглэхтэй холбоотой мэдээллийг байршуулахаар зохицууллаа. Мөн хуулийн этгээд тоон гарын үсэг, цахим тамга хэрэглэхээс гадна хүн, хуулийн этгээдийн хэрэглэх цахим гарын үсгийн тоо, хэлбэрт хязгаар тогтоохгүйгээр заасан. 
3. тоон гарын үсэг, цахим тамга нь гэрчилгээжүүлэх байгууллага буюу улсын бүртгэлийн байгууллага тусгай зөвшөөрөл эзэмшигчийн олгосон тоон гарын үсгийн гэрчилгээтэй байхаар гэрчилгээнд тусгавал зохих мэдээлэл, гэрчилгээний хүчинтэй байх хугацаа, гэрчилгээний үнэ, гэрчилгээний мэдээллийн сан, гэрчилгээ эзэмшигчийн талаарх зохицуулалтыг цогц байдлаар тусгасан. Тухайлбал гэрчилгээний хүчинтэй хугацааг ихдээ 2 жил байхаар иргэн, хуулийн этгээдэд ялгаа тогтоолгүйгээр олгож байсныг гэрчилгээг иргэн 5 жил, гадаадын иргэн, харьяалалгүй хүн, хуулийн этгээдэд 3 жилийн хугацаагаар олгохоор зохицууллаа.

4. гэрчилгээ түдгэлзүүлэх, сэргээхтэй холбоотой одоогийн зохицуулалтыг шинэчлэн, гадаад улсын гэрчилгээг Монгол Улсад хүлээн зөвшөөрөх тохиолдлыг гадаад улс орнуудын жишигт нийцүүлэн тогтоолоо. 
Хууль зүйн байнгын хорооны дарга, эрхэм гишүүд ээ, Цахим гарын үсгийн тухай хуулийн шинэчилсэн найруулгын төсөл болон хуулийн төслийн үзэл баримтлалын хэлэлцэх эсэхийг шийдвэрлэж өгөхийг хүсье ээ. Анхаарал хандуулсанд баярлалаа. 
С.Бямбацогт: Нямбаатар сайд баярлалаа. Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. 
Дагвадоржийн Дэлгэрсайхан Улсын бүртгэлийн ерөнхий газрын дарга цахимаар. Пүрэвжавын Сайнзориг танхимаар оролцож байна. Хууль зүй, дотоод хэргийн яамны Хууль зүйн бодлогын газрын дарга. Даваанямын Ган-Эрдэнэ Хууль зүй, дотоод хэргийн яамны Мэдээллийн технологийн газрын дарга танхимаар оролцож байна. Бадамдоржийн Билэгдэмбэрэл Харилцаа холбоо, мэдээллийн технологийн газрын Мэдээллийн технологийн бодлого зохицуулалтын газрын дарга. Харилцаа холбоо, мэдээллийн технологийн газрын дарга Болор-Эрдэнэ цахимаар орж байна. Сүхээгийн Тэнгис Цахим хөгжлийн үндэсний хорооны Ажлын албаны дарга. Төмөрбаатарын Нармандах Улсын бүртгэлийн ерөнхий газрын Иргэний улсын бүртгэлийн газрын дарга, Хаш-Эрдэнийн Сүрэнхорол Хууль зүй, дотоод хэрэг яамны Хууль зүйн бодлогын газрын шинжээч, Тагнуулын ерөнхий газрын Мэдээллийн аюулгүй байдлын хангах хэлтсийн дарга Ганзориг нар оролцож байна.
Төслийн үзэл баримтлалтай холбогдуулан төсөл санаачлагчаас асуух асуулттай гишүүд нэрсээ өгнө үү. 
Алтанхуяг гишүүнээр тасаллаа. Цахимаар байхгүй. Сүхбаатар гишүүн асуулт асууя.
Ж.Сүхбаатар: Энэ хуулийн төслийг би зүгээр бас ингээд уншиж үзсэн л дээ. Тэгээд энэ манай нөгөө Учрал гишүүний даргалдаг Байнгын хороо л яг энэ цахим гарын үсгийн тухай хуулийн төслийг бол илүү хэлэлцвэл гэж бодсон. Яах вэ, ер нь бол Хууль зүйн байнгын хороо бол бас энэ хууль зүйн олон юмтай холбоотой учраас манайх бол хэлэлцэх нь зөв байх. Гэхдээ давхар бас Инновац, цахим бодлогын байнгын хороо яг энэ Цахим гарын үсгийн тухай хуулийн төслийг бас хэлэлцвэл илүү зөв юм уу? Яагаад вэ гэхээр энэ чинь одоо жишээлбэл цахим тамга, цахим гарын үсэг, тоо түлхүүр гээд л ингээд дандаа тийм технологи, инновацийн тэр одоо шинэ юмнуудтай холбоотой л асуудлууд байна гэж харж байгаа шүү дээ. Жишээ нь одоо бид нарт цахим тамга гэдгээ харуулж болж байна уу? Одоо цахим тамга гээд л бид хэд ч яах вэ, нэг мундаг улсууд мэддэг улсууд шиг яриад л байна. Тэгээд тэр нь одоо ямар гээчийн юм байна, энэ дэлгэц дээр харуулчих юм байна. Иймэрхүү юмыг чинь уг нь одоо дүрслэл график, элдэв юмаар нь харуулах ёстой. Нөгөө уншдаг хууль гэхээс илүүтэй тийм харах маягаар хийгдэх ёстой шүү дээ, энэ чинь тоо гэчихсэн юмыг чинь ингээд үйлдлийг нь дараалал. Тэгээд манай Байнгын хороо чинь бол яг энэ талаар бол ингээд яах вэ, ерөнхий хууль зүйн хувьд бол одоо би асуух гэж байгаа юм нь бол энэ цахим гарын үсэг гээд тэгж байгаа болбол Эстони нэлээн энэ тал дээр бол ахиц дэвшил гарсан газар байж байгаа. Тэгээд үүний эрсдэл гэж юу байна аа. Хуурамчаар хийсэн юм байна уу, хүн тамга гэхээр дуурайлгаж байна, хуурамчаар хийчихлээ л гэдэг. Тийм юм гарч байсан болов уу. Судалсан уу, эрсдэл нь яг юу байсан бэ. Гол нь. Эсвэл өөрийнхөө хувийн түлхүүрийг алдаад, тэгээд яачихвал тэр гарын үсгийг нь ашиглаад байх юм уу, яах юм. Би зүгээр эрсдэл талаас нь хайж байна. Мэдэхгүй учраас энэ талын цахим гарын үсгийг бол зөндөө сонсож байсан болохоос яг одоо энэ тоон мэдээлэлтэй, ийм юмыг цифрийг бол яаж ашиглах тухай асуудал дээр бол хэрэглэж одоо үзээгүй. 
Бид нар шинэ харилцаа бий болох гэж байна шүү дээ. Нийгэмд үүссэн харилцаа … /минут дуусав/

С.Бямбацогт: Нямбаатар сайд хариулъя.

Х.Нямбаатар: Сүхбаатар гишүүний асуултад хариулъя. Одоогийн Ерөнхий сайд, Засгийн газрын Хэрэг эрхлэх газрын дарга байхдаа энэ 3 хуулийг боловсруулах ажлын хэсгийг ахалж байгаад Ерөнхий сайд болмогцоо ажлын хэсгийг миний бие ахлаад өнөөдрийн энэ хуралд сууж байгаа дэд ажлын хэсгийнхэнтэй хамтарч энэ 3 хуулийг боловсруулах ажил хийгдсэн. 
Энэ 3 хууль бол үндсэндээ 4 хууль үндсэндээ Эстоны хууль, Европын холбооны улс орнуудад энэ цахим харилцааг зохицуулж байгаа цахим засаглал руу шилжиж байгаа хуулиуд дээр суурилж хийгдсэн гэдгийг нэгдүгээрт хэлье. 
Хоёр гэвэл тоон гарын үсэг гэдэг бол тоон утгатай байна. Цахим тамга гэдэг бол мөн адил тоон утгатай байна. Энэ талаар манай холбогдох мэргэжлийн байгууллага, Их Хурлын гишүүдэд нэг бүрчлэн ийм мэдээллүүдийг өгөх ажлыг зохион байгуулъя. 
Цахим гарын үсгийн тухай хуулийн гол агуулга нь юунд орж ирж байгаа вэ гэвэл ерөөсөө энэ хууль батлагдсанаар компаничилж 16-аас дээш насны бүх хүнд 1 удаа үнэ төлбөргүй тоон гарын үсгийг өгнө өө. Тоон гарын үсгээр энэ хүн нөгөө нийтийн мэдээлэлд нэвтрэх эрхээ олж авна аа. Цахимд гэрээ хэлцэл хийх эрхээ олж авна аа. Энэ хэрвээ тоон гарын үсэг задарсан, алдагдсан ийм байдал үүсэх юм бол 24 цагийн ийм байнгын одоо кол центер ажиллаж үүнийг устгах, битүүмжлэх ийм ажлыг зохион байгуулна аа. Тоон гарын үсэг төрд хадгалагдана аа. Үндэсний дата төв энэ тоон гарын үсгийн аюулгүй байдлыг хангаж ажиллана аа гэсэн ийм ерөнхий агуулгатай явж байгаа. 
С.Бямбацогт: Тэр тоон гарын үсэг, цахим тамга харуулчих бололцоо байгаа юм уу. Дэлгэрсайхан дарга аа. Ган-Эрдэнэ 6 дугаар микрофон хариулъя.

Д.Ган-Эрдэнэ: Сүхбаатар гишүүний асуултад хариулъя аа. Яг цахим тамга гэдэг бол бас л тоон утга илэрхийлсэн. Тухайн бичиг баримт дээр өөрчлөлт хийх боломжгүй, цахим бичиг баримт дээр дардаг. Тоо гарын үсэгтэй яг адилхан л агуулгатай тоон утга илэрхийлсэн л тэмдэглэгээ байгаа юм л даа. 
Ер нь утга агуулга нь бол ялгаа байхгүй. Хуулийн этгээд л хэрэглэхэд л зориулж байгаа юм байгаа юм. Зүгээр эрсдэлтэй холбоотой асуудлыг Сүхбаатар гишүүн асуусан. Энэ дээр ер нь бол яг эрсдэлтэй холбоотой асуудал, зөвхөн нөгөө тоон гарын үсэг, цахим компанийг хэрэглэж байгаа эзэмшигч нь л өөрөө маш сайн нууцаллаа, нууц үгээ түлхүүр үгээ хадгалж явах ёстой л асуудал байгаа юм. 
Зүгээр технологийн хувьд 1 асуудал гарсан нь 2016 он хүртэл 256 бит кодолдог байсан асуудлыг бол Америкт нэг удаа эвдэлсэн асуудал гарснаас болж одоо болбол технологийн хувьд 512 битээр нэлээн сайжруулаад ер нь эвдэх боломжгүйгээр сайн копдолж өгсөн ийм юмыг дэлхий нийтээр бол хэрэглээд явж байгаа. 
С.Бямбацогт: Сүхбаатар гишүүн тодруулъя.

Ж.Сүхбаатар: Тэгвэл энэ юу байна л даа. Бид нар дотооддоо ингээд бүгдэд нь цахим гарын үсэгтэй болгоод ингээд тамгажуулаад ингээд явчихна. Дотоодын хэрэглээнд ингээд аажмаар нэвтрэх процесс явах нь ээ. Гадагшаагаа бид чинь харилцах тийм юу чинь одоо яг ямар байгаа билээ? Худалдаа арилжаа гэдэг юм уу, эсвэл хүмүүс хоорондын харилцаан дээр гэдэг юм уу, олон улсынхаа түвшинд нь энэ цахим гарын үсгийг нэвтрүүлснээр бид нар цаад гадагшаа ертөнцдөө хувь хүн ч тэр, хуулийн этгээд ч тэр, төрийн байгууллага ч тэр ямаршуухан тийм боломж нээгдэх юм бэ. Ер нь одоо хэчнээн улс ийм хуультай байна. Цахим гарын үсгийн тухай.

С.Бямбацогт: Сайнзориг. 2 дугаар микрофон хариулъя.

П.Сайнзориг: Сүхбаатар гишүүний асуултад тодруулга хэлье ээ. Ер нь энэ чиглэлтэй хуультай орнууд нэлээдгүй байна аа. Ер нь бараг бүгд болсон байна. Өнөөдрийн энэ 21 дүгээр зуун технологийн энэ өндөр хөгжилтэй уялдуулаад, эдийн засгийн харилцаа, гэрээ хэлцэл бүгд л одоо цахим орчинд явагддаг болсон байна. Үүнийгээ дагаад ерөнхийдөө энэ хэрэглээ нэлээн өндөр түвшинд байна. Аюулгүй байдал талаасаа бас анхаарч байна. Цахим гарын үсэг гэж ерөнхий нэг том юм байгаа бол энэ дээр хамгийн баталгаатай буюу аюулгүй байдал талаасаа хамгийн секрют нь болохоороо тоон гарын үсэг юм байна. Үүнийг бид нар ямар ч байсан эхний ээлжид иргэн бүртээ олгоё гэж байгаа.
Цахим гарын үсгийн өөр олон төрлүүд бол байдаг. Одоо жишээ нь нэг байгууллагаас танд код илгээгээд явуулчхаж болно. Энэ хүртэл бас цахим гарын үсгийн нэг хэлбэр байгаа. Тэгэхээр ямар ч байсан иргэдээ бол хамгийн найдвартай гэж үзэж байгаа технологийн хувьд шийдэгдсэн тоон гарын үсэгжүүлэх энэ асуудлыг бол шийднэ. 
2 дугаарт, ер нь түрүүн өмнөх таны асуулт дээр байсан шүүх.мн-ээс бид нар яг энэ тоон гарын үсгийн алдагдаад маргаан ч гэдэг юм уу, хэрэг маргаан үүссэн зүйл бол байхгүй байна. Энэ бас хүний хувийн мэдээлэл байгаад байгаа. Ийм хэлмээр байна.

Дээрээс нь ерөнхийдөө хуулийн этгээдэд олгож байгаа тэр асуудлыг бол бид нар бол цахим тамга гэж нэрлээд байгаа. Эргээд үүнийг бол зураг, дүрс хэлбэрээр ч гэсэн тэр цаасан дээрээ буюу цахим бичиг баримт дээр буух бололцоотой. Ер нь ажлын хэсгийн дараа юун дээр бид нар бас зураг хэлбэрээр одоо яг та бүгддээ бас харуулахад бэлтгэж ирье ээ.

С.Бямбацогт: Нэмээд Ган-Эрдэнэ хариулъя. 6 дугаар микрофон

Д.Ган-Эрдэнэ: Сүхбаатар гишүүний асуултад нэмэлт тодруулга өгье өө. Ер нь гадагшаа ямар байдалд ашиглах вэ гэж. Энэ асуудал бол яг энэ ковидын үед болбол үнэхээр яг тулгарсан юм аа. Жишээлэхэд, 2 сард гадаадын хөрөнгө оруулалттай компанийн хугацаа нь дуусчихсан. Бид нар эндээс цахимаар тоон гарын үсгээрээ баталгаажуулаад. Сунгахаар холбоотой асуудлаа явъя аа. Танай Монголд ковидтой холбоотойгоор очиж чадахгүй байна аа, үүнийг шийдээд явъя аа гэдэг асуудлыг болбол гаднын байгууллага, хөрөнгө оруулагч нар л нэлээдгүй тавьж байсан юм байна лээ. Элчин сайдын яамдаар дамжуулаад манай яаманд ч гэсэн энэ асуудал ирж байсан. Тэгэхээр энэ тоон гарын үсгийн асуудал өгөгдлийнхөө асуудлыг Үндэсний дата төв дээр байршуулж, итгэл хүлээн зөвшөөрсөн тохиолдолд манай тоон гарын үсгийг дэлхийн аль ч оронд хэрэглэх гэж байгаа оронд хүлээн зөвшөөрнө. Дэлхийн улс орнуудад ашиглагдаж байгаа тоон гарын үсгүүд ч гэсэн нийтийн түлхүүрээрээ манай улсад ч гэсэн хүлээн зөвшөөрөгдөж, цахимаар гэрээ хэлэлцээр хийх боломж нь бол бүрэн нээгдэх ийм боломжтой байгаад байгаа юм.
Энэ бичиг баримтын документ буюу бичиг баримтыг энэ тоон гарын үсгээр баримтжуулах, баталгаажуулах асуудал бол одоо энэ цаг хугацаа, орон зайнаас үл хамаараад цахим орчинд 100 хувь хийгддэг болчихсон байгаа асуудал байгаа. Энэ асуудлыг бол энэ хууль дээр бас зохицуулж өгсөн байгаа. 
С.Бямбацогт: Баярлалаа. Энхбаяр гишүүн асуултаа асууя.

Б.Энхбаяр: Цахим гарын үсгийн тухай хуулийг хэлэлцэхийг дэмжиж байгаа. Ганцхан асуулт байна. Энэ цахим гарын үсгийг хэрэглэх төрийн албан хаагчид, хувийн хэвшлийнхэн төлбөр хураамж төлөх үү. Гэрчилгээний төлбөр гэж. Тэр нь хэрвээ төлөх бол тэр нь жилдээ хэд орчим төгрөг байх бол гэсэн асуулт байна аа. 
С.Бямбацогт: Нямбаатар сайд хариулъя.

Х.Нямбаатар: Энэ тоон гарын үсгийг 16-аас дээш насны хүмүүст 1 удаа үнэ төлбөргүй олгоно. Энэ бол тэгээд 5 жилдээ тэрийгээ одоо ашиглана аа гэсэн үг. Тэгээд 5 дахь жилээс дахиад шинээр авч болно. Албан тушаалтан өөрөө мөнгөө төлөөд авч болно. Одоо бол зах зээл дээр энэ 4 компани ойролцоогоор 20 мянга орчим төгрөгөөр байна уу. 30 мянган төгрөгөөр энэ тоон гарын үсгийг өгч байгаа юм. Энэ 4 компани өнөөдрийг хүртэлх хугацаанд гучин наймхан мянган тоон гарын үсэг өгсөн байгаа. Одоо ингээд бүх нийтийн хэрэглээнд нэвтрээд ирэхээр энэ компаниудын энэ тоон гарын үсэг өгөх, одоо тэр тоо хэмжээ илүү нэмэгдэнэ ээ гэж ойлгож байгаа. 
Би төрийн албан хаагчийнхаа хувьд хувийн тоон гарын үсгээ ажилдаа хэрэглэж болно. Эсхүл өөрөө нэмээд тухайн одоо байгууллага, яамны сайдын тоон гарын үсгийг тусад нь бас өөрөө шинээр авч болох боломжтой гэж үзэж байна. Тэгээд бид нар энэ иргэний үнэмлэхний ар талын энэ чипэн дээр эхний ээлжид Монгол Улсын 16 насанд хүрсэн иргэн нэг бүрд тоон гарын үсгийг нь ингээд суулгаад өгье өө гэсэн ийм агуулгатай байгаа. Энэ чипэн дээр бас тухайн хүний талаарх нөгөө 2012 онд нэгдсэн ай ди дугаар бас энд давхар суулгаж өгнө гээд ийм техник ажил зохицуулалтуудаа бид нар хийгээд явж байгаа. Тэгэхээр ямар ч байсан үнэгүй эхний ээлжид өгнө. 
Өөрөө тэр байгууллагын онцлог үйл ажиллагааныхаа онцлогоос шалтгаалаад би хувийнхаа тоон гарын үсгийг хэрэглэхгүй ээ. Дахиж би шинээр тоон гарын үсэг авъя гэвэл тэр хүн сонголтоороо дээр дурдсан 4 компанийн аль нэгнээс авч болно. Өөрийнхөө төрөөс үнэ төлбөргүй өгсөн тоон гарын үсгээрээ цахим дахь баталгаажуулалтаа хийгээд явах бас эрх нь нээлттэй байгаа. Тэгээд бид нар цаашид тоон гарын үсгийн соёл, хэдий их хэрэглээтэй болно төдий чинээ сууж өгнө өө л гэсэн юутай байгаа. Тэгээд яагаад 5 жил гэж оруулж ирсэн гэвэл энэ аюулгүй байдал талаасаа ер нь бол дэлхий нийт дунджаар 4-5 жилд тоон гарын үсгээ шинэчлээд явдаг ийм агуулгатай юм байна лээ. 
С.Бямбацогт: Баярлалаа. Мөнхбаатар гишүүн асуулт асууя. 
Л.Мөнхбаатар: Цахим гарын үсгийн тухай хууль 2011 онд анх батлагдан гарсан. Энэ их чухал хууль. Тэгээд ингэж гарахдаа бол тухайн үед хэрэгжиж байсан томоохон төсөл болох иргэний цахим үнэмлэхний чипэн дотор энэ цахим гарын үсгийг нь одоо байрлуулахаар тооцож багтаамжийг нь бас бодож хийсэн. Энэ чипэнд бол 17 төрлийн мэдээлэл орно, түүний нэг нь бол энэ цахим гарын үсэг байх юм аа гэж ингэж төлөвлөж байгуулсан. Харамсалтай нь энэ 10 жилийн хугацаанд бол хэрэгжилт нь удаашралттай хангалтгүй байна л даа. Нийтдээ 10 жилийн хугацаанд гучин наймхан мянган цахим гарын үсэг байна. Гэтэл 16-аас дээш насны 2 сая гаруй иргэн байна. 200 гаруй мянган хуулийн этгээд байж байна. Тэгээд тэр маань бол бүрэн хамрагдаагүй байгаа.
Яг бодит байдал дээр яг ямархуу хэрэглээ байна вэ гэхээр одоо санхүүгийн тайлан балансаа татварт өгөхөд нэг ашиглагддаг. Цахим тендерт ороход ашиглагддаг нэг иймэрхүү хоёрхон хэлбэртэй л яваад байна л даа. Энэ бол одоо бүх нийтийн хэрэглээ болж энэ бизнес, эдийн засгийн энэ амьдралд болбол нь хамгийн одоо чухал байр суурь эзэлж, энэ бизнесийг хялбарчлах, аж ахуйн үйл ажиллагаа, иргэн хүний үйлчилгээ авах энэ эрхийг нэмэгдүүлэх энэ чиглэлээр л сайжирч орох ёстой. Энэ удааширсан энэ хэрэгжилт нь хангалтгүй байгаа учир шалтгаан нь юу юм бол оо. Энэ 10 жилийн хугацаанд энэ төдийлөн хангалтгүй байгаад байна шүү дээ. 
2 дугаарт, би бас түрүүн энэ Сүхбаатар гишүүний хэлсэнтэй бас санал нэг байна. Энэ хуулийн төсөлтэй бид нар бол танилцаж байна аа, дэмжиж байна. Мэдээж энэ мэргэжлийн Байнгын хороо, Хууль зүйн байнгын хороогоороо ороод явах нь зүйтэй. Яагаад гэвэл хууль зүйн үр дагавар одоо бүхий чи баримт бичиг, нотлох, түүнээс гарсан эрх зүйн үр дагаврыг шүүхэд хэлэлцэх гээд олон асуудлууд байгаа учраас энэ нь хэлэх нь зүйтэй. 
Үүнээс гадна энд уншаад үзэхээр яг энэ технологийн шийдэл, хэрэглээ, шаардлага, дэд бүтэц гээд бусад энэ цахим хариуцлагатай холбоотой асуудлууд нь бол энэ Учрал гишүүний ахалж байгаа Цахим бодлогын байнгын хороогоороо бас хэлэлцэгдэх нь зүйтэй байна аа. Энэ бол яг илүү мэргэжлийн чиглэлээр нь энэ Байнгын хороо хэлэлцээд дүгнэлтээ Хууль зүйн байнгын хороонд ирүүлэх нь зүйтэй гэж бодож байгаа юм. Ингээд явах юм бол энэ хуулийн төслөө бас хэлэлцэхэд бид нарт бас Хууль зүйн байнгын хорооны гишүүдэд мэргэжил арга зүйн хувьд бол бас илүү шийдвэр гаргахад … /минут дуусав/

С.Бямбацогт: Даргын зөвлөл дээр бид нар ярья аа. Хууль зүйн байнгын хороогоор хэлэлцэхээс гадна бас энэ Инновац, цахим бодлого, Инновацийн байнгын хороо бас хэлэлцүүлж саналыг нь авч тийм ээ, нэгтгэж авах тал дээр санал, дүгнэлт.

Сайнзориг дарга 2 дугаар микрофон хариулъя.

П.Сайнзориг: Мөнхбаатар гишүүний асуултад хариулъя. Бас хууль хэрэгжээд бас 10 жил өнгөрсөн боловч бас хангалттай бус байна аа гэж байгаа. Гучин найман гарын үсэг таны хэлж байгаа зүйлүүд дээр л хэрэглээнд орж байгаа юм. Өөрөөр хэлэх юм бол нийгмийн даатгал, татвартай харьцах. Энэ хүрээнд. Өнөөдөр яг цахимаар гэрээ хэлцэл хийгээд үүнийг нь хүлээн зөвшөөрч нотлох баримтаар шүүх дээр хэрэг маргаан шийдвэрлэж байна уу гэхээр бас тийм биш байна. Өнөөдөр талууд магадгүй цахим орчинд бараг заншлын гэдэг юм уу, бизнесийн энэ туршлага заншлын хэм хэмжээгээрээ гэрээ контрактаа бол үүнээсээ маргаан үүсэнгүүт шүүх шал өөрөө шийдчихэж байгаа байхгүй юу. Өөрөөр хэлэх юм бол шүүх бас өнөөдрийн баригдаад иргэний хуулийн суурь зарчим дээрээ тоон гарын үсэг хэрэглэнэ гээд энэ заачихсан энэ эндээ бас баригдаад тухайн тэр талуудын байгуулсан гэрээ контрактыг бас хүчин төгөлдөрт тооцохгүй маргааныг нь бүр өөр тийш нь шийдээд талууд аль аль тал нь бүр ингээд сэтгэл ханамжгүй байдалтай үлдэж байгаа ийм зүйлүүд байгаад байгаа юм. Тэгэхээр үүнийг бол одоо энэ хуулиар бас цаашдаа засна аа. 
Ерөнхийдөө удааширч байгаа шалтгаан мэдээж бас хэд хэдэн нөхцөл байна. Бид энэ хуулийг хийхдээ хэрэгжилтийн үр дагаврын үнэлгээг хийсэн. Энэ дээр мэдээж энэ олгож байгаа байгууллагуудын бас хүний нөөц, чадавх эргээд энэ одоо юу гэдэг юм, Монгол Улсын бүх засаг захиргааны нэгжид хүрч ажиллаж чадахгүй байгаа. Өнөөдөр энэ цахим гарын үсгийг хэрэглээд аюулгүй байдал талаасаа түдгэлзүүлье гэх юм бол 24/7 гэсэн колл центр ч гэдэг юм уу, энэ аюулгүй байдал талаас нь энэ компаниуд бас хангаж чадахгүй байгаа. Тэгэхээр эргээд энэ олон хүчин зүйлүүд байна.

2 дугаарт, үнэ төлбөрийн асуудал байгаа. Эргээд бас иргэд дээр 2жилийн хугацаанд авах энэ цахим гарын үсэг нь бас нэлээд өндөр буюу дөчин мянгаас дээшээ байгаад байгаа. Тээгчээсээ хамаараад. Тэгэхээр энэ одоо юу гэдэг юм, санхүүгийн болоод энэ байгууллагуудын чадавх, зохион байгуулалтын асуудлаас болоод эдгээр бас хэрэгжээгүй байна аа. Тэгэхээр эхний ээлжид ямар ч байсан 16 наснаас дээш насны иргэддээ түр өгье. Эргээд хоёрдогч гарын үсгээ, албан тушаалын гарын үсгээ, хуулийн этгээдүүд гарын үсэг авах, гадаадын иргэд гарын үсэг авахаар болох юм бол энэ тусгай зөвшөөрөлтэй компаниудаас ч гарын үсгээ нэмж авъя аа гэдэг ийм … /минут дуусав/

С.Бямбацогт: Алтанхуяг гишүүн асуулт асууя.
Н.Алтанхуяг: Энэ 2011 онд батлагдсан хууль л даа. Одоо болохоор шинэчилсэн найруулгын төсөл орж ирж байгаа юм. Би одоо энэ Мөнхбаатар гишүүнтэй санал нэг байна. Одоо Мөнхбаатар гишүүн бид хоёроос хойш зогсчхож гэвэл нэг хилсдэхгүй л байх. Тийм ээ, 10 жил болж байна шүү дээ. Бид хоёроос хойш уг нь их эрчтэй хийгээд үүнийг аль хэдийн дуусгачихъя гээд явж байсан юм. Тэгээд сая яагаад удчихав гээд би асууя гэж байсан. Мөнхбаатар гишүүн асуучихлаа. Бид нар нэг ийм юман дээр л 10 жил саатдаг байхгүй юу. Мөн дурак улс шүү дээ. Одоо тэгээд нэг олгож байгаа хэдэн компани чадваргүй, үнэ төлбөр нь өндөр гээд л нэг ийм л юм яриад л 10 жил болж байгаа улс шүү дээ. Тэгээд бид нар мэдээллийн технологиор алаад өгнө гээд л баахан юм ярьдаг. Тэгэхээр удсан шалтгааныг чинь ойлгочихлоо. Одоо тэгээд хуулийнхаа шинэчилсэн найруулгыг хийчихлээр энэ явж чадах юм уу. Та нар ямар хугацаанд явуулна гэж бодож байгаа юм? Нэгдүгээр асуулт. 
2 дугаар асуулт. Үнэ төлбөргүй гээд байх юм. Энэ чинь үнэ төлбөртэй л байгаа л даа. Хэдэн төгрөг төлөх гэж байгаа юм. Тэр компанид. 1 иргэний өмнөөс. Сая бол тэр та нарын тэр 40 гаруй мянган төгрөг гэдэг чинь бол иргэн хүнд ямар ч үр ашиггүй зүйл болоод байсан байхгүй юу. Тэгээд хэрэглээг нь хаагаад байсан. Тэгээд хэрэглээ гэхээр саяын Мөнхбаатар гишүүний хэлж байгаа шиг 2, 1 юман дээр хэрэглэдэг. Тэгэхээр энэ хэдэн төгрөг одоо тэр компаниуд өгөх гэж байгаа юм. Төрөөс гаргаж л өгөх юм байна гэж би ойлгож байна. 
3 дахь нь аж ахуйн нэгжүүд хэдийг төлөх юм. Ер нь. Энэ мөнгөтэй л холбоотой асуудал л даа. Одоо тэгээд энэ арваад жилд бараг гучин найман мянган гарын үсэг 1,1 турбум төгрөг л болсон юм байна. Тэгээд хугацаагаа 5 жил болгодог чинь зөв. Хуучин бол 1 жил байх уу, 2 жил байх уу гээд маргаад байсан. Хэтэрхий ойрхон болохоор иргэн хүн тэгээд л бараг ашиглаагүй байхад нь нөгөөх нь дуусаад л, дахиж мөнгө төлөх болоод л иймэрхүү нэг саадууд байсныг та бүхэн арилгая л гэж бодож байгаа юм байна. Тэгэхээр ийм хэдэн асуулт байна аа. 
С.Бямбацогт: Нямбаатар сайд асуултад хариулъя.

Х.Нямбаатар: Тэгээд 2011 оноос та хэд өөрсдөө төгс, өнөөдөр хэрэгжихээр юм хийж болох хангалттай л цаг хугацаа байсан шүү дээ. Би одоо ингээд дандаа өөрсдийгөө магтаж, дандаа бусдыг шүүмжлэхээр ингээд гайхаад байдаг юм. Та түүнээс хойш Ерөнхий сайд байсан. Би гол асуудал юунд байгаа вэ гэхээр бид нар байгаа оноогүй байлаа л гэдгийг энэ хэрэгжилтийн үр дүн гарсан. Энэ юу вэ гэвэл кампаничилж бүх хүнийг тоон гарын үсэгтэй болгох ёстой байсан юм байна лээ. Зүгээр хувийн хэвшил, төр хоёрыг хувийн секторын иргэн, аж ахуйн нэгжийг хаячих биш. Тэгээд тэр компанийн удирдлагуудтай уулзсан. 
Яагаад та хэд энэ хугацаанд ийм цөөхөн дүнтэй хүмүүсийг тоон гарын үсэгтэй болгосон юм гэсэн. 1 дүгээрт, төрөөс бодлогоор тоон гарын үсгийн дэмжих юм, хууль батлаад огт хийгдээгүй ээ. 2 дугаарт, бид дөрвөн компани, Монгол Улсын 21 аймаг, 9 дүүрэг, 330 суманд бүгдэд нь ажилладаг, бүртгэлийн байгууллага системгүй учраас кампаничилж олгох боломжгүй байсан гэдэг ийм зүйлийг ярьж байгаа юм. 
Тэгэхээр бид бол яг энэ хувийн секторуудад байгаа энэ тоон гарын үсэг унагаадаг төхөөрөмжийг төр худалдаж аваад 21 аймаг, 9 дүүрэг, 330 сумаар, ингээд бүхэлд нь хүн болгоныг 16-аас дээш насны хүн болгонд удаа үнэ төлбөргүй олгоод хэрэглээг нь бий болгоод, и-монголиа хур, дан системүүдтэй бүгдийг нь уяж өгөөд, та төрийн үйлчилгээг өөрөө цахим гарын үсэгтэй бол ийм мянга хэдэн зуун төрлийн үйлчилгээг та шууд цахимаас авч болно оо. Энэ бол таныг цахим таньдаг, одоо нотолгоо чинь баталгаажна болно оо гэдэг ийм зохицуулалтыг энэ 4 хуулиар давхар уяж өгч байгаа. 
Ингээд ирэхээр бүх хүн тоон гарын үсгээр төрийн үйлчилгээг авдаг, өөр хоорондоо иргэний гэрээ хэлэлцээр хийдэг энэ боломжийг л олгоё гэж л ингээд зүтгэж байгаа юм.

С.Бямбацогт: Тодруулъя, Алтанхуяг гишүүн.

Н.Алтанхуяг: Нямбаатар сайд та нэг харьцангуй залуу хүн, залуувтар маягийн маркийн нөхөр байна даа. Битгий юманд дандаа эмзэглэж байна л даа. Бид нар өөрийгөө магтаагүй, 10 жил ямар юмаа хийж байсан юм бэ? Хэлж л байна. Тэр хооронд чинь алдаа дутагдал гарсан бол өмнөх рүүгээ чихээд суух биш засаж залруулаад ажлаа хий л гэж хэлж байгаа юм. Ер нь энэ цахим үнэмлэхийг чинь гаргахдаа уулаасаа тэр чипэн дотор нь ийм ийм мэдээллийг хадгална аа гээд анхнаасаа ингээд л гаргачихсан шүү дээ. Ухаангүй нь байна уу? Урагшгүй албат гээд л та нар ажлаа олигтой хийж чадахгүй байгаа.  Юм бүхнийг бас өнгөрсөн боловсрол руугаа битгий чихэж бай. Тийм учраас би байхдаа хийдгээ хийчихсэн. Байхдаа хийдгээ хийчихлээ, тийм. Би байхдаа хийдгээ хийчихсэн. Чи ер нь ингээд нэг өт шиг хорхой шиг ямар нэгэн гишүүн үг хэлэнгүүт нь тэр л нөхөр лүү асдагаа боль. Би чамд 2 удаа хэлж байна. Тэгээд тайван суугаад … /минут дуусав/

С.Бямбацогт: Гишүүд асуулт асууж, хариулт авч дууслаа. 
Гишүүдээ жоохон тайван байцгаая. 

Хуулийн төслийн үзэл баримтлалтай холбогдуулан … Таны цаг дуусчихлаа. Алтанхуяг гишүүн асуултаа асуучих аа. 1 минут.

Н.Алтанхуяг: Одоо ингээд хэрүүл хийхээ боль л доо. Ажлаа л хий л дээ. Би өөрт чинь хэлсэн шүү дээ. Та нарт 176 жилийн өмнө Карл маркс, Фер бахын тухай сэдвүүд дотроо юмыг дандаа ингэж нэг тайлбарладаг болдог, болохгүй тухай юм ярьж байсан. Ажлаа хий л дээ. Яах гэж ард түмнээс ингээд ажил хийнэ гэж мандат авсан юм. Ажлаа хий, битгий ингээд өнгөрсөн баларсан руу ярь. Би гэмт хэрэг хийсэн юм бол намайг аваачаад шоронд хий, чаддаг юм бол. Нотол чи. Та нарт би түрүүн хэлсэн. Та нар хувь хүн рүү ингэж дайрдаг, Ерөнхий сайд нь хүртэл гарч ирээд л хэн нэгний компьютероос гарч ирсэн юм ярьдаг. Үүнийг өөрөө хийлгэж байгаа юм шүү. Одоо харин өөртэй чинь ярина шүү, өөртэй чинь ярина. 

Та нар Монгол Улсын Үндсэн хуулиар гэм буруутай нь тогтоогдоогүй байхад хүнийг хэзээ ч олон нийтийн өмнө яллаж болдоггүй гэдэг энэ юмыг өөрийн чинь үеэс эхлээд устгасан. Тэр одоо видео бичлэг олон нийтэд цацдаг… /минут дуусав/

С.Бямбацогт: Асуулт асуусангүй ээ. 

Хуулийн төслийн үзэл баримтлалтай холбогдуулан гишүүд асуулт асууж, хариулт авч дууслаа. 
Гишүүдээ тайван байцгаа. 
Хуулийн төслийн үзэл баримтлалтай холбогдуулан үг хэлэх гишүүд нэрсээ өгнө үү. Үг хэлэх гэж байна уу. Сүхбаатар гишүүнээр тасаллаа. Цахимаар байна уу. Сүхбаатар гишүүнээр тасаллаа.

Ж.Сүхбаатар: Цахим гарын үсгийн. Нямбаатар аа. Алтанхуяг гишүүн, Нямбаатар сайд 2 юу яая, Их Хурлын гишүүний үг хэлэх эрхийг хүндэтгэе. Эсвэл би үг хэлэх эрхээ зөрчүүлэх тийм байдалд орох гээд байна. Би үгээ хэлчихье.

Байнгын хорооны дарга аа, энэ цахим гарын үсэг ярьж байна шүү дээ. Гишүүд энэ хоорондоо өөр газар ярьсан нь дээр байх аа. 
Би энэ юу хэлэх гэсэн юм. Түрүүнийхээ хэлсэн асуулт дээр хэлсэн үгээ хэлэх гэж байгаа нь тэр Учралын Байнгын хороогоор бол энэ цахим гарын үсгийн тухай хуулийг нь оруулаад санал, дүгнэлтийг нь давхар авах саналтай байгаагаа бас хэлье. 
2 дугаарт, энэ цахим гарын үсгийн. Больё би. 

С.Бямбацогт: Гишүүдээ тайван байцгаая аа. Хуулийн төслийн үзэл баримттай холбогдуулан гишүүд үг хэлж дууслаа.

Хэлэлцэх эсэхийг шийдсэний дараа бас Цахим бодлого Инновацын Байнгын хороогоор бид нар зарим хуулиудаа хэлэлцүүлж бас Учрал гишүүнээсээ ахлуулах талаар бас ярилцаад Даргын зөвлөлийн хурал дээр шийдлээ гаргаад явъя аа гэж бодож байна.

Одоо санал хураалт явуулъя.
Бүртгэлийн санал хураалт.
Алтанхуяг гишүүн, Амарсайхан гишүүн, Дэлгэрсайхан гишүүн, Пүрэвдорж гишүүн, Сэргэлэн гишүүн, Учрал гишүүн, Энх-Амгалан гишүүд ирцдээ анхааръя. Санал хураалт явуулъя. 
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд дэмжиж, чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя. Санал хураалт.

Санал хураалтад 18 гишүүн оролцсоноос 13 гишүүн буюу 72,2 хувийн саналаар энэ санал дэмжигдлээ. 
Хуулийн төслүүдийг хэлэлцэх эсэх талаарх Байнгын хорооны санал, дүгнэлтийг чуулганы нэгдсэн хуралдаанаар Улсын Их Хурлын гишүүн Учрал танилцуулна. 
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийг үзэл баримтлалын хүрээнд хэлэлцэж хэлэлцүүлэг явуулж дууслаа. 
Дараагийн асуудалд оръё. 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх эсэх талаар хэлэлцүүлэг явуулъя.
Төсөл санаачлагчийн илтгэлийг Улсын Их Хурлын гишүүн Содномын Чинзориг танилцуулна. Чинзориг гишүүний микрофоныг өгье.

С.Чинзориг: Байнгын хорооны дарга, гишүүдийн өдрийн амгаланг айлтгая.

Танай Байнгын хороо ч яасан их хэрүүлтэй, сонин байнгын хороо вэ. Хууль зүйн аргагүй л байх даа. Одоо тэгээд.

Улсын Их Хурлын чуулганы 2017 онд Шүүхийн шийдвэрийн гүйцэтгэх тухай хуулийн шинэчилсэн найруулгыг хэлэлцэн баталж, 2017 оноос дагаж мөрдөгдөж байгаа. Уг хуулиар шүүхийн шийдвэр гүйцэтгэх ажиллагааны үндэслэл, журмыг тогтоож, шүүхийн шийдвэр гүйцэтгэх байгууллагын тогтолцоо, шүүхийн шийдвэр гүйцэтгэх байгууллагын алба хаагчийн эрх зүйн байдалтай холбогдон үүсэх харилцааг зохицуулж байна. Одоогийн мөрдөж байгаа хууль тогтоомжийн хүрээнд шүүхийн шийдвэр гүйцэтгэх байгууллагын албан хаагчид онцгой албаны, цэргийн цолны, төрийн тусгай алба хаасан хугацааны, хоригдолтой ажилласны зэрэг нэмэгдлийг олгож байгаа хэдий ч өнөөгийн нийгмийн амьдралын нөхцөл байдлаас хамааран тэтгэмж, цалин хөлсөө нэмэгдүүлэх зайлшгүй шаардлагатай байна гэж үзсэн болно оо. Аймгийн төвөөс алслагдсан нутаг дэвсгэрт байрлах Шүүхийн шийдвэр гүйцэтгэх газар, хэлтэс, хорих анги, салбар нэгжийн алба хаагчдад тасралтгүй ажилласан жилийн урамшуулал олгох хууль, эрх зүйн орчин бүрдээгүйгээс орон нутагт ажиллаж буй шүүхийн шийдвэр гүйцэтгэх байгууллагын алба хаагч эрх зүйн байдал орхигдож, нийгмийн баталгаа нь дордох нөхцөл байдал үүссэн гэж бид үзсэн. 
Шүүхийн шийдвэр гүйцэтгэх байгууллагын зүгээс албан хаагчдын нийгмийн асуудлыг шийдвэрлэх зорилгоор ая тухтай ажиллах, амьдрах орчин нөхцөлийг бүрдүүлэх албан хаагчдын хөнгөлөлттэй, нөхцөлөөр орон сууцаар хангах зэрэг ажил арга хэмжээ, хэтийн болон богино хугацааны төлөвлөлттэй уялдуулан үе шаттай зохион байгуулж байгаа боловч нийгэм, эдийн засгийн байдал, хорих ял эдлэгчдийн тооны өсөлт, хорих анги, байгууллагын ажлын ачаалал нэмэгдэж байгаа зэргээс шалтгаалан алслагдсан хорих анги, байгууллагад тогтвор суурьшилтай ажиллах албан хаагчдын тоо бас сүүлийн жилүүдээс буурч байгаа гэсэн ийм статистик мэдээллүүд байгаа юм. 
Сүүлийн 3 жилийн тоон үзүүлэлтээр үзэхэд орон нутгийн шүүхийн шийдвэр гүйцэтгэх алба, хэлтэс, хорих анги салбар нэгжээс 360 албан хаагч өөрийн хүсэлтээр чөлөөлөгдөж, 1325 албан хаагч шилжин томилогдох хүсэлт гаргасан нь бас түүнийг илтгэж харуулж байгаа юм аа. 
Иймд шүүхийн шийдвэр гүйцэтгэх байгууллагын алба хаагч нийгмийн баталгааг сайжруулж сайжруулах, тогтвор суурьшилтай ажиллах боломжийг бүрдүүлэх зорилгоор нийслэл, аймгийн төвөөс бусад алслагдсан нутаг дэвсгэрт тасралтгүй 5 болон түүнээс ч дээш жил ажиллаж байгаа албан хаагчдад мөнгөн урамшил олгох эрх зүйн зохицуулалтыг бий болгох зайлшгүй шаардлага үүссэн гэж үзэж байна. Эдгээр нөхцөл байдлыг харгалзан Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг боловсруулсан. 
Хуулийн төсөлд тусгаснаар аймгийн төвөөс бусад суманд тасралтгүй ажиллаж байгаа шүүхийн шийдвэр гүйцэтгэх байгууллагын албан хаагчдад 30 сарын үндсэн цалинтай тэнцэх хэмжээний мөнгөн урамшууллыг 5 жил тутам олгож байхаар тусгасан. Эхний жилд энэ хуулийг 2022 оны 01 сарын 01-нээс хэрэгжихээр тооцсон бөгөөд эхний жилд 281 хүнд мөнгөн урамшуулал олгоход 6,2 тэрбум төгрөг, цаашид жил бүр 2,3 тэрбум төгрөг шаардагдах ийм бас тооцоо гарч байгаа. Энэ санхүүжилтийг улсын төсвөөс санхүүжүүлэх нь зүйтэй гэж үзэж хуулийн төслийг боловсруулсан болно.
Байнгын хорооны дарга, гишүүд та бүхнийг хуулийн төслийн үзэл баримтлалыг хэлэлцэх эсэхийг нь хэлэлцэж, дэмжиж өгөхийг хүсэж байна. Баярлалаа.

С.Бямбацогт: Чинзориг гишүүнд баярлалаа. Хууль санаачлагчид.

Ажлын хэсгийг та бүхэнд танилцуулъя.

Сайнбаярын Батбямба Шүүхийн шийдвэр гүйцэтгэх ерөнхий газрын Захиргаа удирдлагын газрын дарга, хурандаа, Хууль зүй, дотоод хэргийн яамны Хууль зүйн бодлогын газрын дарга Сайнзориг танхимаар оролцож байна. Цэдэвсономын Очгэрэл Шүүхийн шийдвэр гүйцэтгэх ерөнхий газрын Хуулийн хэлтсийн дарга цахимаар оролцож байна. Жаргалсайханы Мөнх-Алдар шүүхийн шийдвэр гүйцэтгэх ерөнхий газрын Хуулийн хэлтсийн ахлах мэргэжилтэн цахимаар оролцож байна.

Төслийн үзэл баримтлалтай холбогдуулан төсөл санаачлагчаас асуух асуулттай гишүүд нэрсээ өгнө үү. 
Алтанхуяг гишүүнээр тасаллаа. Цахимаар Мөнх-Оргил гишүүн. Сүхбаатар гишүүн асуултаа асууя. 
Ж.Сүхбаатар: Яг энэ хуулийн төслийн тухайд бол зүгээр уншаагүй. Уншаагүй учраас танин мэдэхүйн чанартай асуух гэж байгаа юм. Энэ чинь Чинзориг гишүүн санаачилсан юм уу тийм ээ. 
Тэгээд би харин Хууль зүйн сайдаас асуух гэж байгаа санал нь Засгийн газар, манай энэ холбогдох шийдвэр гүйцэтгэлийнхэн эд нар байгаа юм байна. Тэгээд энэ саналын үр дагавар нь одоо төсөвт өгөх ачаалал ч гэдэг юм уу, тооцоолол эд нар нь яг ямар байгаа юм бол доо. Би болбол уншаагүй байж байна. Тэгээд юу сайжрах юм. Одоо юу нь болохгүй байгаад байгаа юм. Яг тийм л тодорхой юмыг л мэдэх гэсэн юм. 
С.Бямбацогт:  Засгийн газрын байр суурь ямар санал өгсөн юм бол оо гэж байна. Тэрийг нь харуулах уу. Нямбаатар сайд. Чинзориг гишүүн хариулъя. Хууль санаачлагч.

С.Чинзориг: Энэ шүүхийн шийдвэр гүйцэтгэх байгууллагын албан хаагчдыг, бас орон нутагт тогтвор суурьшилтай ажиллуулах зайлшгүй шаардлагатай байна гэж бол үзэж байгаа юм. Аймгийн төвөөс бусад суманд ажиллаж байгаа шүүхийн шийдвэрийн гүйцэтгэх байгууллагын албан хаагчдад 5 жилд нэг удаа мөнгөн тэтгэмж одоо олгож байх ийм л хууль зүйн зохицуулалт бол орж байгаа юм. Ингэснээрээ орон нутагтаа тогтвор суурьшилтай ажиллах ийм нөхцөл боломжийг нь бүрдүүлнэ. Би сая танилцуулгадаа хэлсэн. Сүүлийн 3 жилийн дунджаар үзэхэд болбол энэ шүүхийн шийдвэрийн орон нутагт ажиллаж байгаа албан хаагчдын шилжилт хөдөлгөөн бол асар их өндөр байдаг юм байна. Энэ цалин хангамжтайгаа холбоотой юм шиг байна. 360 албан хаагч бол сүүлийн 3 жилийн дунджаар болбол өөрийн хүсэлтээр чөлөөлөгдсөн, 1325 албан хаагч шилжин томилогдох хүсэлтээ бас гаргасан гэсэн. Ийм бас тоон статистик судалгаа болбол байгаа юм. Нэг дэх асуудал. 
2 дахь асуудал нь ер нь бол төр төрийн албан хаагчиддаа ижил тэгш бас хандах ёстой гэсэн ийм зарчим бол баримталж байгаа. Одоогийн цагдаагийн байгууллагын тухай хуулиар бол аймгийн төвөөс бусад суманд ажиллаж байгаа цагдаагийн албан хаагчдад яг энэ 5 жилд 1 удаа, бас ийм мөнгөн тэтгэмж бол олгож байгаа юм аа. Тийм учраас төрийн тусгай албан хаагчиддаа төр болбол ижил тэгш хандах ёстой гэсэн ийм зарчим баримталж энэ хуулийн төслийг бол боловсруулсан юм. 
Энэ хууль батлагдсанаараа бол төсөв дээр ирэх ачаалал бол нэг их өндөр биш дээ. Ер нь болбол зүгээр бидний гаргасан судалгаагаар 2022 оны 01 сарын 01-нээс хэрэгжиж эхлэх юм бол 5 жил тасралтгүй орон нутагт энэ шүүхийн шийдвэрийг байгуулахад ажилласан 281 хүн байгаа гэсэн судалгаа байгаа.

Эхний жил бол жаахан арай өндөр төсөв байгаа нь 6,2 тэрбум төгрөг шаардагдах юм. Цаашдаа жилд 2,3-аас ихгүй хөрөнгө бол шаардагдах юм байна гэсэн ийм тооцоо судалгаа бол байгаа. Энэ хууль батлагдсанаараа бол тэр аймгийн төвөөс бусад суманд ажиллаж байгаа шүүхийн шийдвэр … /минут дуусав/

С.Бямбацогт:  Сүхбаатар гишүүн тодруулъя.

Ж.Сүхбаатар:  Би зүгээр яах вэ. Чинзориг гишүүний нөгөө түүнд нь нэг дургүйцэж байгаадаа биш л дээ. Нөгөө хуулиар чинь одоо бид нар чинь энэ төсөв, хөрөнгө мөнгө хөндсөн асуудлыг чинь Их Хурлын гишүүн чинь санаачлах эрх нь байгаа бил үү. Би чинь Их Хурлын тухай хуулиа буруу ойлгоод байна уу. Тэрүүгээр чинь нэг төсөв хөрөнгөтэй холбоотой ийм асуудлыг гишүүд санаачлахгүй юм байна л гэж би ойлгосон шүү дээ. Энэ чинь бол Шийдвэр гүйцэтгэх тухай хуульд орж байгаа ч гэсэн гишүүний санаачилж байгаа чинь бол жишээлбэл эхний жил гэхэд 6 тэрбумын ачаалал шууд өгчхөж байна шүү дээ. Тэгээд би зүгээр болдог болбол яах вэ. Бусад гишүүд ч гэсэн ингээд хууль яаж хэрэглэгдэж байгаа юм бол гэдгийг Хууль зүйн байнгын хорооны даргаас асуух гэж байгаа юм л даа. 
С.Бямбацогт:  Хууль санаачлагч хариулъя. Чинзориг гишүүн.

С.Чинзориг:  Яах вэ дээ, Үндсэн хуулийнхаа нэмэлт, өөрчлөлтөөр бид нар бол Улсын Их Хурлын гишүүн, Ерөнхийлөгчийн хууль санаачлах эрхийг бас тодорхой хүрээ хязгаараар бас хязгаарлана аа гэсэн Үндсэн хуулийн нэмэлт, өөрчлөлт бол орсон. Гэхдээ бид нар болбол ярьдаг, ярихдаа болбол бас яг энэ энэ хүрээ хязгаарыг нь одоогоор бол хязгаарлачихсан тогтоочихсон хууль, эрх зүйн орчин бол бүрдсэн юм бол байхгүй. Бид зүгээр ярихдаа болбол зүгээр татвартай холбоотой асуудлыг бол Их Хурлын гишүүд санаачлах нь зохимжгүй, ер нь Засгийн газар нь санаачлах нь зүйтэй гэсэн юм бол ярьдаг. Гэхдээ тэр нь амаар бид яриад байна. Яг одоо татварын хуультай холбоотой асуудал Их Хурлын гишүүн санаачилж болохгүй бол хязгаарлачихсан тийм хууль болбол байхгүй, нэгдүгээрт.

2 дугаарт, Төсвийн тухай хуульд хязгаарласан юмнууд бол бий. Тухайн жилийн төсөвт төсвийн жилийн дундуур төсөвтөө өөрчлөлтөд орохоор бол холбоотой хууль бас санаачлахаар бол тэр тухайн хуулийг одоо ирэх төсвийн дараагийн жилээс одоо бас дагаж мөрдөнө өө гэсэн … /минут дуусав/

С.Бямбацогт:  Чинзориг гишүүнд сунгая, хариултыг үзье.

С.Чинзориг: Тэгээд тухайн жилийн төсөвт бас өөрчлөлт орохоор асуудлууд байгаа болбол дараа жилээс дагаж мөрдөхөөр зохицуулсан Төсвийн тухай хуулийн зохицуулалт бол бий. Энэ төсвийн тухай хуультайгаа зөрчилдөхгүйн үүднээс бол энэ хуулийг 2022 оны 01 сарын 01-нээс дагаж мөрдөхөөр боловсруулсан байгаа юм аа. 
С.Бямбацогт:  Тэгэхээр юу л даа. Үндсэн хуульд бас хуулийн хүрээ хязгаарыг Их Хурлын гишүүд, Ерөнхийлөгчийн санал хуулийн хүрээ, хязгаарыг хуулиар тогтооно гэж заасан. Үүний дагуу Улсын Их Хурлын тухай хуулийн 38.3 дээр төсвийн хүрээний мэдэгдэл, улсын төсөв, түүний гүйцэтгэл, хөгжлийн болон хөгжлийн бодлогын төлөвлөлтийн баримт бичиг, түүнчлэн өмч ч татвар, эрүү, иргэн, захиргааны ерөнхий болон зөрчлийн тухай анхдагч хууль, шинэчилсэн найруулга болон Засгийн газар санаачилгаар Үндсэн хууль, бусад хуульд тусгайлан заасан асуудлаа хууль, Улсын Их Хурлын бусад шийдвэрийн төслийг зөвхөн Засгийн газар санаачилна аа гэсэн байгаа. Үүгээр үзэх юм бол үндсэндээ төсөв, татвартай холбоотой асуудлаар шинэчилсэн найруулгыг бол Засгийн газар хийхээр, шинэчилсэн найруулга бол Их Хурлын гишүүд өргөн барих одоо хуулиар хязгаарлагдсан. Нэмэлтүүд бол үндсэндээ бол байж болохоор ийм зохицуулалттай юм аа. Тэгээд энэ хүрээндээ үндсэндээ Чинзориг гишүүдийн санаачилсан хуулийг бол хэлэлцээд явах бас бололцоотой байгаа гэдгийг бас хэлье.

Мөнхбаатар гишүүн асуулт асууя.

Л.Мөнхбаатар: Шүүхийн шийдвэр гүйцэтгэх тухай хуулийн нэмэлт, өөрчлөлтийг бол хэлэлцээд явах нь зүйтэй гэж үзэж байгаа. Ер нь хууль хүчний байгууллагад ажиллаж байгаа албан хаагчийн хувьд бол эрсдэлтэй, хүнд ийм нөхцөлд ажилладаг. Харин хууль хүчний энэ байгууллагуудын нийгмийн баталгааны асуудал нь бол харьцангуй өөр өөр байгаад байгаа юм. Одоо суманд гэхэд бол цагдаа бол энэ 5 жилийнхээ нэмэгдлийг авч байхад, шүүхийн шийдвэр авахгүй байх жишээтэй. Ийм учраас үүнийг бол нэг мөр болгох нь зүйтэй. Энэ агуулгаар нь бол дэмжиж байна. 
Ер нь 2017 онд Шүүхийн шийдвэр гүйцэтгэх тухай хуулийн шинэчилсэн найруулга батлагдсан. Энэ үед би бас энэ ажлын хэсгийнх нь гишүүнээр ажиллаж байсан. Энэ нийгмийн баталгааны асуудал л яг энэ үед бол шүүхийн шийдвэрийнхний хувьд орхигдчихсон юм байгаа юм. Яагаад орхигдсон бэ гэхээр яг энэ хууль хэлэлцэж байх үед бол олон улсын валютын сангийн хөтөлбөрт хамрагдах болсон. Энэ хамрагдахтай холбогдуулаад олон улсын валютын сантай тохирсон тохиролцоогоор нийгмийн хамгааллын болоод энэ нийгмийн баталгаатай холбоотой асуудлуудыг бол хөндөхгүй, нэмэхгүй байхаар ийм зөвшилцөлд хүрсэн байсан учраас энэ асуудлыг эдийн засаг төсөв сайжрахаар, дараа оруулаад явъя аа гээд хойшлуулчихсан орхигдуулсан юм байгаа юм. Ийм учраас одоо бол энэ нийгмийн баталгааг нь Их Хурлаар шийдээд явах нь зүйтэй. Ер нь бол цаашдаа энэ хүнд эрсдэлтэй ажиллаж байгаа энэ хууль хяналтын байгууллага, хууль сахиулах байгууллагын ажилтнуудын нийгмийн баталгааг нэг мөр болгох асуудлыг цаашид Хууль зүй, дотоод хэргийн яам нэгтгэн оруулж ирэх нь бас зүйтэй байгаа гэдгийг хэлье. Дэмжиж байгаа. 
С.Бямбацогт:  Санал хэлчихлээ. Алтанхуяг гишүүн асуулт асууя.

Н.Алтанхуяг: Би болохоор энэ нэг этик ёс зүйн хувьд жаахан буруу л асуудал явж байна гэж харж байгаа юм. Чинзориг гишүүн ч гэсэн сайд байсан л даа. Тэгэхээр хэдүүлээ сая энэ Бямбацогт даргын уншиж байгаа чинь агуулга нь болбол төсөвтэй холбоотой асуудлыг засагтайгаа л ярьж оруулж ирсэн нь дээр л дээ. Ер нь. Би ч тэнд одоо бас хэд хэд байсан. Зовлонг нь мэддэг хүний хувьд. Би ёс зүйн асуудал гэдэг нь сайд нь тэр асуудлаар юм яриагүй байж байхад нь Их Хурлын хэдэн гишүүн нь шүүрч аваад тэгээд нэлээн хэдэн тэрбумын асуудлыг ингээд өргөн бариад явдаг нэг ийм жишиг тогтчих вий. Тэгэхдээ яах вэ, энэ танай 62-ын л асуудал л даа. Би тэгэхдээ нөгөө зөвхөн Ардын намын асуудал гэдгээр нь хаяхгүй байна. Ер нь энэ засаг Их Хурлын харилцааны асуудал. Дээр нь бас ингээд зэрэгцээд сууж байгаа адилхан Их Хурлын гишүүдийн ёс зүйн асуудалд нэг жаахан тийм онцгүй л байдаг юм. Алтанхуяг ажлаа хийхгүй байна, хажуугаар нь би ороод эд нарын цалинг нэмээд өгье гээд давхидаг болбол илүү яах вэ. Хууль гэхээсээ илүү би ёс зүйд нэг жаахан тиймэрхүү болов уу гэж бодож байна. Тэгээд та нар тунгаана биз. Энэ мөнгө төгрөгийн асуудалд хамаагүй, ингэж хаа гуяар нь салгаж явдаг буруу.  Ер нь энэ төрийн байгууллагын ажилтнуудынхаа цалин хөлс, урамшуулал, тэгээд нөгөө нэг тэтгэвэрт гарахаар нь өгдөг гээд бид нар цогцоор нь авч үзэж ярих ёстой асуудлууд бол байгаа. Энэ бол дахиад л өөрөө Их Хурлын 62. Магадгүй ардаа Засгийн газрын бодлогын асуудал байхгүй юу. Тэгэхээр би бодлогын асуудал чинь жаахан төвөг учруулчих болов уу л гэж болгоомжилж байна. Тэгээд та нар яриад шийдээд явна биз дээ.
С.Бямбацогт: Санал хэлчихлээ, тийм үү. Мөнх-Оргил гишүүн асуултаа асууя.

Ц.Мөнх-Оргил: Би энэ хуулийн төслийг хамтарч өргөн барилцаж байгаа гишүүдийн нэг юм аа. Тэгээд энэ хууль, хяналтын байгууллагын ажилтнуудын нийгмийн асуудлыг гишүүд ээ хаа, гуяар нь салгаж байгаа юм биш шүү. Одоо хаа гуяар нь салгачхаад байгаа юмыг нийлүүлэх гэж оролдож байгаа юм аа. Яагаад тэгж хэлээд байгаа юм бэ гэхээр сая Мөнхбаатар гишүүн ч гэсэн хэллээ шүү дээ. Жишээ нь ганцхан жишээ. Сум дээр ажиллаж байгаа цагдаагийн байгууллагын ажилтан, цагдаагийн албан хаагч нэмэлт аваад байгаа байхгүй юу. Яг адилхан сум. Тэр байтугай бүр сумаас зайдуу хорих анги дээр сумаас хол, хөдөө хээр хорих анги дээр ажиллаж байгаа шийдвэр гүйцэтгэлийн байгууллагын албан хаагч энэ нэмэгдлийг нь авдаггүй. Тэгээд энэ чинь өөрөө ямар байдал үүсгээд байна вэ гэхээр, шийдвэр гүйцэтгэлд ажиллаж байгаа залуу одоо энэ ажилдаа сонирхолтой, цаашаа энэ мэргэжлээрээ явах сонирхолтой залуучууд нь хүссэн хүсээгүй амьдралын эрхээр, жишээ нь цагдаагийн байгууллага эсвэл онцгойд, эсвэл одоо юу байдаг юм, өөр байгууллагуудад ингэж шилжиж очих ийм нүүдэл явагдаад байгаа байхгүй юу. Хөдөө орон нутагт бодит амьдрал дээрээ. Тэгэхээр энэ мэдээж хөрөнгө мөнгөний асуудал. Би Алтанхуяг гишүүний хэлж байгаа саналыг ойлгож байна. Гэхдээ энэ одоо хаа гуяар нь салгачхаад байгаа юмыг хэдүүлээ нийлүүлж нэг цэгцэлж тавихгүй бол энэ шийдвэр гүйцэтгэх байгууллагын асуудал хүндэрч байна шүү. Залуучууд сургууль соёлыг нь төгсчхөөд хэдэн жил ажиллачхаад шантраад явж байна шүү. Яагаад гэвэл бусад байгууллагынхан чинь байна шүү дээ. Аймгийн төв дээр юм уу, сум дээр ажиллаж байгаа юм. Хилийнхэн, шийдвэр гүйцэтгэл 2 чинь бүр сумаас бол ажиллаж байгаа байхгүй юу. Тэгээд энэ ялгааг нь бид нар, жишээ нь өөрт нь хүндрэлтэйгээс гадна ар гэрт нь, үр хүүхдүүдэд нь тэд нарын сургалт, боловсрол, эрүүл мэндийн асуудал гээд маш олон асуудлууд байгаа байхгүй юу. Тэгэхээр ядаж бусад төрийн албан хаагчидтай нь адилхан нэг түвшинд аваач ээ л гэсэн санаа байгаа юм аа. 
С.Бямбацогт: Бас санал хэлчихлээ. 
Хуулийн төслийн үзэл баримттай холбогдуулан гишүүд асуулт асууж, хариулт авч дууслаа. 
Хуулийн төслийн үзэл баримтлалтай холбогдуулан үг хэлэх гишүүд байна уу. Сэргэлэн гишүүн цахимаар, Сүхбаатар гишүүнээр тасаллаа. Сэргэлэн гишүүн бас үгээ хэлье.
Ц.Сэргэлэн: Баярлалаа. Би энэ хуулийн төслийг үзэл баримтлалын хувьд дэмжиж байгаа. Шүүхийн шийдвэр гүйцэтгэх байгууллагын ажилтнууд бол маш хүнд нөхцөлд ажилладаг. Сэтгэл зүйн асар хүнд дарамттай ийм нөхцөлд ажилладаг. Дээрээс нь энэ ялангуяа энэ хуульд орж ирж байгаа тэр орон зайн хувьд төвөөсөө алслагдсан хязгаар нутагт сумын төвөөс зайдуу. Ер нь яг сумын төв дээр ч биш, сумын төвөөс сайд байдаг шүү дээ. Тэгээд энэ шийдвэр гүйцэтгэх амаргүй албанд хоёргүй сэтгэлээр зүтгэж яваа энэ төрийн албан хаагчдаа бид төрийн бодлогоор ажиллах, амьдрах нөхцөлийг нь хангах ёстой. Энэ хүмүүсийн цалин хангамжаас гадна энэ чинь ар тал, ар гэр, үр хүүхэд гэж бас л олон юмнаас хаягдсан, хөөрхийлөлтэй хүмүүс байдаг шүү дээ. Үүнийг бид харж үзэж энэ асуудлыг оруулж ирж байна гэж би ойлгож байгаа юм. 
Тэгэхээр бусад байгууллагуудтай нэг их барьцаад байгаа юм байхгүй байх гэж би бодож байна. Яагаад гэвэл бодит нөхцөл байдалтай нь уялдуулж энэ асуудлыг нь шийдэж өгье өө, ажиллах нөхцөл бололцоог нь дээшлүүлье ээ гэсэн байдалтай орж ирж байгаа асуудал гэж бодож байгаа учраас би дэмжиж байгаа юм. 
2 дугаарт, үүнээс гадна энэ шүүхийн шийдвэр гүйцэтгэх байгууллагын, ялангуяа анхан шатны нэгжид ажиллаж байгаа тэр хянагч нар бусад офицерууд эдгээр хүмүүсийн энэ нийгмийн халамжийг нь өшөө сайн дээшлүүлэх ёстой. Хувцасны асуудал бас тийм сайнгүй л байдаг юм байна лээ. Түүний норм, норматив, чанар стандарт гэх мэтчилэн олон асуудлууд байдаг. Тийм учраас энэ асуудлыг дэмжиж өгөөч ээ гэж би гишүүддээ хүсэж байгаа юм. Баярлалаа.

С.Бямбацогт: Сүхбаатар гишүүн үгээ хэлье.
Ж.Сүхбаатар: Би түрүүн хэлж байсан. Анх бол төслийг бас сайн уншаагүй байсан. Тэгээд сая хүмүүсийн хэлснийг сонсоход бол үндэслэлийг ч гэсэн ингээд сонсоход шаардлагатай юм орхигдсон байсан асуудлыг ингээд шийдэх гэж байгаа юм байна. Зүгээр зөв юмны бас нэг буруу мэдрэмж зүгээр төрсөн юм нь болохоор ер нь бол яах вэ, манай Хууль зүйн байнгын хороо, Хууль зүйн сайд, тэр нь одоогийн сайдыг хэлж байгаа бас ганцхан биш шүү. Ер нь нөхдүүд бол энэ сүүлийн хэдэн жил ажлаа л хийгээгүй юм байна л даа. Тэгээд яах вэ, Чинзориг гишүүн санаачилга гаргаж бидний энэ дутагдлыг манай Байнгын хороо салбарын дутагдлыг бас нөхөж өгч байгаад нь би бол талархаж байна. 
Тэгэхдээ одоо салбарынхаа ажлын ийм чухал асуудлуудыг орхигдуулсан асуудлаар санаачлагатай ажиллахгүй байгаад бид нар бие биедээ өөрсдөө дүгнэлт хийх хэрэгтэй л дээ. Тэгээд сая Алтанхуяг гишүүн ёс зүй ярьж байна. Тэр нь бол Чинзориг гишүүнд буруу өгөхөөсөө бид нарын л ёс зүйн асуудал болж байна л даа. Байнгын хорооны гишүүд ичгэвэртэй байдалд орж байна шүү дээ. Сая Чинзориг гишүүний юмыг сонсоход бол Байнгын хороо нь дэмждэггүй, салбарынх нь юмыг нь явуулдаггүй ч байсан юм шиг. Тэгээд ийм байдалд орж байна. Тэгээд би бол шийдвэр гүйцэтгэх энэ чиглэлээр гарах тэр албан хаагчдаасаа бол уучлал хүсэж байна. Энэ удаагийн Улсын Их Хурал бол бас тэр явж ирсэн тэр дутуу юмыг нь бол нөхөх тал дээр бол бид нар бол байна аа. Нэгдсэн бодлогынх нь, хүрээнд нь бол бид орхигдуулсан юм байна, одоо орхисныг нь засъя гэж бодож байна. Би ч гэсэн дэмжиж саналаа өгнө гэж бодож байна. Баярлалаа. 
С.Бямбацогт: Гишүүд асуулт асууж, хариулт авч, үг хэлж дуусаж байна.

Шүүхийн шийдвэр гүйцэтгэх тухай хууль 2017 онд Улсын Их Хурлаар орсон. Яг 2017 онд Улсын Их Хурал хэлэлцэж байх үед бид нар яг энэ сая цагдаагийн албаны хуультай адилхан цагдаагийн албан хаагч нарын авдаг тэтгэмжтэй адилхан оруулж ирсэн юм. Тэгтэл яг тэр үед олон улсын валютын сангийн хөтөлбөрт хамрагдах ёстой болсон гээд гэх шалтгаанаар энэ хөтөлбөрт хэт их халамж хавтгайруулж, тэтгэвэр тэтгэмжийг хатгаа хавтгайруулж болохгүй гэдэг үндэслэлээр уначихсан юм аа. Тэгээд унагачихсан учраас гишүүд бас ингээд нөхөж оруулж ирж байгаа гэдгийг бас зөв ойлгоорой. 
Ингээд санал хураалт явуулъя. 
Бүртгэлийн санал хураалт. 
Алтанхуяг гишүүн, Ганбат гишүүн, Пүрэвдорж гишүүн, Сандаг-Очир гишүүн, Цогтбаатар гишүүн, Энх-Амгалан гишүүд ирцдээ анхааръя. 
Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг үзэл баримтлалын хүрээнд дэмжиж, чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя. Санал хураалт.

Санал хураалтад 17 гишүүн оролцсоноос 14 гишүүн буюу 82,4 хувийн саналаар энэ санал дэмжигдлээ. 
Шүүхийн шийдвэр гүйцэтгэх хуульд нэмэлт оруулах тухай хуулийн төслийн үзэл баримтлалын хүрээнд хэлэлцэх эсэх талаар хэлэлцүүлэг явуулж дууслаа. 
Хуулийн төслүүдийн хэлэлцэх эсэх талаарх Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Мөнх-Орил гишүүнд танилцуулъя. 

Баярлалаа. Дараагийн асуудалдаа оръё.

“Монгол Улсын Хүний эрхийн Үндэсний комиссын гишүүнд нэр дэвшигчийн хүсэлтийг хүлээн авах товыг сунгах тухай” Байнгын хорооны тогтоолын төслийг хэлэлцье.
Тогтоолын төслийг та бүхэнд тараасан байгаа. Тогтоолын төсөлтэй холбогдуулан асуух асуулттай гишүүд байна уу. Алга байна. 
Тогтоолын төсөлтэй холбогдуулан үг хэлэх гишүүд байна уу. Алга байна. 
Хүний эрхийн Үндэсний комиссын нөгөө сонгон шалгаруулалтыг сунгаж байгаа юм. Товыг нь. 1 сарын хугацаанд 5 сарын 10-аас 6 сарын 10 хүртэл хугацаанд сар зарласан, хүн ирээгүй. 

“Монгол Улсын Хүний эрхийн Үндэсний комиссын гишүүд нэр дэвшигчийн хүсэлтийг хүлээн авах товыг тогтоох тухай” Байнгын хорооны тогтоолын төслийг баталъя гэсэн томьёоллоор санал хураалт явуулъя. Санал хураалт.

Санал хураалтад 17 гишүүн оролцсоноос 13 гишүүн буюу 76,5 хувийн саналаар энэ санал дэмжигдлээ. 
Дараагийн асуудалдаа оръё.

“Томилгооны сонсголын тов тогтоох тухай” Байнгын хорооны тогтоолын төслийг хэлэлцье.
Авлигатай тэмцэх газрын дэд даргыг томилох томилгооны сонсгол хийх тогтоолыг. Тогтоолын хэсэг та бүхэнд тараасан байгаа. 
Тогтоолын төсөлтэй холбогдуулан асуух асуулттай гишүүд байна уу.

Энхбаяр гишүүн, Сүхбаатар гишүүн. Цахимаар байна уу. Алга байна. Энхбаяр гишүүн асуултаа асууя.
Б.Энхбаяр:  Авлигатай тэмцэх газрын дэд даргын томилгооны сонсгол гэдэг зүйлийг анх удаа хийх гэж байгаа. Намрын чуулганы төгсгөлд хуулийн бас шинэчлэл хийгдсэн. Энэ томилгооны сонсголын гол утга учир бол ялангуяа энэ Улсын Их Хурлаас томилогддог тэр өндөр албан тушаалтнуудын тухайд ийм сонсгол заавал хийж байж, шүүж байж, зам мөрийг нь нягталж байж, амыг нь асууж байж олон түмний оролцоотойгоор, хяналттайгаар хийх гэж байгаа юм аа. 
Тэгээд үүний утга учир бол эндээс арай дөнгүүрийг нь, арай цагааныг нь, арай хэрэггүйг нь сонгох ийм гол агуулга байгаа. Тэгэхээр энэ Авлигатай тэмцэх газрын дэд дарга дээр хэн гэдэг хүн дээр сонсгол хийх гэж байгаа вэ? Албан ёсоор Улсын Их Хуралд бас нэр ус нь орж ирсэн зүйл байгаа юу гэдэг нэг ийм асуулт байна. 
2 дугаарт, нэлээн бас авлигатай тэмцэх, шударга ёсны, манлайллыг үзүүлэх тал дээр энэ нэр дэвшигчийн зам мөрийг бас нэлээн сайн шүүх утгатай. Тийм учраас олон нийтийг бас оролцож, энэ нэр дэвшигчийн талаар мэдэх, сайн мууг нь мэдэх ийм иргэдийг бас энэ сонсголд бас идэвхтэй оролцож, мэдээлэл өгч, асуулт асууж оролцуулах тал дээр Байнгын хороо зохион байгуулалтын хувьд ямар хэлбэрээр хийх гэж байна аа? Ялангуяа энэ цар тахлын үед. Бүх юм цахим болчхоод байдаг. Энэ үед энэ сонсголыг яавал үр дүнтэй хийх тал дээр бодож санаж байгаа зүйл байгаа вэ гэсэн ийм асуулт байна аа. Баярлалаа.

С.Бямбацогт: Тэгэхээр Авлигын эсрэг хуульд нэмэлт, өөрчлөлт оруулаад Авлигатай тэмцэх газрын даргыг Ерөнхий сайд Улсын Их Хуралд санал болгодог. Авлигатай тэмцэх газрын дарга нь өөрөө дэд даргаа Улсын Их Хуралд санал болгодог ийм одоо зохицуулалттай болсон. Үүний дагуу Авлигатай тэмцэх газрын даргаас 6 сарын 14-ний өдөр Авлигын эсрэг хуулийн 21 дүгээр зүйлийн 21.2 дахь хэсэгт заасныг баримтлан Авлигатай тэмцэх газрын гүйцэтгэх хэлтсийн дарга, эрхэлсэн комиссоор Гаваасүрэнгийн Азжаргалыг Авлигатай тэмцэх газрын дэд даргын албан тушаалд томилуулах санал ирүүлсэн байгаа. 
Гаваасүрэнгийн Азжаргал гээд Гүйцэтгэх ажлын хэлтсийн дарга. Анкет, материалыг нь ирүүлсэн бүгдийг нь. Энэ бүгдийг гишүүдэд бас тарааж өгнө. 
Ингээд томилгооны сонсголыг хуульд заасны дагуу 14-өөс доошгүй хоногийн өмнө зарлах ёстой. Тэд өнөөдөр бас ингээд Байнгын хороо, тогтоолоороо томилгооны сонсголыг зарлах гэж байна. Томилгооны сонсголыг 2021 оны 7 дугаар сарын 06-ны өдөр зохион байгуулахаар төлөвлөж тогтоолын төсөлд тусгасан байгаа. 
Ингэж томилгооны сонсгол хийгдэнэ ээ. Урьд нь хийгдэж байгаагүй. Томилгооны сонсголыг болбол сая Энхбаяр гишүүний өөрийнх нь хэлж байгаа нийтэд олон нийтэд ил тод нээлттэй, тийм үү, иргэдийн санал бодол, асуултуудыг бас цуглуулж авч гишүүд бас асууж, ийм байдлаар нээлттэйгээр хийгдэнэ ээ. Урд нь хийгддэггүй, урьд нь бол томилгоо нь бол аль болох хаалттай, аль болох тусгайлан ингээд хийгддэг байсан бол одоо ингээд нээлттэй явдаг бол эхэлж байгаа. Үүний нэг жи жишиг нь болбол энэ Авлигатай тэмцэх газрын дэд даргаас эхэлнэ ээ гэдгийг хэлье.
 Тэгээд нээлттэй сонсгол хийгдэнэ. 14-өөс хойш хоногийн хугацаанд. Энэ хугацаанд энэ хүнтэй холбоотой мэдээллүүдийг Улсын Их Хуралд ирүүлж болно. Асуулт бидэнд ирүүлж болно. Энэ бүгдийг бид бүхрэн нийлүүлээд нэгтгээд томилогдохоор орж ирж байгаа албан тушаалтнаас асуух саналыг сонсох байдлаар зохион байгуулна.

Сүхбаатар гишүүн асуулт асууя. 
Ж.Сүхбаатар: Бараг миний асуултад хариулчихлаа даа. Тэгэхдээ ингээд томилгооны сонсголын тов тогтоох тухай Байнгын хорооны тогтоолын төсөл оруулж ирж байгаа бол нөгөө Авлигатай тэмцэх газрын дэд даргад нэр дэвшигчийнхээ материалыг эхлээд урьдчилж өгч байвал бас зүгээр байна аа. Санал болгосон этгээдийн. Сая зүгээр асуултад хариулахаар ингээд одоо өгнө өө гэж байна. Бид нар зүгээр сонсголын тов тогтоох гээд байгаагаасаа гадна тодорхой нэр дэвшигч дээр явуулах гэж байгаа байхгүй юу. Тэгэхээр материалыг нь ингээд харахгүй бол хэвлэл мэдээллээр л нэг ийм нөхөр яваад байгаа гээд л. Ингээд л сэтгүүлчид нь түрүүлж мэдээлээд байх юм байна шүү дээ. 
Тэгээд Байнгын хорооны даргад хэлэхэд Их Хурлын гишүүд нь ер нь бол ингээд л сэтгүүлчдээсээ дараагийн мэдээлэлтэй л. Одоо энэ Их Хурлын Ерөнхий нарийн бичгийн дарга ч тэр, Улсын Их Хурлын дарга ч тэр, Байнгын хороодын дарга нар энэ мэдээллийн давуу байдлаа Их Хурлын гишүүдтэйгээ хуваалцаж бай. Эрэн сурвалжилж ингэж олж мэдэх ёстой биш, эсвэл ингэж асууж энэ цаасан дээр өг л дөө. Энэ бол ер нь аягүй том зуршил шүү, тийм одоо нэг тийм мэдээлэл өмчлөх тийм хэлбэрийг хараад байгаа. Ер нь энэ нэг удаа биш байгаад байгаа юм. Байнга ажиглагдаж байгаа. Дарга байхаараа заавал мэдээллээ түрүүлж, ингээд хадгалчхаад сэтгүүлчдэд болохоор өгчхөөд байдаг. Тэгээд хэн, хаана өгсөн нь мэдэгдэхгүй. Тэгээд үүнийг бол шүүмжил гэж ойлгоорой. 
2 дахь юм бол яг түрүүний хэлдэг асуудал бол энэ томилгооны сонсгол дээр бол энэ Авлигатай тэмцэх газрын дэд даргын энэ анх удаа болох гэж байна аа. Би өөрөө үүнийг анх зарчмын зөрүүтэй санал гаргаж, энэ дарга, дэд дарга дээр томилгооны сонсгол хийе ээ гэдэг энэ саналыг гаргаж, ингэж батлуулсан. Үндсэн хуулийн цэцээр одоо бас нэг асуудал болоод явж байгаа юм бий. Итгэмжилсэн төлөөлөгчөөр. Тэгэхээр үүнийг нийтэд мэдээлж бэлтгэл хангахдаа бол манай энэ Байнгын хорооныхон гэдэг юм уу, Тамгын газрынхан маань бол их тийм шинэлэг. Аль болохоор л нэг тэр иргэдэд, зүгээр нэг мэдээллээ одоо мэдээлсэн гээд нэг ганц хоёр юман дээр биш өргөн хүрээтэй сурталчилмаар байгаа юм. Тэгэхгүй болохоор чинь зэрэг тэгээд л нэг байдаг нөгөө зүгээр хэвшмэл яасан гэсэн парламент.мн ч юм уу нэг юман дээр тавьчихсан. 
С.Бямбацогт: Хуульд нөгөө материалыг хэзээ тараах вэ гэдэг зохицуулалт байхгүй болохоор яах вэ, гишүүдэд сая тараагдаагүй байсан байх аа. Өнөөдөр тараагаад өгчихье.

 Авлигатай тэмцэх газрын гүйцэтгэх ажлын хэлтсийн дарга, эрхэлсэн комиссоор Гаваасүрэнгийн Азжаргалын ажил байдлын тодорхойлолтыг та бүхэнд бас уншаад танилцуулчихъя. 
Нэгэнтээ томилгооны сонсгол хийгдэх учраас бид бүгдээр дамжаад олон нийтэд мэдээлэл хүргэгдэж, эргээд одоо бас асуудлууд байвал бас яригдах ёстой. Тийм болохоор бол нээлттэй байх нь зөв өө. Сүхбаатар гишүүний тавьж байгаа шаардлага бол хүлээж авч байна. Манай ажлын алба энэ материалуудыг нээлттэй, цахимаар олон нийтэд хүргэх тал дээр илүү анхаарч ажиллаарай. 
Биеийн байцаалт. Авга манжаа ургийн овогтой Гаваасүрэнгийн Азжаргал 1984 онд Улаанбаатар хотод төрсөн. Одоо 37 настай. Яс үндэс халх, эрэгтэй, дээд боловсролтой, хуульч мэргэжилтэй, магистрын зэрэгтэй. Ам бүл 4. Эхнэр, 2 хүүхдийн хамт Хан-Уул дүүрэгт амьдардаг.

Боловсрол. 1992-2002 онд ерөнхий боловсролын сургуульд, 2002-2007 онд Оросын холбооны улсын Санктпетрбург хотын Дотоод хэргийн их сургууль, эрх зүйч мэргэжлээр, 2011 онд Америкийн нэгдсэн улсын Ази номхон далайн Аюулгүй байдлын судалгааны төвд терроризмтэй тэмцэх чиглэлээр, 2013 онд Америкийн нэгдсэн улсын Холбооны мөрдөх товчооны үндэсний академид Үндэстэн дамнасан гэмт хэрэгтэй тэмцэх чиглэлээр, 2017 онд Оросын холбооны улсын Холбооны аюулгүй байдлын институтэд тус тус суралцаж төгссөн. 
Эрхэлсэн ажил. 2002 онд Цагдаагийн ерөнхий газрын Эргүүл хамгаалалтын газар эргүүлийн цагдаа, 2007-2008 онд Цагдаагийн ерөнхий газрын эргүүл хамгаалалтын Эрүүгийн цагдаагийн газрын зургадугаар хэлтэст эрүүгийн төлөөлөгч, 2008-2014 онд Эрүүгийн цагдаагийн газрын гуравдугаар хэлтэст төлөөлөгч, ахлах төлөөлөгч, 2014-2016 онд Зохион байгуулалттай гэмт хэрэгтэй тэмцэх газрын гуравдугаар хэлтсийн тасгийн дарга, 2016-2018 онд Авлигатай тэмцэх газрын Гүйцэтгэх ажлын хэлтсийн дарга, 2018 оны 3 дугаар сарын 31-ний өдрөөс одоог хүртэл Авлигатай тэмцэх газрын Гүйцэтгэх ажлын хэлтсийн даргаар тус тус томилогдон ажиллаж байна. 
Гавьяа шагнал. Авлигатай тэмцэх газрын Гүйцэтгэх ажлын хэлтсийн дарга эрхэлсэн комиссар Азжаргал нь Цагдаагийн ерөнхий газрын 2009,2011, 2012, 2013 оны ажил мэргэжлийн аварга, 2012 онд хугацааны өмнө цагдаагийн ахмад цолоор, 2013 онд Хууль зүй, дотоод хэргийн яамны Цагдаагийн алдар тэмдэг, 2017 онд Цагдаагийн ерөнхий газрын Цагдаагийн гавьяа тэмдэг, 2018 онд Цагдаагийн хүндэт медаль, санхүү, банкны тэргүүний ажилтан, 2018 онд Цэргийн гавьяаны одон, 2019 онд Авлигатай тэмцэх газрын шилдэг менежер, 2020 онд Цэргийн гавьяаны улаан тугийн одонгоор тус шагнагдсан байна.

Ажлын үр дүнгийн талаар Авлигатай тэмцэх газрын Гүйцэтгэх ажлын хэлтсийн дарга эрхэлсэн комиссар Азжаргал нь авлига, албан тушаал, мөнгө угаах гэмт хэрэг илрүүлэх арга барил, тэр дундаа энэ төрлийн гэмт хэрэгтэй тэмцэх ажилд гадаад улсуудын ижил төрлийн үйл ажиллагаа явуулдаг, хамтран ажиллах арга замыг чадварлаг эзэмшсэн, хамт олны дунд нэр хүндтэй, манлайлал сайтай, зохион байгуулалттай томоохон гэмт хэргүүдийг илрүүлэхэд өндөр үр дүнтэй ажилласан төдийгүй гэмт хэргийн замаар олсон хууль бус орлогыг гадаад улс орнуудаар дамжуулан угааж буй үйлдлийг илрүүлэх чиглэлд оюун ухаан, ур чадвараа дайчлан ажиллаж байгаа манай тэргүүний удирдах албан тушаалтан.

Ингэж тодорхойлсон байна. Монгол Улсын Авлигатай тэмцэх газрын дарга, тэргүүн комиссар Дашдаваа гэсэн хүнээс ийн тодорхойлолт ирсэн байна аа гэдэг та бүхэнд бас уншиж танилцуулъя. 
Энэ мэдээллүүдийг бас олон нийтэд ил тод зарлаарай гэдгийг бас Тамгын газрынханд чиглэл болгоё. 
Ингээд асуулт асууж, хариулт авч дууслаа.

Тогтоолын төсөлтэй холбогдуулан үг хэлэх гишүүд байна уу. Алга байна. 
“Томилгооны сонсголын тов тогтоох тухай” Байнгын хорооны тогтоолын төслийг баталъя гэсэн томьёоллоор санал хураалт явуулъя. Санал хураалт.

17 гишүүн санал хураалтад оролцсоноос 14 гишүүн буюу 82,4 хувийн саналаар энэ санал дэмжигдлээ. 
Дараагийн асуудалдаа оръё.
Ажлын хэсэг байгуулах тухай Байнгын хорооны тогтоолын төслийг хэлэлцье.

Мөнгөн зээлийн үйл ажиллагааг зохицуулах тухай хуулийн төсөл болон хамт өргийн мэдүүлсэн хуулийн төслүүдийг Байнгын хорооны болон чуулганы нэгдсэн хуралдааны бэлтгэлийг хангах ажлын хэсэг. 

тогтоолын төслийг та бүхэнд тараасан. Гишүүд асуулт асууж, хариулт авсан, үг хэлсэн байгаа. 
Ажлын хэсгийн ахлагчийг Цогтбаатар гишүүнээр ахлуулъя гэж байгаа. 

Ажлын хэсэг байгуулах тухай Байнгын хорооны тогтоолын төслийг баталъя гэсэн томьёоллоор санал хураалт явуулъя. Санал хураалт.

Санал хураалтад 17 гишүүн оролцсоноос 13 гишүүн буюу 76,5 хувийн саналаар Мөнгөн зээлийн үйл ажиллагааг зохицуулах тухай ажлын хэсэг байгуулагдлаа. 
Дараагийн ажлын хэсэг байгуулах тухай Байнгын хорооны тогтоолын төслийг хэлэлцье. 
Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хурлаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулна. 
Тогтоолын төслийг та бүхэнд тараасан байгаа. Тогтоолын төсөлтэй холбогдуулан асуух асуултыг гишүүд байна уу. Энхбаяр гишүүн.

Б.Энхбаяр: Баярлалаа. Энэ хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Байнгын хороо болон чуулганы хуралдаанаар бэлтгэх ажлын хэсгийг байгуулах гэж байгаа юм байна аа. Тэгээд би ажлын хэсгийг ахалъя гэсэн ийм амбицаа шууд илэрхийлье ээ. Тэгээд энэ хуульчийн эрх зүйн байдлын хууль нь бас нөгөө шүүхийн хуулийн бас холбоотой. Тэгээд прокурор, тэгээд нөгөө эрх зүйч хуульчид гээд бас өмнө нь ахалж байсан хуулиудтай уялдаатай учраас тэр хуулиудынхаа бас үзэл санаа юмнуудыг одоо хангаад зөрчилдөөнгүй байх талаас нь бодоод бас анхаарч ажиллая аа гэсэн ийм саналтай байгаа. Баярлалаа.

С.Бямбацогт: Учрал гишүүн бас энэ ажлын хэсгийг, хуульчийн эрх зүйн байдлын тухай хууль, ажлыг ахалъя гэсэн саналыг бас чатаар явуулж байна аа. Тэгэхээр одоо өрсөлдөөн үүсэх юм уу. Одоо яах юм. 
Учрал гишүүнээр уул нь бас юу яасан шүү дээ. Нөгөө 3 хууль 3 хариуцаж ахалъя гэсэн шүү дээ. Цахимын 3 багц хууль байгаа шүү дээ. Саяын хувь хүний мэдээллийн аюулгүй байдалтай холбоотой, цахим гарын үсэгтэй холбоотой. Дахиад нөгөө нийтийн мэдээллийн тухай энэ 3 хуулийг бол тийм үү.

Тэгээд яах вэ гишүүд ээ. Ажлын хэсгийн ахлагч дээр 2 гишүүн санал гаргаж байгаа учраас санал хураалт явуулчихъя. 
Энхбаяр гишүүн санал гаргасан. Энхбаяр гишүүнийг дэмжье гэсэн томьёоллоор санал хураалт явуулаад, дэмжигдэхгүй бол Учрал гишүүнээр ахлагдана гэж ойлгож болно. Ийм зарчмаар хураачих уу. 

Энхбаяр гишүүнийг ажлын хэсгийн ахлагчаар дэмжье гэсэн томьёоллоор санал хураалт явуулъя. Санал хураалт.

 17 гишүүн санал хураалтад орсноос 9 гишүүн буюу 52,9 хувийн саналаар Энхбаяр гишүүн ахлахаар боллоо.

Одоо ажлын хэсэг байгуулах тухай Байнгын хорооны тогтоолын төслийг баталъя гэсэн томьёоллоор санал хураалт явуулъя. Санал хураалт.

 17 гишүүн оролцсоноос 13 гишүүн буюу 76,5 хувийн саналаар энэ тогтоолын төсөл батлагдлаа. 
Дараагийн асуудал дахиад нэг ажлын хэсэг байгаа. 
Гэмт хэрэг, зөрчлөөс урьдчилан сэргийлэх тухай хуульд нэмэлт, өөрчлөлт орулах тухай хуулийн төсөл, хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах ажлын хэсэг байгуулъя.

 Мөнхбаатар гишүүн ахлах уу. 

Тогтоолын төслийг та бүхэнд тараасан байгаа. Тогтоолын төсөлтэй холбогдуулан асуух асуулттай гишүүд байна уу. Алга байна. 
Тогтоолын төсөлтэй холбогдуулан үг хэлэх гишүүд байна уу. Алга байна. 
Мөнхбаатар гишүүнээр ахлуулъя гэж байгаа. 
Ажлын хэсэг байгуулах тогтоолд өөр саналтай гишүүд байхгүй биз дээ. Алга байна. 
Ажлын хэсэг байгуулах тухай Байнгын хорооны тогтоолын төслийг баталъя гэсэн томьёоллоор санал хураалт явуулъя. Санал хураалт.

Санал хураалтад 17 гишүүн оролцсоноос 13 гишүүн буюу 76,5 хувийн саналаар Байнгын хорооны тогтоол батлагдлаа.

Өнөөдрийн Байнгын хороогоор хэлэлцэх асуудал үндсэндээ хэлэлцэж дуусаж байна. 
Дараа 7 хоногийн байнгын хороогоор Сүхбаатар гишүүн ээ. Шүүхийн хуулийн ажлын хэсэг та ахалж байгаа. Тэгэхээр Дээд шүүхийн төсөв болон Шүүхийн ерөнхий зөвлөл, Сахилгын хорооны төсөв 2022 оны төсвийн төсөл одоо бидэнд ирсэн байгаа. 
Мөн Хүний эрхийн Үндэсний комиссын төсөв 2022 оны төсвийн санал ирсэн. Үүнийг Хууль зүйн байнгын хороо хэлэлцэж бас батлах ёстой учраас Шүүхийн хууль ажлын хэсгийн ахлагч, Шүүхийн хуулийн хэрэгжилтийг хангах үүрэг бүхий ажлын хэсгийн ахлагч Сүхбаатар гишүүнийг бэлтгэлээ хангаад ирэх 7 хоногийн Байнгын хороонд оруулж ирэхийг чиглэл болгоё. Даалгая. 

 Ингээд өнөөдрийн Байнгын хорооны хуралдаанаар хэлэлцэх асуудлууд дууссан тул хуралдааныг хаасныг мэдэгдье.

Дууны бичлэгээс буулгасан:

ХУРАЛДААНЫ ТЭМДЭГЛЭЛ

